
1 INLEIDING 

 

In die NG Kerk bely ons Sondag na Sondag ons geloof en dis reg en goed 

so, maar ek wonder baie kere as ons nou gevra sou word wat ons glo van dit wat 

ons bely, hoeveel sou rêrig weet waarvan hulle praat. Wat ek bedoel is dit: hoeveel 

weet ons van die God wat ons elke Sondag bely? Wat weet ons van Jesus en die 

Heilige Gees, en die Drie-eenheid? Wat presies weet ons wat geloof is, hoe werk 

geloof, en wat is regverdigmaking, bekering, uitverkiesing? Waar begin bekering, 

en watter volgorde is daar in die proses van verlossing? Waar pas die doop en 

nagmaal in, en wat is die doel van elk? 

Natuurlik was daar ‘n tyd toe ons as katkisante hierdie dinge geleer het en in 

mindere of meerdere mate verstaan het, maar ek het ‘n ongemaklike gevoel dat 

vele katkisante hierdie dinge taamlik oppervlakkig, indien enigsins, verstaan. Dit 

vorm helaas nie eintlik meer deel van deesdae se katkisante skoling nie, en daar 

word maar effe bolangs oor sommige van hierdie belangrike onderwerpe 

‘geskaats’. Vandag is ek bly dat ek dit wel moes leer, maar dit het my steeds gekos 

om alles van tyd tot tyd weer eens na te slaan, en eers as mens dit herhaaldelik 

bestudeer, kan die wonder van dit alles verstaan en waardeer word. Miskien sal dit 

ons almal goed doen om weer na hierdie vrae te kyk en dan, sover dit binne die 

menslike vermoë is, en sover God die detail wel aan die mens openbaar het in Sy 

Woord, ons te verwonder aan God se genade teenoor ons.    

Nou waar begin ‘n mens? Dit sal goed wees om net as agtergrond te onthou 

dat van die dinge waaroor ons hier gaan praat, dinge is waaroor sommige kerke en 

mense nie saamstem nie.  Dit is nie omdat daar twee korrekte of meer antwoorde 

is nie, maar as gevolg van foutiewe sienings en motiewe wat in die geskiedenis 

van die kerk en gelowe ontstaan het, en wat nog nooit behoorlik aangespreek is 

nie – ook om verskeie redes. Een so ‘n foutiewe siening is die kwessie van geloof, 

en dan die vraag watter geloof en in wat nie. So, byvoorbeeld, sal die Roomse 

Kerk saamstem dat redding deur geloof kom, maar sal dan werke ook bysleep as 

hulpmiddel. Verder verklaar hulle ook dat die geloof wat vereis word ‘n geloof in die 

Roomse Kerk as die enigste ware kerk is en geloof is in  die korrektheid van die 

kerk se leerstellings. Vir ons as kinders van die Reformasie is die Bybel die enigste 

gesag—ons sê “Sola Scriptura!” (die Skrif alleen)—maar die Roomse Kerk verklaar 

dat waar die Bybel en kerklike gebruike verskil, geld die kerk se gebruike soos 

deur die Pous bepaal, bo die Bybel. 

Daar was deur die eeue, so sal ons hopelik nog onthou, verskeie 

leerstellings wat die kerk binnegesluip het en wat daartoe bygedra het dat verskeie 

Sinodes en kerkvergaderings plaasgevind het, en waar die leerstellings dan 

gewysig of verwerp is.  Ons weet mos almal van die Dordtse Leerreëls, die 

Heidelbergse Kategismus en die Nederlandse Geloofsbelydenis.  Dan is daar ook 

nog die onderskeie belydenisse van al die kerke.  

Vooraf wil ek dit egte duidelik maak dat ek nie hier met enige ander kerk of 

geloof in dispuut betrokke wil raak of hierdie stuk wil gebruik om ander kerke af te 

kraak nie, maar dat waar ek na ander kerke se belydenis skrifte verwys dit bloot 

gedoen word om volledigheidshalwe en om te wys wat oor ‘n betrokke aspek 

verklaar word deur verskillende mense. Dit sal deurgaans my plan wees om te 

verduidelik wat die Woord self sê, want die Woord is na alles God se Woord en dis 

al wat werklik saak maak.  

In hierdie reeks Bybelstudies gaan ons na enkele aspekte van die 

Christelike geloof kyk, maar tussendeur ook na die verskillende dele van die 

Geloofsbelydenis.  Dit sal die beste wees as ons heel voor begin waar ons van die 

mens se verlossing praat. Ons kyk ook na wie almal betrokke is as rolspelers en 

wat elkeen se rol is.  

Week 1: 30 Julie – 5 Augustus 2023 

 

Bybelstudie: EK GLO 

 

Teks: 1 Petrus 3:15 

Julle moet eerder wys dat daar in julle lewe net vir Een plek is, naamlik vir Chistus, 

die Here.  As iemand julle uitvra oor die dinge wat God julle beloof het en waarna 

julle so uitsien, gryp die kans aan.  Vertel hulle daarvan (1 Petrus 3:15) 

 

Lees saam 

Wanneer ons iemand sou vra om te sê wat ons in die NG kerk glo verwys 

ons dikwels na ons geloofsbelydenis, oftewel die Apostoliese Geloofsbelydenis 

soos wat dit wêreldwyd bekend staan. Dikwels bely ons daardeur ons geloof en dis 

reg en goed so.  Tog wonder ek baie kere as ons nou gevra sou word wat glo ons 

van dit wat ons bely hoeveel sou nou rêrig weet waarvan hulle praat.  Wat ek 

bedoel is dit: hoeveel weet ons van die God wat ons elke Sondag bely?  Wat weet 

ons van Jesus en die Heilige Gees, en die Drie-eenheid?  Hoe verstaan ons wat 

geloof is en hoe werk geloof?  Wat is regverdigmaking, bekering, uitverkiesing?  

Waar begin bekering?  Watter volgorde is daar in die proses van verlossing?  Waar 

pas die doop en nagmaal in, en wat is die doel van elk? 

Miskien sal dit ons almal goed doen om weer na hierdie vrae te kyk.  Dit is 

ook goed om, sover dit binne die menslike vermoë is en sover God die detail wel 

aan die mens in Sy Woord openbaar het, ons te verwonder aan God se genade 

teenoor ons.  In die volgende veertien weke gaan ons stilstaan by die Apostoliese 

Geloofsbelydenis en die betekenis van die gedeeltes daarin wat ons so dikwels 

bely. Vir die wat gedurende die Bybelstudie reeks meer wil nalees oor die 

geloofsbelydenis is daar die meegaande boek van Paul Fick, EK GLO wat vanaf 

ons die toep of Magalieskruin Gemeente webblad afgelaai kan word of jy kan die 

kerkkantoor kontak om dit per e-pos aan te stuur.  Hierdie boek sal dien as die 

agtergrond van die Bybelstudie reeks en die weeklikse gesprekke sal daarop 

geskoei word. Ons gaan na enkele aspekte van die Christelike geloof kyk en 

tussendeur ook na die verskillende dele van die Geloofsbelydenis. 

 

Dink saam (bespreek):  

1. Indien jy jou geloof in een sin moet bely, hoe sal jy dit doen?  

2. Hoekom is dit nodig dat ons almal saam die geloofsbelydenis moet sê? Wat 

beteken dit vir jou om dit saam met ander te doen? 

3. Vertel vir mekaar verhale van wat julle kan onthou waar hierdie 

geloofsbelydenis vir julle van onskatbare waarde was.  

4. Lees weer 1 Petrus 3:15, en vertel vir mekaar wat dit in die lig van die 

geloofsbelydenis vir julle beteken.  

 

Bid saam:  

Vra mekaar waarvoor julle vir mekaar kan bid.  

Bid vir julle reis deur die Apostoliese geloofsbelydenis gedurende die volgende 

paar weke.  

Bid vir ons gemeente.  

2 ‘EK’ 

 

 In hierdie Bybelstudiereeks gaan ons kyk na die Apostoliese 

Geloofsbelydenis. Ons gaan begin deur na die eerste drie woorde daarvan te 

bestudeer, naamlik: ‘Ek glo in …’  Ons sal elkeen van die drie woorde apart bekyk. 

Die evangelie van Jesus Christus is die ‘goeie nuus’ vir mense.  Daar is 

goeie redes hiervoor.  Eerstens het God die mens na sy beeld geskep: 

Toe het God gesê: ‘Kom Ons maak die mens as ons verteenwoordiger, ons 

beeld, sodat hy kan heers oor die vis in die see, die voëls in die lug, die mak 

diere, die wilde diere en al die diere wat op die aarde kruip’. God het die 

mens geskep as sy verteenwoordiger, as beeld van God het Hy die mens 

geskep, man en vrou het Hy hulle geskep. (Gen. 1:26-27) 

Toe God die mens na sy beeld geskep het, het dit beteken dat die mens ook die 

vryheid van keuse soos God Self ontvang het.  Daar is niks of niemand anders in 

die skepping wat na God se beeld geskep is nie.  Alhoewel ons, soos God, die 

vryheid van keuses gegun is, beteken dit nie dat ons, soos God soewerein hierin is 

nie.  Ons keuses word gekortwiek deur ons beperkinge as skepsels [mens].  God 

het ook geweet, omdat Hy alwetend is, dat die mens hierdie keuse sal misbruik en 

sonde doen. Hy sou die beeld van God in hom, gruwelik skend.  Die alternatief sou 

wees dat God robotte skep wat so geprogrammeer is dat hulle nie sonde sou kon 

doen nie, en God te alle tye sou liefhê en gehoorsaam.  Maar welke soort 

aanbidding of liefde sou dit wees? 

Die gevolg van die skending van God se beeld in ons as mens het tot 

gevolg gehad dat nie slegs die mens nie, maar ook die skepping en alle 

verhoudings waarin die mens geleef het, geskaad was.  Dus is die mens 

verhouding tot God, die naaste en die skepping, as gevolg van die mens se sonde 

deur God se vloek getref.  Spesifiek het die mens as gevolg van die sonde God se 

vyand geword.  God, verwysende na al drie die Persone in die Drie-eenheid het 

egter reeds in wat die teoloë na verwys as die ‘Verbond van verlossing’ voor die 

skepping van die mens besluit om voorsiening te maak vir die herstel van hierdie 

beeld van God in die mens, om die sondemag te verbreek, en vir die herstel van 

hierdie verhouding met God, sy medemens en die skepping.  

Elke Persoon in die Drie-eenheid het derhalwe, uit liefde vir Mekaar en vir 

elke mens wat na God se beeld geskep sou word, ‘n spesifieke taak onderneem.  

Die Vader sou sy geliefde Seun stuur om die prys van die mens se sonde te 

betaal, die Seun sou die prys vir hierdie verlossing deur sy dood aan die kruis by 

Golgota betaal.  Hiervoor sou die Seun as Mens die wêreld inkom en toe as Mens 

die prys vir die mens se sonde betaal:  

Die loon wat die sonde gee, is die dood; die genadegawe wat God gee, is 

die ewige lewe in Christus Jesus ons Here. (Rom. 6:23; lees ook Rom. 5:8-

21) 

En: 

Aangesien hierdie kinders mense van vlees en bloed is, het Hy ook net soos 

hulle mens geword. Dit het Hy gedoen om deur sy dood dié een wat mag 

het oor die dood, dit is die duiwel, te vernietig en om hulle wat uit vrees vir 

die dood hulle hele lewe lank in slawerny was, te bevry. Dit is duidelik dat dit 

nie vir Hom om die engele gegaan het nie, maar om die nageslag van 

Abraham. Daarom moes Hy in elke opsig aan sy broers [en susters] gelyk 

word, sodat Hy ‘n barmhartige en getroue Hoëpriester voor God kon wees 

om die sondes van die volk te versoen. Omdat Hy self versoek is en gely 

het, kan Hy dié help wat versoek word. (Hebr. 2:14-18) 

Die Gees sou hierdie plan van God in elke mens wat God se plan in geloof 

aanvaar ten uitvoer bring en vervolmaak.  God Drie-enig het ook, sonder dat Hy 

enige verpligting hiertoe gehad het, uit blote genade teenoor ons, sekere mense 

uitverkies om te deel in die wonderlike voorregte van sy verlossingsplan.  As God 

nie die eerste stap geneem het om sekere mense uit te verkies nie, sou niemand 

uit liefde vir God sy liefde beantwoord het nie. Geen sondaar is in staat om uit en 

op sy eie vir God te kies nie.  Geen sondaar het uit sy eie, enige begeerte na God 

nie.  Juis daarom het elke mens God se Verlosser nodig. 

Die woordjie ‘ek’ vertel ons dan dat, al is ons almal mense, slegs diegene 

wat die Goddelike waarhede ten opsigte van die Vader, die Seun en die Heilige 

Gees en hul werk in ons verlossing van harte aanvaar en glo, gered sal word.  Dit 

beteken weer dat ‘ek’ as persoon hierdie waarhede moet glo.  Ek kan nie gered 

word op grond van enige ander persoon se geloof nie—nie my ouers, vriende of 

enigiemand anders se geloof nie: 

As jy met jou mond bely dat Jesus die Here is, en met jou hart glo dat God 

Hom uit die dood opgewek het, sal jy gered word. Met die hart glo ons, en 

word vrygespreek; en met die mond bely ons, en ons word gered....  

Die Skrif sê tog: ‘Niemand wat in Hom glo, sal teleurgestel word nie.’ 

Niemand nie! Dit maak dus geen verskil of ‘n mens ‘n Jood of ‘n Griek is nie, 

want dieselfde Here is Here van almal, en Hy seën almal wat Hom aanroep, 

ryklik, want elkeen wat die Naam van die Here aanroep, sal gered word. 

(Rom. 10:9-13) 

Week 2: 6-12 Augustus 2023 

 

Bybelstudie: Ek …  

 

Teks: Romeine 5:8-21; 6:23; Hebreërs 2:14-18; Romeine 10: 9-13 

 

Lees  

God het sonder dat Hy enige verpligting hiertoe gehad het, uit blote genade 

teenoor ons, sekere mense uitverkies om te deel in die wonderlike voorregte van 

sy verlossingsplan. As God nie die eerste stap geneem het om sekere mense uit te 

verkies nie, sou niemand uit liefde vir God, sy liefde beantwoord het nie. Geen 

sondaar is instaat om uit, en op sy eie, vir God te kies nie – geen sondaar het uit 

sy eie, enige begeerte na God nie. Juis daarom het elke mens God se Verlosser 

nodig. 

Die woordjie ‘ek’ vertel ons dan dat, al is ons almal mense, slegs diegene 

wat die Goddelike waarhede ten opsigte van die Vader, die Seun en Heilige Gees 

en hul werk in ons verlossing van harte aanvaar en glo, gered sal word. 

Dit beteken weer dat ‘ek’ as persoon hierdie waarhede moet glo; ek kan nie 

gered word op grond van enige ander persoon se geloof nie  - nie my ouers, 

vriende of enigiemand anders se geloof nie. 

 

Dink saam (bespreek):  

1. Gesels met mekaar oor wat dit vir julle beteken om deur God gekies te wees 

om te deel in Sy verlossingsplan vir ons.  

2. Deel met mekaar wat julle verhouding met die Here vir julle betekenin die 

lewens fase waarin jy nou is.  

3. Wat beteken dit vir julle om te weet dat julle gered is?  

  

Bid saam:  

Dank die Here vir Sy verlossingsplan en dat ons deel kan wees daarvan.  

Bid vir die mense wat nog nie die Here se reddingsplan aanvaar het nie.  

Dink aan mense wat julle ken vir wie julle kan bid en ook ander. 

3 ‘GLO’ 

 

 Alle mense, of hulle Christene is of aan enige ander godsdienstige 

groepering behoort, of selfs as hulle ongelowiges is, glo.  Ons glo altyd in of aan 

iets.  Dis eenvoudig net hoe die mens geskep is.  Dit is immers omdat ons na God 

se beeld geskape is dat ons die vermoë gekry het om te kan glo.  Dit is deel van 

jou vermoë om te kan kies.  Geen dier of plant beskik oor die vermoë om aan of in 

enigiets te glo nie.  Maar dan is dit belangrik om te weet dat blote glo jou nie sal 

kan red nie.  Baie mense glo aan ‘n groot verskeidenheid van dinge soos 

medisyne, rate, ander mense, metodes, weerverskynsels, en so meer.   

Verder kan die blote krag van hoe sterk jy in ‘n spesifieke iets glo, gaan 

opsigself jou ook nêrens bring nie.  Opregtheid op sigself in hoe jy glo, is ook nie 

genoegsaam nie.  Ek kan hóé opreg ookal glo dat as ek met die N3 reis, ek by 

Kaapstad sal uitkom, maar dit gaan eenvoudig nie gebeur nie, want die waarheid is 

dat die N3 na Durban (en die Suidkus) lei.  Solank as wat ek met die N3 ry, gaan 

ek klomp dinge en plekke sien, maar Kaapstad sal nie een daarvan wees nie. 

Die volgende aspek wat ons in ag moet neem, is die kwessie van wat die 

objek van ons geloof is, waarin glo ons.  Baie dinge kan eenvoudig nie doen wat ek 

‘glo’ dit kan doen nie.  My blote geloof daarin sal dit geen magiese kragte of 

vermoëns gee nie.  Daar is objektief gesproke géén manier hoe iemand 

byvoorbeeld op ‘n soliede ysterstaaf, ongeag sy grootte, met spane op ‘n meer kan 

vaar nie. 

Nou is die vraag dan wat of wie moet ek, volgens die Woord van God, in glo 

om my te red van die toorn van God oor my sonde wat ek teen Hom gepleeg het?  

God wat ons Skepper is, het bepaal wat ons identiteit sou wees, naamlik as 

‘beelde van God’.  Hy het ook verder bepaal hoe ons, na die mens se opstand teen 

Hom, versoen sal word met Hom en hoedanig hierdie beeld weer herstel sal word.  

En Hy het net één wyse en één Persoon aangewys as die Verlosser van die mens, 

naamlik Jesus die Christus.  Hoor hoe Jesus dit self stel: 

Ek is die weg en die waarheid en die lewe. Niemand kom na die Vader toe 

behalwe deur My nie. (Joh. 14:6). 

 Hieruit kom ons tot die slotsom oor die Verbond van Verlossing wat God 

Drie-enig met die mens gesluit het: 

1. Hy het, voor tyd nog geskep is besluit om Jesus aan te wys as die Een wat die 

verlossing van die mens sou bewerkstellig deur Homself in die plek van die 

mens te gee as betaling vir die mens se skuld voor God.  So sou versoening 

tussen God en sy skepsels bewerkstellig word.  Let ook op dat daar toe nog 

niks en niemand anders [geen mens] was met wie God hierdie verbond kon 

sluit nie.  

2. Bowendien was en is daar niemand anders wat kon kwalifiseer as verlosser nie 

omdat alles wat bestaan het, as gevolg van die gebrokenheid van die hele 

skepping, met sonde besmet was en daarom onaanvaarbaar was vir ‘n Heilige 

God. 

3. God Alleen, as soewereine God en Skepper, kon besluit of, hoe en deur Wie 

die mens gered kon word.  Dit is immers teen God Self wat die mens in opstand 

gekom het en teen Wie die sonde gepleeg is. 

Hom het God gegee as offer wat deur sy bloed versoening bewerk 

het vir dié wat glo… Hy oordeel regverdig deurdat Hy elkeen 

vryspreek wat in Jesus glo. (Rom. 3:25-26) 

God het ons dan nou vrygespreek deurdat ons glo. Daarom is daar 

nou vrede tussen ons en God deur ons Here Jesus Christus… (Rom. 

5:1) 

4. Alle ander ‘verlossers’ is niks meer of anders as mensgemaakte en nuttelose 

verlossers nie. 

Hý bring die verlossing en niemand anders nie. Daar is geen ander 

naam op die aarde aan die mense gegee waardeur God wil dat ons 

verlos moet word nie. (Hand. 4:12) 

5. Daarom moes Jesus as Mens gebore word om vir die mens se sonde 

versoening te doen.  Geen engel kon dit doen nie.  

Maar nou het vryspraak deur God waarvan die wet en profete getuig, 

in werking getree. Dit is die vryspraak wat nie verkry word deur die 

wet te onderhou nie, maar deur in Jesus Christus te glo. God gee dit 

sonder onderskeid aan almal wat glo. (Rom. 3:21-22) 

Dan moet ons laastens kyk wat die Woord van God leer oor wat en 

hoedanig hierdie geloof moet wees om my te kan red van die toorn van 

God. 

 

Daar is vele ander verse in die Woord wat die ‘glo’ ingevolge waarvan die 

mens gered kan word, omskryf en beperk.  Jesus Self sowel as verskeie van die 

dissipels en apostels het hieroor gepraat en geskryf.   

Nie elkeen wat vir My sê: ‘Here, Here’, sal in die koninkryk van die hemel 

ingaan nie, maar net hy wat die wil doen van my Vader wat in die hemel is. 

(Mat. 7:21) 

As julle My liefhet, sal julle my opdragte uitvoer. (Joh. 14:15) 

Wie my opdragte het en dit uitvoer, dit is hy wat My liefhet. (Joh. 14: 21; ook 

vers 23-24 & Joh. 15:10) 

 

Jakobus het dit in Jak. 2:14-26 uiteengesit. 

Wat help dit, my broers, as iemand beweer dat hy glo, maar sy dade 

bevestig dit nie?’ Kan so ‘n geloof ‘n mens red?  

 

So gaan dit ook met die geloof; as dit nie tot dade oorgaan nie, is dit sonder meer 

dood.  

Glo jy dat daar net een God is? Dit is reg. Die bose geeste glo dit ook – en 

hulle sidder van angs. Jou dwaas, wil jy ‘n bewys hê dat geloof sonder dade 

nutteloos is? Ons voorvader Abraham het sy seun Isak op die altaar gelê. Is 

dit nie op grond van wat hy gedoen het dat God hom vrygespreek het nie? 

Jy sien dus dat sy geloof met dade gepaard gegaan het en dat dit eers deur 

dade volkome geword het…  

Julle sien dus dat ‘n mens vrygespreek word op grond van sy dade en nie 

net op grond van sy geloof nie. 

’n Liggaam wat nie asemhaal nie, is dood. So is die geloof wat nie tot dade 

kom nie, ook dood. (Jak. 2:14-26) 

 

Johannes stel dit in 1 Joh. 2:3-4 as volg: 

As ons die gebooie van God gehoorsaam, weet ons daaraan dat ons Hom 

ken. Iemand wat sê: ‘Ek ken Hom’, maar nie sy gebooie gehoorsaam nie, is 

‘n leuenaar, en die waarheid is nie in hom nie. Wie sy gebooie egter 

gehoorsaam – in hom het die liefde van God werklik sy doel volkome bereik. 

(1 Joh. 2:3-4) 

Liewe kinders, ons liefde moenie net woorde en lippetaal wees nie, maar 

moet met die daad bewys word, en dan in opregtheid. Hierdeur kan ons ook 

te wete kom dat ons aan die ware God behoort en kan ons ons gewete voor 

Hom tot rus bring. (1 Joh. 3:18-19) 

 

Paulus verduidelik die belangrikheid van geloof aan die gemeente in Galasië 

verduidelik: 

In Christus Jesus is dit nie van belang of jy besny is of nie. Al wat van 

belang is, is geloof wat deur die liefde tot dade oorgaan. (Gal. 5:6) 

Paulus skryf ook hieroor vir die gemeente in Efese: 

Julle is inderdaad uit genade gered, deur geloof. Hierdie redding kom nie uit 

julleself nie; dis ‘n gawe van God. Dit kom nie deur julle eie verdienste nie, 

en daarom het niemand enige rede om op homself trots te wees nie. Nee, 

God het julle gemaak wat julle nou is: in Christus Jesus het Hy ons geskep 

om ons lewe te wy aan die goeie dade waarvoor Hy ons bestem het. (Efes. 

2:8-10)   

Week 3: 13-19 Augustus 2023 

 

Bybelstudie: ‘GLO’ 

 

Tekste:  

Johannes 14:6; Romeine 3:21-22; 5:1 -26; Handelinge 4:12; Matteus 7:21, 

Johannes 14:15, 21, 23-24; Johannes 15 :10; Jakobus 2:14-26; 1 Johannes 2:3-4, 

1 Joh.3:18-19; Galasiërs 5:6, Efesiërs 2:8-10;  

 

Lees saam 

Alle mense, of hulle Christene is of aan enige ander godsdienstige 

groepering behoort, of selfs as hulle ongelowiges is, glo. Ons glo altyd in of aan 

iets. Dis eenvoudig net hoe die mens geskep is. Dis immers omdat ons na God se 

beeld geskape is, dat ons die vermoë gekry het om te kan glo—dis deel van jou 

vermoë om te kan kies. Geen dier of plant beskik oor die vermoë om aan of in 

enigiets te glo nie. Maar dan is dit belangrik om te weet dat blote ‘glo’ jou nie sal 

kan red nie; klomp mense glo aan ‘n groot verskeidenheid van dinge.  

Die volgende aspek wat ons in ag moet neem, is die kwessie van wat die 

objek van ons geloof is, waarin glo ons. Nou is die vraag dan wat, of Wie, moet ek 

volgens die Woord van God in glo om my te red van die toorn van God oor my 

sonde wat ek teen Hom gepleeg het?  

God, wat ons Skepper is, het bepaal wat ons identiteit sou wees, naamlik as 

‘beelde van God’, en het ook verder bepaal hoe ons na die mens se opstand teen 

Hom, versoen sal word met Hom en hoedanig hierdie beeld weer herstel sal word. 

 

En Hy het net één wyse en één Persoon aangewys as die Verlosser van die mens, 

naamlik Jesus die Christus. Hoor hoe Jesus dit self stel: 

‘Ek is die weg en die waarheid en die lewe.  

Niemand kom na die Vader toe  

behalwe deur My nie.’ – Joh.14:6. 

 

 

 

 



 

 16 

Dink saam (bespreek):  

1. As julle vir iemand wat nog nooit gehoor het van die woord of konsep van 

geloof, julle geloof moet beskryf hoe sou julle dit doen?  

2. Vertel vir mekaar wat julle geloof vir julle beteken.  

3. Waarin glo ons as Christene? Hoe sou julle, dit wat julle glo verwoord.  

 

Bid saam:  

Bid saam dat julle geloof in die Here sal toeneem deur hierdie Bybelstudies.  

Bid vir mekaar en vir julle gesinne se groei in geloof.  

4 ‘IN’   

 

Alle mense glo; sommiges ‘glo’ in of aan niks, ander aan ‘n verskeidenheid 

dinge soos sekere medisyne vir sekere siektes, sekere beleggers, spesifieke 

mense, spesifieke tye wanneer iets gedoen moet word, sekere prosedures, en so 

meer.  Daar is egter ook bitter min dinge waarin of waaraan sekere mense nie sal 

glo nie.  Alles is natuurlik nie ewe goed of suksesvol om in of aan te glo nie.  Dis 

natuurlik ook nie die persoon wat glo, wat enigiets tot die vermoë van die ding 

waarin hy of sy glo kan bydra om te doen wat hy of sy glo nie.  Dis ook nie die 

blote glo wat krag verleen aan die ding waarin ‘n persoon glo nie.  Dis uitsluitlik die 

objek van jou geloof wat óf oor die vermoë beskik om te doen wat jy glo óf nie.  As 

my geloof bots met die objektiewe waarheid, sal die objek van my geloof 

doodeenvoudig niks kan doen van wat ek daaromtrent glo nie. 

Die betekenis van hierdie woordjie ‘in’ is op sy eie, losstaande van beperkte 

betekenis: dit dui gewoonlik plek of posisie aan.  Byvoorbeeld, iets is in ‘n ander 

ding, soos suiker in ‘n suikerpot, iemand is in die moeilikheid, ensovoorts.  Daarom 

is hierdie een van daardie woorde wat se betekenis eintlik afhang van wat voor en 

wat na dit staan, soos in hierdie geval met die geloofsbelydenis.  Jesus het graag 

die woordjie ‘in’ gebruik wanneer Hy oor christene se verhoudings tot God gepraat 

het.  Lees gerus weer Johannes 15. 

Maar wat sê ons as ons bely ons ‘glo in…’?  Wanneer ons van die 

christelike geloof praat, dan beteken die woordjie dat van verhoudings en vertroue 

gepraat word, ; dat van ‘n spesifieke geloof en van ‘n spesifieke Objek [met 

uitsluiting van alle ander objekte] van geloof gepraat word, dat van ‘n spesifieke 

inhoud van geloof gepraat word, dat die geloof tot sekere spesifieke resultate lei, 

en dat ons geloof ‘n spesifieke Bron of Oorsprong het.  Laat ons dan hierdie sewe 

betekenisse afsonderlik beskou. 

1. Verhoudings  

‘n Mens staan in ‘n verhouding tot ‘n ander.  Dit beteken dat daar ‘n band is 

tussen die twee persone.  Die Bybel leer ook dat ons in ‘n verhouding, of meer 

korrek, in verhoudings, staan.  Hierdie band is volgens die Bybel anders as alle 

ander bande.  Dit is ‘n liefdesband.  Maar dis ‘n besondere liefdesband, want dit is 

net van Eenkant geïnisieer, naamlik van God se kant.  

Ons het lief omdat God ons eerste liefgehad het. (1 Joh. 4:19) 

Uit ons eie, in eie krag, is die mens se natuur net eenvoudig so dat ons nooit God 

sal of wil liefhê nie, want ons is van nature vyande van God.  Ons kan slegs in Sy 

krag, nadat Hy ons nuut gemaak het, hierdie liefde van God beantwoord met ons 

liefde. 

2. Vertroue 

Ek kan, sonder om verlos te wees, baie omtrent en van God weet, maar ek 

kan nooit as ongelowige God werklik ken nie.  Ek kan hoogstens met ‘n klomp kop 

kennis omtrent God sit, net soos die bose geeste, en dit kan selfs die korrekte 

kennis wees (ook soos die bose geeste), maar dit kan my nie verlos nie.   

Glo jy dat daar net een God is? Dis reg. Die bose geeste glo dit ook – en 

hulle sidder van angs. (Jak. 2:19) 

Ons geloof in God beteken dus meer as blote glo.  Dit is die handeling in die glo, 

naamlik om in vertroue op God en Sy beloftes waarin jy glo op te tree soos Hy wil.  

Dis ook ‘n volkome vertroue in God en in Sy krag om te laat geskied wat Hy beloof 

het.  

3. ‘n Spesifieke geloof 

Hierdie moet handeling in die glo kan slegs moontlik wees as ons ‘n 

spesifieke geloof het in die Drie-enige God soos Hy Hom in sy Woord aan ons 

bekend gemaak het.  Geen ander geloof in enigiemand of enigiets anders sal nie 

tot jou verlossing lei nie.  Om die waarheid te sê dis presies waarvoor God die 

mens sal veroordeel.  Dis eenvoudig vals om te beweer dat verlossing werk soos 

die spreekwoord omtrent die paaie na Rome: ‘alle paaie lei na Rome’.  

Logieserwys kan dit nie in die geloof so werk nie.  Dit is God se hemel, God se 

skepsels en skepping.  Hoe kan dan beweer word dat almal, ongeag daarvan of 

hulle God verwerp en in opstand teen Hom leef, gered sal word.  Verder, waarom 

het Jesus dan gesterf as almal, ongeag wat en of hulle glo, gered sal word.  God 

Self het bepaal welke geloof en in Wie tot verlossing sal lei.  Die mens self het 

geen sê of regte hierin nie.   

Julle is my getuies: is daar ‘n God buiten My? Daar is geen ander Rots nie; 

Ek weet van geeneen nie. (Jes. 44:8) 

4. ‘n Spesifieke Objek van geloof 

God het verder bepaal dat hierdie geloofspad na Hom slegs op een wyse 

gestap kan word wat vir Hom aanvaarbaar is.  Dit moet deur sy Seun geskied, en 

nie ongeag Wie en wat sy Seun is en gedoen het nie.   

Dit is die wil van die Vader: dat elkeen wat die Seun sien en in Hom glo, die 

ewige lewe sal hê; en Ek sal hom op die laaste dag uit die dood laat 

opstaan. (Joh. 6:40)  

Petrus dit ook aan die Joodse raad so verduidelik: 

Hý bring die verlossing en niemand anders nie. Daar is geen ander naam op die 

aarde aan die mense gegee waardeur God wil dat ons verlos moet word nie. 

(Hand. 4:12) 

5. ‘n Spesifieke inhoud van geloof 

Jesus het dit in sy Hoëpriesterlike gebed in só gestel: 

En dit is die ewige lewe: dat hulle U ken, die enigste ware God, en Jesus 

Christus, wat deur U gestuur is. (Joh. 17:3) 

6. Spesifieke resultate 

Johannes stel dit as volg: 

Wie in die Seun van God glo, besit die getuienis in sy hart; wie God nie glo 

nie, maak Hom tot leuenaar, omdat hy nie die getuienis glo wat God oor sy 

Seun gelewer het nie. En die getuienis behels dit: God het ons die ewige 

lewe gegee, en dié lewe is deur sy Seun. Wie die Seun het, het die lewe; 

wie nie die Seun het nie, het ook nie die lewe nie. (1 Joh. 5:10-12) 

7. ‘n Spesifieke Bron of Oorsprong. 

Geloof is uitsluitlik deur genade aan God se kant.  Die mens het oor geen 

eienskappe of enige meriete beskik wat God sou of kon motiveer om die mens wat 

in opstand gekom het, te red nie.  God was onder geen morele of ander verpligting 

om enige mens te red na sy opstand teen God nie.  Hy is soewerein en Hy Alleen 

besluit wie gered sal word uit hul helbestemde toestand en wie nie.  

…Die besluit van God is gegrond op uitverkiesing; Dit hang dus nie af van 

wat ‘n mens doen nie, maar van Hom wat jou roep. Wat moet ons hieruit 

aflei? Dat God onregverdig is? Beslis nie! Vir Moses het Hy gesê: ‘Ek sal 

barmhartig wees oor wie Ek barmhartig wil wees, en Ek sal My ontferm oor 

wie Ek My wil ontferm.’ Dit hang dus nie af van ‘n mens se wil of strewe nie, 

maar van God wat barmhartig is. (Rom. 9:13-16) 

Week 4: 20-26 Augustus 2023 

 

Bybelstudie: “Ek glo … in” 

 

Teks: 1Joh.4:19; Jak.2:19; Jesaja 44:8; Joh.6:40; Hand.4:12; Joh. 17:3; 1 

Joh.5:10-12; Rom.9:13-16 

 

Lees saam 

Alle mense glo—sommiges glo in of aan niks, ander aan ‘n verskeidenheid 

dinge. Daar is egter ook bitter min dinge waarin of waaraan sekere mense nie sal 

glo nie. Alles is natuurlik nie ewe goed of suksesvol om in of aan te glo nie. Dis ook 

nie die blote glo wat krag verleen aan die ding waarin ‘n persoon glo nie. Die 

betekenis van hierdie woordjie ‘in’ is op sy eie, losstaande van beperkte betekenis: 

dit dui gewoonlik plek of posisie aan—iets is in ‘n ander ding, soos suiker in ‘n 

suikerpot, iemand is in die moeilikheid, en nog meer. 

Daarom is hierdie een van daardie woorde wat se betekenis eintlik afhang 

van wat voor en wat na dit staan.  Soos in hierdie geval wat ek beweer ek glo in die 

geloofsbelydenis. Jesus het graag die woordjie ‘in’ gebruik wanneer Hy oor 

Christene se verhouding tot God gepraat het.  Gaan lees maar net Johannes 15. 

 

Dink saam 

Wat sê ons as ons vertel ons ‘glo in…’?  

Bespreek die volgende punte en die tekste wat julle daarby saam lees en gesels 

oor wat dit vir elk van julle beteken.  Wanneer ons van die christelike geloof praat, 

dan kan ons aan die volgende dink as dit waarin ons glo:  

1. Glo ons in verhoudings en veral ‘n verhouding met God?  

2. Glo ons om vertroue te hê in die Objek van ons geloof? 

3. Glo ons in ‘n spesifieke geloof of is enige geloof geldig? 

4. Glo ons in ‘n spesifieke Objek van geloof met uitsluiting van alle ander 

objekte? 

5. Glo ons in ‘n spesifieke inhoud van ons geloof? 

6. Glo ons dat geloof in die Persone van die Drie-eenheid tot sekere spesifieke 

resultate lei? 



 

 21 

7. Glo ons in ‘n spesifieke Bron of Oorsprong vir ons geloof? 

 

Bid saam:  

Dank die Here dat ons in Hom kan glo.  

Bid vir mense wat julle ken, mense in ons gemeente en gemeenskap wat worstel 

met waarin hulle glo. 

5 “Ek glo in GOD DIE VADER …”   

 

 God is, God bestaan.  Óf jy glo in God, óf jy glo nie in God nie.  Die Bybel 

laat geen ander alternatief toe nie.  Hierdie eerste sin van die geloofsbelydenis, 

stem ooreen met hoe die Woord van God ook begin: ‘In die begin het God die 

hemel en aarde geskep.’  Alles wat God aan die mens wou openbaar omtrent 

Homself, begin in Gen.1:1.  As jy hierdie vers nie glo nie, sal jy ook probleme 

ondervind om al die ander dinge wat God in Sy Woord aan ons openbaar te glo. 

 As ek na my werkskamer toe gaan, en uit ‘n stuk plank ‘n bootjie maak, dan 

is daardie bootjie myne.  Ek het dit gemaak, ek alleen het besluit hoe om dit te 

maak en hoe dit moet lyk en wat die doel daarvan sal wees.  Net so het God ook 

vir jou en my geskep toe.  Hy alleen het besluit hoe ons sal lyk en wees.  Hy is 

inderdaad ons Eienaar, ons Besitter.  Net soos ek kon besluit wat om met my 

bootjie te maak, so kan God ook besluit wat om met jou en my lewe te maak.  

Maar God het nie net die mens geskep nie, maar inderdaad die hemel en aarde en 

alles wat daarop is, en daarom is dit Sy eiendom (Ps. 24:1).  Wanneer ons mense 

omtrent God, of dan ‘n God, sal uitvra, dan sal ons vind dat, nieteenstaande die 

toestand van die wêreld, die meerderheid steeds sal sê dat hulle glo ‘in God’. 

 Maar dat daar fout is nieteenstaande die meerderheid se belydenis in God, 

is heel duidelik uit die toestand van die wêreld, en dit sluit die sogenaamde 

‘christelike lande’ in.  Een van die probleme is dat baie mense wat bely dat hulle ‘in 

God’ glo, glad nie in die God van die Bybel glo nie, maar in ‘n god wat van hulle eie 

maaksel is.  Nou moet ons mooi verstaan, ek praat nie van die gode wat ons in die 

Bybel van lees en waarvan ons voorbeelde in museums kan gaan sien nie, die 

soort wat van klip, hout en dalk edelgesteentes gemaak is nie.  Natuurlik praat ek 

steeds van afgode, maar hierdie soort god waarvan ek praat, is eintlik baie meer 

gevaarlik en effektief as  die afgode wat uit allerlei materiaal vervaardig was.  

Hierdie (moderne) gode bestaan in die denke en harte van mense en is daarom 

nie so maklik te siene as een jou vertel hy ‘glo in God’ nie.  Vir een wat in ‘n dooie 

stuk paal as sy god glo, kan mens nogal nie te moeilik wys op die onsinnigheid van 

sy geloof (Ps. 115:4-8, Jes. 44:9-19, Jer. 10:3-9, en 51:17-18).  Maar vir een wat in 

‘n onsienlike god van sy eie maaksel glo, kan dit nogal moeilik wees om oortuig te 

word van God van die Bybel.  Dis nou as jy uitgevind het dat sy god toe al die tyd 

‘n vals god is en nooit die ware God nie, selfs al sê die persoon dalk dat hy Sondag 

na Sondag in die kerk is. 

 Te midde van al die godsdienste in die wêreld is dit net die Judaïsme, 

[Joodse godsdiens], Islam en die Christelike godsdienste wat glo in ‘n enkele God, 

maar dit beteken dan nou ook nie dat die God van Islam is dieselfde God as die 

van die Christene nie—verre daarvandaan!  Allah, word gesê, is een persoon en 

god en hy word gedien deur sy profete, waarvan Mohammed die belangrikste was, 

en Jesus dan ook een van die ondergeskikte profete was.  Maar volgens Islam was 

nóg Mohammed nóg Jesus self gode.  Van die bestaan van die Heilige Gees weet 

Islam niks en ontken dit in ieder geval.  Ook Allah, die god van Islam, se karakter 

en eienskappe verskil wesenlik van die Karakter en Eienskappe wat die God van 

die Bybel.  Ons mag nooit ‘val’ vir die stukkie bedrog van Islam dat ons dan nou 

dieselfde G[g]od aanbid nie, en dat hulle net ‘n ander naam vir God het nie. Dit is 

so dat vele van die Joodse karakters van die Bybel deur Islam erken word (bv. 

mense soos Abraham, en andere), want hy is na alles tog ook mos die vader van 

Ismael, die voorvader van meeste aanhangers van Islam, [die Arabiese volke]. 

 Die siening omtrent God wat aanbid word, kan hoofsaaklik in agt 

verskillende sienings opgedeel word.  Daar is kleinere sienings ook nog, maar 

hierdie agt verteenwoordig die hoof-sienings. 

1. Teïsme: 

 Dit verwys na ‘n Bonatuurlike, Persoonlike, Onbeperkte Wese wat alles uit 

niks geskape het, en wat alles ook instandhou.  Hy is dan ook voortdurend 

Persoonlik betrokke by Sy skepping.  Hier praat ons dan ook van die God van die 

Bybel.  Ons moet net onthou, soos vroeër uitgewys is, dat hier dan nog die verdere 

onderskeid is van ‘n Drie-enige God teenoor ‘n god soos Allah. 

2. Deïsme: 

 In wese kom hierdie geloof neer op Teïsme, behalwe dat hulle die 

Bonatuurlike aard van God as ‘n wonderwerker ontken.  God het wel die wêreld 

geskep, maar Hy is geensins verder by die skepping betrokke nie, en hou dit in elk 

geval nie in stand nie.  Mense wat hierdie geloof aangehang het was mense soos 

Voltaire en Thomas Paine. 

3. Panteïsme:  

 Volgens die panteïste is God identies aan die heelal.  “God is alles en alles 

is God”, is hulle leuse.  Hinduïsme, Boeddisme, New Age en Christian Science 

hang hierdie geloof aan.  Dis veral deur die media aan die mensdom verkoop as ‘n 

nuwe godsdiens.  In wese is die stoel waarop jy sit, en jyself ewe veel “God’ 

volgens hierdie groep. 

4. Panenteïsme: 

 Letterlik beteken dit “God in alles en alles in God.”  Hierdie geloof bevat 

elemente van Teïsme en Panteïsme.  Hulle sê dat God in die wêreld is soos die 

siel in die liggaam van ‘n mens is en soos gedagtes in die mens se brein is.  

Verder beweer hulle dat God twee pole het, een geestelik en een fisies.  God is 

volgens hierdie mense, in ‘n voortdurende staat van verandering.  Daarom word 

hierdie siening ook ‘proses teologie’ genoem.  Ene Alfred North Whitehead was die 

stigter van hierdie geloof en bekende aanhangers hiervan is mense soos Charles 

Hartshorne, Schubert Ogden en John Cobb. 

5. Beperkte Godisme: 

 Volgens hierdie geloof het God wel die heelal geskep, maar Hy kan dit nie 

beheer nie.  God is beperk in mag en is ook beperk in volmaaktheid.  Aanhangers 

hiervan dateer uit die dae van Plato, en moderne aanhangers is John Stuart Mill en 

iemand soos Peter Bertocci en Rabbi Kushner. 

6. Politeïsme: 

 Dis die geloof in baie gode en is so oud soos die antieke Babiloniese, 

Assiriese, Egiptiese, Griekse en Romeinse godsdienste.  Hedendaags kan ons dit 

sien in die Mormoonse godsdiens, okkultisme, satanisme en heksery en 

toorkunste.  Wanneer geglo word dat een god oor die ander gode heers, word van 

henoteïsme gepraat. 

7. Ateïsme: 

 Dis die geloof dat daar geen God bestaan nie.  Marxisme, sekere vorms van 

Boeddisme en humanisme hang hierdie geloof aan.  Bekende navolgers van 

hierdie geloof was Ludwig Feuerbach, Karl Marx, Friedrich Nietsche en Sigmund 

Freud. 

8. Neoteïsme: 

 Daar het egter onlangs ‘n nuwe siening\geloof ten aansien van God na vore 

gekom, en dis bekend as Neoteïsme.  Dit is ‘n sameflansing van verskillende idees 

vanuit die Teïsme en Panenteïsme.  Dit staan ook bekend as die sogenaamde 

‘openlike siening van God’ of ‘vrye wil teïsme’.  Daar is vyf karaktereienskappe 

omtrent neoteïsme wat dit van ander gelowe omtrent God onderskei: 

• God het nie net die wêreld uit niks geskep nie, maar kan, [en doen wel so], 

eensydig inmeng in wêreldgebeure; 

• God het gekies om die mens so te skape dat die mens ‘n vryheid het om 

dinge te kies en te doen, oor welke vryheid God nie totaal beheer het nie; 

• God slaan die vryheid van die mens so hoog aan dat Hy selde daarmee 

inmeng, al lei dit tot ongewenste resultate; 

• God wens altyd die beste vir elke mens, beide as indiwidue, maar ook as 

groep, en Hy word daarom geaffekteer deur wat in ons lewens gebeur; 

• God beskik nie oor volmaakte kennis oor presies hoe ons ons vryhede sal 

uitoefen nie, maar Hy kan wel soms met groot akkuraatheid voorspel hoe 

ons wel ons vryhede gaan uitoefen. 

 Die gevare verbonde aan Neoteïsme is ooglopend.  Aan die eenkant klink 

dit baie soos ons siening van God soos ons dit uit die Bybel leer [ God is ‘n 

Persoonlike, Almagtige, Onbeperkte, Onafhanklike en Noodsaaklike Wese wat 

bonatuurlike dade kan verrig; wat die heelal uit niks geskep het, dit onderhou en 

wat die bose verslaan.]  Andersyds leer die Neoteïsme dat God tydsgebonde, 

[tydelik], veranderlik en ‘n komplekse Wese is.  Hy het wel die potensiaal om te 

groei.  Hy beskik nie oor volmaakte kennis nie en Sy kennis omtrent toekomstige 

uitoefening van vryhede deur die mens is nie onfeilbaar nie.  Hy is nie in volkome 

beheer oor die skepping nie en Hy beskik klaarblyklik oor die vermoë om nog dinge 

te leer.  Aanhangers en simpatiseerders van hierdie sienswyse is mense soos 

Clark Pinnock, Richard Rice, John Sanders, William Hasker, Alvin Plantinga, Lewis 

Smedes en David Basinger.  Jy moet twee keer dink voordat jy hierdie skrywers se 

boeke koop, aangesien jy duidelik in hul boeke met hierdie siening omtrent God 

gekonfronteer sal word. 

 Natuurlik is die ware God slegs dié God soos Hy Homself in Sy Woord en 

Sy Seun aan ons openbaar het.  ‘n Ontkenning reeds op hierdie punt sal baie 

ernstige gevolge inhou op dit wat ons glo en hoe ons daardie geloof prakties 

uitleef.  Kom ons kyk vervolgens wat die effek van hierdie nuwe siening omtrent 

God (d.i., neoteïsme) op ons godsdienstige lewe is: 

• Op ons aanbidding 

Mens wil glo dat ‘n christen van nature die enigste ware God van die Bybel aanbid, 

of dat ons van dieselfde Wese praat as ons van God praat.  Maar dit is helaas nie 

altyd so nie.  Die Israeliete was die volk van God wat deur die ware God verlos 

was en wat Sy skriftelike openbaringe ontvang het.  Hulle het hierdie openbaringe 

van God egter so verwring deur die jare dat Hy veel meer soos Een van die heiden 

nasies om hulle se gode gelyk het!  Om ‘n God te aanbid wat deur jou eie 

verwronge en verkeerde idees geskep is, is niks anders as afgodery nie! 

 Kom ons kyk vervolgens wat die effek van hierdie nuwe siening omtrent 

God op ons godsdienstige lewe is. 

• Ons siening omtrent die Woord.  Die Woord van God kan nooit groter of 

hoër as die Skepper daarvan wees nie.  Dit is veral waar van profesieë.  As 

God, wat die openbaringe aan die profete gegee het, dan in Sy alwetenheid 

beperk is, dan was die profete self nie veel beter as die heiden nasies se eie 

profete nie.  Hulle het maar meer geraai as geweet, want die God wat aan 

hulle openbaringe gegee het, het self ook maar geraai! 

• Ons sekerheid van verlossing.  As ons God dan beperk is in Sy kennis van 

die toekoms, hoe kan ons seker wees van ons redding.  Sê nou net daar is 

onvoorsiene omstandighede wat God nie van geweet het nie.  As Hy ‘n 

tydelike Wese is, hoe seker kan ek in elk geval wees van die ewigheid by 

God.  As Hy nie alwetend is nie, is dit dan nie ook so dat Hy nie so wys is as 

wat Hy of ons gedink het nie.  En hoe moet ons weet dat Sy beperkte 

wysheid in elk geval genoeg is dat Hy die ewige lewe aan mense kan 

belowe.  

• Ons praktiese christelike lewe.  ‘n Verkeerde siening omtrent God het op 

ons praktiese christelike lewe dieselfde uitwerking as wat ‘n foutiewe 

fondasie op ‘n gebou het—spoedig gaan dit eers begin wys en dan gaan 

alles later ineenstort.  Daar is kwalik ‘n enkele dwaallering in die christelike 

kerk wat nie sy aanvanklike ontstaan te danke het in ‘n foutiewe siening 

omtrent God nie.  Kan jy jouself indink wat die volgende foutiewe sienings 

van die Neoteïsme omtrent God nie alles aan die mens se praktiese 

geestelike lewe en vrede kan doen nie: 

• God ken die verlede en hede, maar moet omtrent die toekoms nog 

leer.  Wat beteken al Sy beloftes dan, en wat van die ewige lewe en Hemel 

en Hel – wat gaan werklik dan nou plaasvind as God net oor die toekoms 

goeie raaiskote kan maak? 

• God kan seerkry.  Ons kan Hom maak ly.  Kan ons Hom dan afpers 

en manipuleer? 

• God is tydelik.  Watse beloftes van ‘n ewige lewe praat en belowe 

God dan – kan Hy dit ooit waarmaak? 

• God is veranderlik.  Hoe kan ek weet Hy gaan nie môre anders dink 

oor my verlossing nie; en wat van as Hy Sy plan vir my lewe verander – is 

ek dan maar net ‘n pion van ‘n onvolmaakte, veranderlike God met ‘n 

gebrekkige kennis? 

• God het die mens nodig om Sy planne te laat slaag.  Hy kan niks 

vooraf waarborg nie.  Nou wat van geloofsekerheid en vrede – ek is dan nou 

uitgelewer aan ‘n God wat mense se hulp nodig het en wat in elk geval niks 

ook kan waarborg nie! 

• God is feilbaar.  Hy kan fouteer.  Wat van as Hy oor my redding 

fouteer het; en wat van as Sy plan vir my lewe ‘n fout was? Is ek nie maar 

terug by die mense wat ‘que sera sera’ moet sing nie – wat sal wees, sal 

wees, of anders gestel: ‘Kom ons drink en wees vrolik, want môre sterf ons!’ 

 Hierdie moderne dwaalleer omtrent God hou oneindige gevaar in vir die 

Christelike geloof.  Dit val die wese van die Christelike geloof aan, en moet daarom 

te alle tye openbaar word vir wat dit is—‘n aanval van Satan om die Kerk van 

Christus te vernietig deur God self aan te val. 

 Ons sal nou in verdere hoofstukke kyk na sekere Eienskappe van die ware 

God soos Hy dit in Sy Woord aan ons openbaar het.  Ons moet tog net eers 

verstaan dat ons as mense van hierdie kant van die graf in ‘n geskende en uiters 

onvolmaakte wêreld leef wat juis om hierdie rede onvolmaakte kennis en verstaan 

omtrent meeste dinge het.  Daar is daarom géén manier hoe jy en ek alles omtrent 

God sal kan weet of verstaan nie, en dit is ook nie die doel van hierdie stuk om so-

iets te poog nie.  Ons kan niks meer van God weet en verstaan as wat Hy in Sy 

alwysheid besluit het om aan ons deur Sy Woord en Seun aan ons te openbaar 

nie.  Dit sal ons daarom veel vrede en vreugde verskaf om ons te berus in dit wat 

ons wel omtrent God kan ken en verstaan soos Hy dit aan ons openbaar het.  Dit 

pas geen kind van God om oor God te sit en spekuleer en eie wyshede kwyt te 

raak nie.  Op dié manier mag ons dalk net by ‘n verkeerde Beeld van God uitkom 

en dit lei net tot sonde. 

Dit alles gesê, beteken dit nie dat ons nie wel die dinge wat vir ons 

openbaar word omtrent God, nie mag of behoort te bestudeer nie.  Die korrekte 

ken en verstaan van die ge-openbaarde waarhede omtrent hierdie wonderlike God 

wat ons aanbid, sal ook nie anders kan as om ons na groter aanbidding van God te 

lei nie.  God het in elke mens die wete geplaas dat Hy alleen God is.  Hy het ook 

bepaal dat Sy natuur [skepping] en jou en my gewete daarvan sal getuig sodat 

geen mens sonder verskoning sal wees as ons eendag voor Hom verskyn nie 

(Rom. 1:19-20; Ps. 19:2; Pred.3:11).  God het oral in Sy skepping Sy 

vingerafdrukke gelaat, en jy moet moedswillig wees om dit nie te sien nie.  Die 

sterre stelsels roep dit uit “God is hier!”,  die wilde blomme in die veld sing “Kyk, 

God is ook hier!” en die golwe van al die oseane bulder dit oor die hele wêreld se 

strande onophoudelik uit “Maar God is ook hier!”, terwyl die sagte aandwindjie ook 

kom fluister “En God is ook hier!”  Ateïsme is die mees onnatuurlike [on]geloof op 

die hele aarde. 

God het Hom aan ons bekendgemaak onder ‘n aantal name, soos Jahwe, 

Elohim, en andere.  Ons weet almal wat dit is om verskillende name te hê.  Jou 

geboortename, soos Gerhardus, wat dan Gert of Gerrie of Jerry word, en oor die 

algemeen sal ons reageer as ons op dié name aangespreek word.  Maar ek sal 

nooit reageer as iemand my onder die naam Willem aanspreek nie.  Hoekom nie? 

Ek is nie Willem nie en erken ook nie die naam nie.  Waarom sê ek al hierdie 

dinge? Omdat ons vandag moet hoor dat ons almal dieselfde God aanbid.  Dit is 

onwaar dat ons, soos in ander kulture, God maar net Allah of Boedda of Confucius 

kan aanspreek.  Dis eenvoudig nie moontlik nie.  God wou niks weet van die naam 

Baal of Dagon in Israel se tyd nie, waarom sal Hy nou ander name aanvaar?  

Afgesien daarvan, ‘n blote oorsigtelike lees van wat die aanhangers van hul god 

vertel, maak dit oorvloedig duidelik dat die God van die Bybel geensins dieselfde 

Persoon as Boedda of Allah is nie.  God is jaloers op sy Naam en wil nie verwar 

word met ander name nie.  In 1 Kon. 18 sien ons hierdie aspek duidelik: daar het 

die mense ook verward geraak met al die godsdienste en gode.  Spesifiek sien ons 

oor Baal dat hy alles gehad het wat ‘n god moet hê: toegewyde navolgers, 

priesters, tempels, beelde, ‘n naam.  Maar één wesentlike aspek het Baal gekort: 

hy het nie werklik bestaan nie.  Baal het net in die verbeelding van sekere mense 

bestaan.  

Voordat ons enigsins verder gaan, moet ons dus eers verstaan hoe 

belangrik God se naam vir Homself is.  Hy wil dat ons almal aan Hom alleen, en 

onder sy Naam en geen ander name nie, al die eer toebring. 

 

5.1 Die vreugde van God in Sy Naam 

Die Here het vreugde daaraan om getrou te wees, Hy laat sy woord roem 

en eer ontvang. (Jes. 42:21) 

Daar is geen manier hoe ons die Bybel kan lees en dan die feit van God se 

bestaan as Enigste en Ware God kan misverstaan of miskyk nie.  Reg van die 

begin af, in die eerste woorde van die Bybel, leer ons:  

In die begin het God die hemel en aarde geskape. (Gen. 1:1) 

En dan volg God se skeppingswerk en hoe die mens uiteindelik as God se 

skepsels, teen Hom in opstand gekom het, en die gevolge daarvan.  Verder, in 

Gen. 3:15, hoor ons weer God en sien ons Hom werk om die mens weer terug na 

Hom te bring.  Die res van die Bybel handel dan oor hierdie feit van die mens se 

verlorenheid en God se liefde en wyse waarop Hy die mens met Hom versoen.  

Daar is egter deurentyd die duidelike feit dat God onomwonde verklaar Wie Hy is, 

en wat die mens se verhouding tot Hom moet wees.  Die eerste vier wette van die 

Tien Gebooie handel spesifiek hiermee. 

Die klaaglike mislukking van die ou volk van God (Israel) om Hom in 

gehoorsaamheid as Sy verkose volk te dien en van Hom teenoor die ander nasies 

te getuig, begin God met ‘n nuwe volk vir Hom (Nuwe Testament).  Die nuwe volk 

wat rondom Sy kerk vir Hom vergader, het dieselfde opdrag as die ou volk, maar 

hierdie keer met dié verskil: God gee Sy Gees om in ons te werk om 

gehoorsaamheid aan Hom moontlik te maak (Jer. 31:33 & 32:40; Eseg. 26-27; Joh. 

14:16-17, 16:7&13-15; Rom.8:9-17 & 26-27). 

Maar waarom al die betrokkenheid van God by die mens? Dit kan tog nie 

wees dat God die mens ‘nodig’ het om volmaak God te wees nie.  Dit kan ook nie 

wees omdat God ‘n nood aan verheerliking gehad het en daarom die mense 

geskep het om in hierdie ‘behoefte’ te voorsien nie.  Genade word dit genoem.  

God se genade teenoor die mens.  Hy het ons na Sy Beeld geskape en geen mens 

kan waarlik mens wees soos God bedoel het, as ons hierdie beeld deur sonde bly 

skaad nie.  Die ware mens is iemand wat in ‘n besondere intieme verhouding tot 

hierdie Skepper leef, en daarsonder sal niemand ware vrede of vreugde kan ervaar 

nie.  Die mens sonder God bly soekend en onvergenoegd en mis sy of haar doel 

op aarde. 

Die Bybel laat géén ander moontlikheid toe vir die mens as om te aanvaar, 

as mens die Bybel aanvaar, dat daar slegs een ware God is nie (Eks. 20:3; Jes. 

40:12-14, 18, 25, 28-31 & 41:4, 21-29, & 42:8-9, & 43:10-13, & 44:6-8, 24-25, 45:4-

8, 18-19, 21-22, & 46:3-10, & 51:7-8, 15, & 54:5, & 64:4-5; Jer. 10:3-10, 12, & 

23:23-24,&  31:35, & 33:2, & 49:19[b], & 50:44, & 51:15, 19).  Daar is vele ander 

verse wat dieselfde verklaar.  Omdat Hy die Enigste Ware God is, moet ons aan 

Hom die eer gee wat Hom toekom: 

• Dit is goed en reg dat Hy alleen aanspraak mag maak op ons eer en 

aanbidding; 

• Dit is goed en reg dat Hy Sy eer en Naam moet beskerm teen alles wat 

daaraan afbreuk mag doen; 

• Hy is die Hoogste en Beste waarin die mens vrede en vreugde kan vind;  

• Sy Naam en eer is inderdaad vir Hom ‘n vreugde en vind Hy ook vreugde in 

ons aanbidding en eer van daardie Naam; 

• Daar is vir God Self niks groter of hoër as Sy Naam en eer om vreugde in te 

vind nie;  

• God tree op ooreenkomstig die eer van Sy Naam in alles wat Hy doen. 

 

Ter wille van Sy groot Naam sal die Here nie sy volk prysgee nie. (1 Sam. 

12:22) 

 

Wanneer ons die Bybel lees, dan vind ons daarom, soos God by die mens 

betrokke is van voor sy geboorte tot aan die einde van tyd, dat God oral sê dat die 

rede vir Sy trou teenoor die mens nie in die mens of enigiets wat die mens doen of 

kan doen, geleë is nie.  Nee, dit is in Homself.  Die passie van God om te red en te 

heilig, is nie in die onvrugbare, vlak grond van die mens se waarde gevestig nie, 

maar in die onmeetbare dieptes van God Self.  Wat hierdie aangehaalde vers vir 

ons sê, is dat God se barmhartigheid en trou geanker is in Sy verbondenheid aan 

Sy Naam.  Die volk het ‘n koning verlang, soos die ander heidense volke om hulle, 

en Sameul maak toe hierdie toespraak wat ons in 1 Sam. 12 aantref.  Die volk het 

gesondig toe hulle op ‘n koning aangedring het, en nadat die Here ‘n donderstorm 

oor hulle laat losbreek het, soos Sameul in sy gebed gevra het, sê hy nou vir hulle 

hierdie wonderlike ding: Ter wille van Sy Naam, sal God hulle nie verwerp as volk 

nie, al het hulle gesondig!  Die diepste rede waarom God nie sy volk sal verwerp 

nie, is nie bloot Sy woord dat Hy dit nie sal doen nie, maar Sy vooraf  

gebondenheid aan Sy eie Naam.  Hy is eerstens gebonde om ter wille van Sy 

Naam op te tree, en om daardie rede, is Hy gebonde om vir Sy volk op te tree. 

Hoe maak God se gebondenheid om ter wille van Sy Naam op te tree dat 

Hy dan ook gebonde is om vir Sy volk op te tree.  Die antwoord is geleë in die 

laaste deel van vers 22: “omdat die Here besluit het om julle Sy volk te maak” 

(1 Sam. 12:22)  Ons nuwe vertaling het die oorspronklike een sin in twee sinne 

opgebreek en die ‘omdat’ uitgelaat—hoekom sal ek nie kan sê nie.  Anders gestel: 

dit het God behaag om jou en my op so ‘n wyse aan Homself te bind dat Sy Naam 

in ons toekoms lot op die spel is.  Nog anders gestel: dit was God se wil om jou en 

my op so ‘n wyse te besit dat ons toekoms lot op Sy Naam sal reflekteer.  Daarom, 

ter wille van Sy Naam, sal Hy jou en my, wat Sy volk is, nie verwerp nie.  

Maar hierdie vers sê nog meer.  God kies Israel, ook die feit dat Hy  jou en 

my as deel van Sy nuwe volk gekies het, was nie Sy hoofdoel nie, maar ‘n metode 

of wyse waarop Sy hoofdoel bereik sal word, naamlik dat Sy Naam grootgemaak 

sal word.  God sê immers dat Hy gekies het om Israel, en vir jou en my as volk vir 

Homself aan te neem. 

Ons kan egter vra wat word bedoel as God sê dat Hy iets doen ter wille van 

Sy Naam.  Die Naam van God reflekteer Sy eer, Sy reputasie, Sy roem en glorie.  

Wanneer God dan iets doen ‘ter wille van Sy Naam’, dan doen Hy dit sodat Sy 

reputasie, eer, glorie en roem daardeur openbaar sal word.  Ons sien iets daarvan, 

hoewel in baie swak vorm, in die uitdrukking wat ons daagliks gebruik: ‘hy het 

naam gemaak as …’, of waar besighede hul handelsnaam (bv., ‘Marie Beskuitjies’, 

‘All Bran Flakes’, Rooibostee, ens.) beskerm.  Kom ons wandel nou deur die 

Woord van God om te sien hoe God se optrede altyd gebonde is aan die eer van 

sy Naam. 

a. God het ons tot sy eer geskep: 

Ek sê vir die  noorde: ‘Gee!’ vir die suide: ‘Moet hulle nie terughou nie! Bring 

my seuns van ver af, my dogters van die uithoeke van die aarde af, elkeen 

wat na my Naam genoem word, elkeen wat Ek geskep het tot my eer, wat 

Ek gevorm het, wat Ek gemaak het. (Jes. 43:6-7) 

 

b. God kies ‘n volk om Hom te prys: 

So het Hy, nog voordat die wêreld geskep is, ons in Christus uitverkies om 

heilig en onberispelik voor Hom te wees. In sy liefde het Hy ons,  volgens sy 

genadige beskikking, toe al daarvoor bestem om deur Jesus Christus sy 

kinders te wees. Daarom moet ons God prys vir sy wonderlike genade wat 

Hy in die Geliefde vrylik aan ons geskenk het. (Efes. 1:4-6) 

 

c. God roep Israel tot sy eer: 

Hy het vir my gesê: Jy is my dienaar, jy is Israel, deur jou maak Ek my mag 

bekend. (Jes. 49:3) 

Later hoor ons God weer praat deur sy profete oor hierdie volk wat Hy gekies 

het en wat van Sy eer en Naam moes getuig het, maar wat geweier het om dit 

te doen:  

Soos ‘n gordel stewig vas is om die lyf van ‘n man, so het Ek al die mense 

van Israel en Juda aan My vasgemaak, sê die Here. Hulle moes My volk 

wees, hulle moes lewe tot My eer en roem en ‘n sieraad vir My wees, maar 

hulle het nie geluister nie. (Jer. 13:11) 

Dit is die volk wat Ek vir My geskep het, en wat My lof sal verkondig. (Jes. 

43:21) 

 

d. God red Israel uit Egipte: 

Ons vind, in die gebed van Dawid, dat God ons wil red vir Sy Naam.  

Ongelukkig laat die nuwe vertaling nie reg geskied aan wat daar werklik staan 

nie, en daarom haal ek die ou vertaling aan.  

En wie is soos U volk, soos Israel, ‘n enige nasie op die aarde, wat God vir 

Hom as ‘n volk gaan verlos het, en om vir Hom ‘n Naam te maak … (2 Sam. 

7:23) 

God red Israel by die Rietsee ter wille van die eer van sy Naam: 

Ons voorvaders het in Egipte nie ag geslaan op U magtige dade nie, hulle 

het nie gedink aan al u dade van trou nie, hulle het teen U in verset gekom 

by die Rietsee. Maar Hy het hulle gered ter wille van die eer van sy Naam 

en om sy mag bekend te maak. (Psalm 106:7-8) 

Waar is Hy wat sy groot mag saam met Moses laat gaan het, die waters 

voor sy volk oopgekloof het en vir Hom ‘n ewige Naam gemaak het? Soos ‘n 

trop beeste na ‘n groen vallei toe afgaan, so het die Gees van die Here sy 

volk na ‘n woonplek toe gebring, so het U u volk gelei om die roem van u 

Naam te vermeerder. (Jes. 63:12 & 14) 

Ons vind dus dat God nie bloot besluit het om vir Hom ‘n volk te kies ‘om voor 

te trek’ nie, maar dat die volk gekies was sodat God deur hulle Sy Naam kon 

grootmaak onder die nasies. 

 

 

e. God het Farao gebruik tot sy eer: 

Wanneer ons die geskiedenis lees van die volk Israel in Egipte, totdat hulle 

uiteindelik uit Egipte getrek het, dan kom die vraag op “Waarom het God nie 

korte mette gemaak met Farao en sy halstarrigheid nie?”  Maar God sê vir 

Farao: 

Na regte moes Ek nou al my hand uitgesteek het en jou en jou mense met 

‘n pes van die aarde af uitgewis het. Daar is net een rede waarom Ek jou 

nog laat lewe, en dit is dat Ek jou My mag kan wys en My Naam daardeur 

oor die hele wêreld geroem kan word. (Eks. 9:15-16) 

Hierdie verse word netso aangehaal deur Paulus in Rom. 9:17 waar hy handel 

met God se uitverkiesing in die algemeen, en in besonder oor Israel.  Die doel 

van die uittog, en die wyse hoe dit bewerkstellig is deur God, is dus in die 

eerste plek dat God daardeur, deur Sy magtige dade en wonders, deur ‘n 

vryelik-verkose volk vir Hom ‘n reputasie, ‘n Naam van groot roem, onder die 

nasies van die wêreld wou verwerf.  

Die tekens en wonders wat U in Egipte gedoen het, doen U vandag nog in 

Israel en onder die mense. So maak U vir U ‘n Naam tot vandag toe.” (Jer. 

32:20) 

Toe God Israel uitgelei het, het Hy Sy oog op die ewigheid gehad, en die ewige 

roem wat Hy daardeur vir sy Naam sou verwerf (Neh. 9:10; Eseg. 20:9; Dan. 

9:15). 

 

f. God spaar Israel in sy omswerwinge ter wille van sy Naam: 

Ek het gedink Ek sal my toorn daar in die woestyn teen hulle laat losbreek 

om hulle uit te roei, maar Ek het gedoen wat die eer van my Naam vereis 

het. Ek wou nie dat my Naam oneer aangedoen word voor die nasies voor 

wie Ek my volk uit Egipte gebring het nie. (Eseg. 20:13-14) 

God gee ook die oorwinning in Kanaan aan Israel ter wille van sy eer. 

Watter volk is soos u volk Israel? Hulle is die een nasie op die aarde wat U 

vir u as volk vrygemaak het. U het u Naam bekend gemaak en in hierdie 

land aan die nasies en hulle gode groot en vreeslike dinge gedoen ter wille 

van u volk wat U  vir U uit Egipte vrygemaak het. (2 Sam. 7:23) 

Die praktiese uitwerking van hierdie daad van God om op so ‘n wyse Sy Naam 

groot te maak onder die nasies sien ons ook in die lewe van Ragab, die 

prostituut, wat tot bekering gekom het en hierdie groot God aanbid het te midde 

van heidense mede-volksgenote: 

Ons het gehoor hoe die Here die water van die Rietsee voor julle laat 

wegdroog het met julle trek uit Egipte, en ook wat julle met die twee konings 

van die Amoriete oorkant die Jordaan, met Sihon en Og gedoen het, hoe 

julle hulle voor die voet uitgeroei het. Ons het dit gehoor en ons harte het 

van angs verstyf . Niemand het nog moed teen julle nie, want julle God, die 

Here, is God, bo in die hemel en onder op die aarde. (Jos. 2:10-11) 

Die liefde van God vir Sy Naam, en Sy dade waardeur Hy dit laat geskied het, 

het die getuienis geword waarop Ragab haar bekeer het tot God.  Ons sal 

hierdie aspek oor en oor in die Bybel vind. 

 

g. Ter wille van sy Naam, het God nie sy volk verwerp nie: 

Ter wille van sy groot Naam sal die Here nie sy volk prysgee nie. Die Here 

het besluit om julle sy volk te maak. (1 Sam. 12:22) 

Ter wille van sy Naam het God Jerusalem bewaar. 

Ek sal die stad beskut en hom red, om my ontwil en om my dienaar, Dawid, 

se ontwil. (2 Kon. 19:34 & 20:6) 

 

h. God het Israel herstel na die ballingskap ter wille van sy Naam:  

Ek het hulle gestraf oor hulle optrede en hulle gedrag. En toe hulle daar by 

die ander nasies kom, het hulle My heilige Naam oneer aangedoen toe die 

mense van hulle sê: ‘Maar dis mos die volk van die Here hierdie, hulle kom 

uit sy land.’ Ek is begaan oor My heilige Naam wat oneer aangedoen word 

deur Israel onder die nasies waar hulle gekom het. Daarom, sê vir Israel: 

‘So sê die Here my God: Dit is nie ter wille van julle wat Ek optree nie, 

Israel, maar ter wille van My heilige Naam wat deur julle oneer aangedoen 

is onder die nasies waar julle gekom het. Ek sal die heiligheid van My groot 

Naam laat blyk wat onder die nasies in oneer gekom het. Julle het My Naam 

oneer aangedoen onder die nasies. Wanneer Ek My heiligheid laat blyk met 

wat Ek met julle doen voor die oë van die nasies, sal hulle besef dat Ek die 

Here is,’ sê die Here my God. (Eseg. 36:19-23)   

So sê die Here my God: ‘Ek gaan nou die lot van Jakob verander, Ek gaan 

My ontferm oor die hele Israel, Ek gaan die eer van My heilige Naam 

handhaaf.’ (Eseg. 39:25) 

Ek sal My verbond met jou in stand hou, en jy sal besef dat Ek die Here is. 

Jy sal daaraan dink en jou skaam. Jy sal van skaamte jou mond nie weer 

oopmaak nie, want Ek gaan My met jou versoen ten spyte van wat jy 

gedoen het, sê die Here My God. (Eseg.16:62-63)  

Ek het gedink Ek sal my woede oor hulle, [die volk Israel], laat losbreek, [in 

Egipte], … maar Ek het gedoen wat die eer van My Naam vereis het. (Eseg. 

16:8&9)  

Ek het gedink Ek sal my toorn in die woestyn teen hulle laat losbreek, maar 

Ek het gedoen wat die eer van My Naam vereis het. (Eseg. 16:13-14)  

Maar ook die kinders het hulle verset … Ek het gedink Ek sal My toorn oor 

hulle laat losbreek en my woede op hulle koel daar in die woestyn, maar Ek 

het My bedwing en gedoen wat die eer van My Naam vereis het. (Eseg. 16: 

21-22) 

Wanneer Ek julle onder die volke uit laat trek en julle bymekaar maak uit al 

die lande waarheen Ek julle verstrooi het, sal Ek My deur julle voor die oë 

van die nasies laat ken as die Heilige. (Eseg. 16:41)  

Wanneer Ek met julle handel soos die eer van My Naam vereis en nie 

volgens julle sondige optrede, julle slegte dade nie, sal julle besef dat Ek die 

Here is. (Eseg. 16:44) 

 

i. In die Nuwe Testament sien ons ook dat hierdie eer van God in alles die botoon 

voer.  Ter wille van die Naam van God moet ons goeie werke doen: 

Laat julle lig so voor die mense skyn, dat hulle julle goeie werke kan sien en 

julle Vader wat in die hemel is, verheerlik. (Mat. 5:16; ook 1 Pet.2:12) 

Jesus het die eer van sy Vader in al sy werke gesoek: 

Wie uit sy eie praat, soek sy eie eer; maar Hy wat die eer soek van die Een 

wat Hom gestuur het, is geloofwaardig, en daar is niks oneerliks in Hom nie. 

(Joh. 7:18) 

 

j. Jesus waarsku dat geloof in Hom onmoontlik is as ons nie die eer van sy Vader 

soek nie: 

Hoe kan julle ook in My glo terwyl julle gesteld is op die eer wat julle van 

mekaar ontvang en nie die eer soek wat van die enigste God kom nie? (Joh. 

5:44) 

k. Jesus verhoor gebede sodat sy Vader verheerlik kan word: 

Wat julle ook al in my Naam vra, sal Ek doen, sodat die Vader deur die 

Seun verheerlik kan word. (Joh. 14:13) 

 

l. Jesus se lyding was juis ook ter verheerliking van God se Naam: 

Nou is Ek diep ontsteld. En wat moet Ek sê? Moet Ek sê: Vader, red My uit 

hierdie uur? Maar juis hiervoor het Ek gekom, vir hierdie uur. Vader, 

verheerlik u Naam! (Joh. 12:27-28)  

Vader, die tyd het gekom. Verheerlik u Seun, sodat u Seun U kan 

verheerlik. (Joh. 17:1) 

Jesus se dood, en wyse van dood, was God se wyse om Sy eer, Sy Naam en 

Sy reputasie te verdedig teen alle aantygings dat die vryspraak van sondaars 

onregverdig is.  In Rom. 3:25-26 toon Paulus dan vir ons aan dat die dood van 

Christus aan die kruis die regverdigheid van God demonstreer deurdat Hy 

almal vryspreek wat hul vertroue in Christus en nie hulself nie, stel.  Wat op die 

oog af lyk na uiterse onregverdigheid, deurdat alle sondaars wat hul op Jesus 

se  soendood werp, vrygespreek word deur die dood van een Regverdige, is 

inderwaarheid God se metode waardeur Hy ook die eer van Sy Naam beskerm.  

Jesus se koms na die aarde, Sy hele sondelose lewe, en alles wat Hy hier op 

aarde gedoen het, asook die wyse waarop Hy dit gedoen het en die motief 

daarvoor, wys inderdaad dat Hy gekom, gelewe, gesterf, opgestaan en 

opgevaar het ooreenkomstig alleen dit wat tot God se eer en verheerliking van 

Sy Naam was.  Lees veral die volgende verse in Johannes se evangelie 

waaruit dit duidelik blyk. 

Ek het in die Naam van My Vader gekom … (Joh. 5:43) 

Die dade wat Ek in die Naam van My Vader doen, bewys wie Ek is. (Joh. 

10:25) 

Ek het U Naam bekend gemaak aan die mense wat U My uit die wêreld 

gegee het. (Joh. 17:6) 

Ek het U Naam aan hulle bekend gemaak, en Ek sal dit verder bekend 

maak. (Joh. 17:26) 

Hierdie kant van die kruis, voor die kruisiging, is dit korrek dat ons moes bid 

soos Ps. 25:11 dit uitspel.  Maar ons as christene wat na die kruis leef, moet 

eerder bid: “Vergewe my, o God, ter wille van die eer en reputasie van U Seun 

wat namens my gesterf het, en ek vestig al my vertroue op Hom, en nie op 

myself nie.”  Dit is wat Johannes ook verklaar:  

Ek skryf aan julle, my kinders, omdat die sondes van julle vergewe is om Sy 

Naam ontwil. (1 Joh. 2:12)  

 

m. Die kerk bestaan en werk tot die eer van God se Naam: 

Toe die kerk van Christus in die lewe geroep was, was dit ook vir hierdie doel: 

Julle daarenteen, is ‘n uitverkore volk, ‘n koninklike priesterdom, ‘n nasie 

wat vir God afgesonder is, die eiendomsvolk van God, die volk wat die 

verlossingsdade moet verkondig van Hom wat julle uit die duisternis geroep 

het na sy wonderbare lig. (1 Petr. 2:9; lees ook Efes. 1:6, 12, & 14) 

 

n. God vergewe ter wille van die eer van sy Naam:  

Daniël wat deel was van die bannelinge, het in sy gebeddie volgende hieroor 

gebid. 

Hoor Here! Vergewe Here! Gee tog ag op ons en tree op! Ter wille van 

Uself, moenie talm nie, my God. U Naam is oor u stad en u volk uitgeroep. 

(Dan. 9:19)  

En tog is dit Ek wat jou opstandigheid vergewe. Ek is getrou aan Myself, Ek 

dink nie meer aan jou sondes nie. (Jes. 43:25) 

Ter wille van U Naam, Here, vergewe my sonde, want dit is groot. (Ps. 

25:11) 

 

o. Ter wille van sy Naam verhoor God ons gebede: 

Die grond waarop en die fontein waaruit God se genade voortvloei is God se 

toegewydheid aan Sy Naam.  Dit is elke Christen se hoop op verhoring van sy 

gebede.  Kyk maar, al die kinders van God van die Ou Testament, het hul hoop 

en verwagting om verhoor te word, geplaas, nie op die meriete van hul eie 

lewens, of op die uitsonderlikheid van rituele nie, maar op God se 

gebondenheid aan Sy eer en heilige Naam.  

Ja, u is my rots en bergvesting, ter wille van U Naam sal U my voorgaan en 

my lei. (Ps. 31:4)  

Help ons, o God, ons Redder, ter wille van die eer van U Naam, red ons, 

vergewe ons sondes tot die eer van U Naam. (Ps. 79:9)   

U is die Here my God, handel met my só dat U Naam geëer sal word. (Ps. 

109:21)   

Ter wille van U Naam, Here, laat my lewe. (Ps. 143:11)  

Die Naam van die Here is ‘n sterk vesting; die regverdige vind daar skuiling. 

(Spr. 18:10)   

As ons sondes teen ons getuig, Here, tree tog op ter wille van U Naam. U is 

by ons, Here, ons behoort aan U, [letterlik U Naam is oor ons uitgeroep]. 

(Jer. 14:7&9) 

In die Nuwe Testament word die basis van vergifnis van ons sondes meer 

duidelik uitgespel as in die Ou Testament, maar die gebondenheid, die 

toewyding van God aan Sy eer en heilige Naam, verander of verminder 

geensins.  Daarom word ons deur Jesus geleer om te bid:  

Laat U Naam geheilig word. (Mat.6:9) 

 

p. Ons deel in die gemeenskap van Jesus ter wille van God se Naam;; 

Aanvaar mekaar dan, soos Christus julle ook aanvaar het, tot eer van God. 

(Rom. 15:7) 

 

q. Die bediening van die Heilige Gees is tot eer van die Seun van God: 

Hy sal My verheerlik, want wat Hy van My ontvang, sal Hy aan julle 

verkondig. (Joh. 16:14) 

 

r. Ons het die opdrag om alles wat ons doen, tot God se eer te doen: 

Of julle eet en of drink of wat julle ook al doen, doen dit alles tot eer van 

God.  (1 Kor. 10:31) 

Maar die toewyding van God aan die eer en heiligheid van Sy Naam en 

reputasie, is ook die basis vir ons elke dag se gehoorsaamheid aan Hom.  

Hy gee my nuwe krag. Hy lei my op die regte paaie tot die eer van Sy 

Naam. (Ps. 23:3)  

En wat julle ookal sê of doen, sê en doen dit alles in die Naam van die Here 

Jesus en dank God die Vader deur Hom. (Kol. 3:17)  

Gelowiges wat as slawe onder ‘n juk staan, moet hul eienaars met alle 

eerbied bejeën, sodat niemand sal kwaad praat van die Naam van God en 

die christelike leer nie. (1 Tim. 6:1)  

Verder volhard julle ook; julle het baie vir My Naam verduur, en julle het nie 

moeg geword nie. (Openb. 2:3) 

 

s. God se roem en eer en sy Naam is die basis van God se optrede teenoor elke 

kind van Hom 

…wat julle moet gehoorsaam en waarop julle ag moet slaan, is om My 

Naam te eer, sê die Here die Almagtige. (Mal. 2:2)  

Daar is ‘n gedenkboek voor Hom geskryf met die name van dié wat eerbied 

vir die Here het en waarde heg aan Sy Naam. (Mal. 3:16)  

Dit is nie ons, die mens, wat die basis vorm van God se optrede teenoor ons 

nie.  Daarom is daar vir ons soveel hoop en vreugde vir elke sondaar.  Hy tree 

op teenoor ons ooreenkomstig die eer van Sy Naam.  Ons kan nie verlossing 

verwerf nie, want nóg ons karakter, nóg ons dade kan ooit die basis vorm vir 

ons verlossing nie.  Daarom kan ons ook sê dat die feit dat God God-

gesentreerd is, is die basis van die hele evangelie.  God kies, roep en verlos 

ooreenkomstig die eer van Sy heilige Naam. 

Ek sal die lot van Israel en Juda verander … Ek sal hul reinig van al die 

sondes waarmee hul teen My oortree het en al hul sondes vergewe … Dit 

sal My Naam groot maak en aan My blydskap verskaf, en aan My lof en eer 

gee voor al die nasies van die aarde wanneer hulle hoor van al die goeie 

wat Ek aan My volk gedoen het. Die nasies sal bang wees en My dien oor al 

die goeie wat Ek doen en oor die vrede wat Ek Jerusalem gee. (Jer. 33:7-9) 

Josua het hierdie beginsel maar te goed verstaan.  Hoor wat bid hy na die 

onverwagse neerlaag teen die klein stadjie Ai:  

Here, wat moet ek sê noudat Israel vir sy vyande moes vlug? … Wat sal U 

dán doen om die grootheid van U Naam te verseker? (Jos. 7:8-9) 

Die één groot grond vir hoop vir alle kinders van God deur die eeue was dat Hy 

nie vir lank sal toelaat dat Sy Naam oneer aangedoen word nie.  Dit is 

ondenkbaar.  Alle ander dinge mag verander, maar nie God se ‘commitment’ 

teenoor Sy Naam nie.  As ons Esegiël lees, dan word ons telkens getref deur 

die aantal kere wat God dit duidelik maak dat Sy gedrag bepaal word deur die 

waarde wat Hy aan Sy eer en Naam heg, ongeag watter ander omstandighede 

mag heers.  Maar wat moet ons dan maak met die feit dat God wel Israel, sy 

gekose volk, in ballingskap laat gaan het?  Wat van God se eer en Naam nou? 

Hoor wat God hieroor deur sy profeet Esegiël sê: Die mens is belangrik, baie 

belangrik, in God se oë, [lees weer Joh.3:16], maar nie só belangrik dat God sal 

toelaat dat die mens ongestoord God se Naam oneer sal aandoen nie.  

Ek sal in jou laat oorbly net dié wat nederig en ootmoedig is en vertrou op 

die Naam van die Here. (Sef. 3:12)  

Die mens is immers geskep om aan God die eer te bring deur sy lewe, en 

nie omdat God een of ander onbevredigde behoefte gehad het wat die mens 

moes kom vul nie.  God is jaloers op Sy heilige Naam.  

Ek wil na U heilige tempel toe buig en U Naam roem om U liefde en trou, 

want U het U Naam en U woord bo alles gestel. (Ps. 138:2)  

Hiervan vertel Jesaja ons meer in ‘n stuk wat hy heelwat vroeër as Esegiël 

geskryf het:  

Ter wille van My Naam bedwing Ek My toorn, ter wille van My eer tree Ek 

nie op teen julle dat julle nie vernietig word nie. Ek het julle gelouter, maar 

nie soos silwer gelouter word nie, Ek het julle gelouter in die smeltkroes van 

ellende. Ter wille van Myself, en daarom alleen, doen Ek dit, Ek laat my 

Naam nie oneer aandoen nie. Ek gee die eer wat My toekom, aan niemand 

anders nie. (Jes. 48:9-11) 

t. Ons moet ons gawes tot eer van God gebruik: 

As iemand die gawe ontvang het om te preek, moet God deur hom aan die 

woord kom; as dit is om in die gemeente te dien, moet hy dien met die krag 

wat God verleen. So moet julle God in alles verheerlik deur Jesus Christus, 

aan wie die heerlikheid en die krag behoort tot in alle ewigheid. (1 Petr. 

4:11) 

 

u. Ons moet in liefde groei tot eer en lof van God; 

Ook bid ek dat julle liefde al hoe meer sal toeneem in begrip en fyn 

aanvoeling, … Dan sal julle op die dag wanneer Christus kom, onberispelik 

en sonder blaam wees, en deur Jesus Christus sal julle geheel en al in die 

regte verhouding met God wees, tot sy lof en eer. (Fil. 1:9-110 

 

v. Alle mense is onder God se oordeel as hulle Hom nie eer nie, en selfs God se 

toorn is daar om sy heerlikheid te demonstreer; 

Hulle gee voor dat hulle verstandig is, maar hulle is dwaas. In die plek van  

die heerlikheid van die onverganklike God stel hulle beelde wat lyk soos ‘n 

verganklike mens of soos voëls of diere of slange. (Rom. 1:22-23) 

Almal het gesondig, en het nie deel aan die heerlikheid van God nie … 

(Rom. 3:23) 

Hy wou sy toorn laat sien en sy mag bekend maak. Daarom het Hy die 

voorwerpe van sy toorn, die mense wat reg was om verdelg te word, met 

groot geduld verdra. So sou Hy ook die rykdom van sy heerlikheid bekend 

maak oor die voorwerpe van sy ontferming, die mense wat Hy vantevore 

voorberei het om om aan sy heerlikheid deel te hê. (Rom.9:22-23) 

 

w. Alle sendingwerk en evangelisasie is uiteindelik gebaseer op God se toewyding 

en gebondenheid aan die eer en reputasie van Sy heilige Naam.   

God wil dat die eer van Sy heilige Naam versprei oor die hele aarde sodat alle 

volke en nasies Hom sal eer as die Enigste en Ware God. 

Ek sal van dié van hulle wat die oordeel oorleef het, uitstuur na die ander 

nasies toe … en na die ver eilande toe wat nie van My roem gehoor het nie 

en nie My mag ervaar het nie. So sal dié wat Ek gestuur het, onder die 

nasies verkondig hoe magtig Ek is. (Jes. 66:19)  

Alle mense, [letterlik: die hele aarde], moet voor U buig, hulle moet sing tot 

U eer, hulle moet sing tot eer van U Naam. (Ps. 66:4)  

U het al die nasies gemaak; hulle sal voor U kom buig, Here, en aan U 

Naam die eer gee, want U is groot en doen magtige dade, U alleen is God.  

(Ps. 86:9-10)  

Dan sal die heidene U Naam vrees, en al die konings van die aarde sy mag. 

(Ps. 102:16)  

Op dié dag sal julle uitroep: ‘Loof die Here, roep Sy Naam aan, maak Sy 

dade  onder die volke bekend en verkondig dat Sy Naam groot is. (Jes. 

12:4) 

Die mense wat oorbly, sal juig, hulle sal die mag van die Here besing, van 

die weste af sal hulle Hom prys. Dié in die ooste moet die Here eer; hulle 

wat op die eilande van die see woon, moet die Naam van die Here die God 

van Israel prys. (Jes. 24:14-15)  

Van oos tot wes sal die Naam en die mag van die Here geëer word. (Jes. 

59:19) 

Ook Paulus het gesê dat God se Naam en eer die basis is van sy sendingwerk:  

Deur Hom het ek die genade ontvang om apostel te wees onder al die 

heidennasies, om tot eer van Sy Naam mense tot geloof en so tot 

gehoorsaamheid te bring. (Rom. 1:5)  

Ons kan die verskillende tekste wat handel oor die opdrag om die volkere in te 

lig omtrent hul roeping om God te vereer, in vier afdelings verdeel, tewete:  

• Aansporing/vermaning om te eer en aanbid:  

Sing tot eer van die Here wat op Sion woon, vertel die volke van sy 

dade! (Ps. 9:12) 

Al julle volke, klap julle hande; juig tot eer van God met ‘n jubelende 

stem, want aan die Here, die Allerhoogste, kom eerbied toe … (Ps. 47:2) 

Prys ons God, alle volke, laat sy lof weerklink! (Ps. 66:8, ook Ps. 96:3-4, 

7-8, 10; Ps. 105:1-3; Ps. 117:1; Jes. 12:4-5) 

• Beloftes dat die ware God eendag deur alle nasies aanbid sal word: 

Vra  My, en Ek gee volke vir jou as eiendom, die hele aarde as jou 

besitting. (Ps. 2:8) 

Mag deur my lied die roem van u Naam oor geslagte strek, sodat volke u 

vir altyd sal prys. (Ps. 45:17) 

Die leiers uit elke volk sal hul verenig met die volk van die God van 

Abraham. Die heersers van die aarde is onderworpe aan God, Hy is bo 

almal verhewe. (Ps. 47:10) 

U het al die nasies gemaak; hulle sal voor U kom buig, Here, en aan u 

Naam die eer gee… (Ps.86:9; ook Ps. 87:4-7; Ps. 102:16, & 22-23; Jes. 

11:10; Jes. 25:6-7; Jes. 49:6; Jes. 51:5; Jes. 52:10&15; Jes. 55:5; Jes. 

56:7; Jes. 60:3; Jes. 66:18-19)  

• Gebede van die psalmdigter dat God se grootheid onder die nasies 

bekend gemaak sal word:  

Mag alle konings voor hom buig en al die nasies hom dien. (Ps. 72:11 & 

17) 

• Planne van die psalmis om sy deel te doen dat God se Naam onder die 

nasies grootgemaak sal word: 

Daarvoor sal ek U loof voor die nasies, Here, tot eer van u Naam ‘n 

psalm sing! (Ps. 18:50) 

Onder die volke wil ek U loof, Here, onder die nasies u lof besing, want 

U liefde reik tot aan die hemel, u trou tot in die wolke! (Ps. 57:10; Ps. 

108:4) 

 

x. Ook die wederkoms sal wees vir die eer van God: 

Die ewige verdoemenis sal hul straf wees, altyd geban uit die 

teenwoordigheid van die Here en van sy wonderbaarlike mag. Dit sal 

gebeur op die dag wanneer Hy kom om verheerlik te word deur dié wat aan 

Hom behoort, om eer te ontvang van almal wat glo. (2 Tess. 1:9-10) 

 

y. Jesus se doel is dat ons sy heerlikheid sal aanskou: 

Vader, Ek wil graag hê dat waar Ek is, hulle wat U My gegee het, ook by My 

moet wees, sodat hulle My heerlikheid kan sien, die heerlikheid wat U My 

gegee het omdat U My al voor die skepping van die wêreld liefgehad het. 

(Joh. 17:24) 

z. God se plan is dat die aarde gevul sal word met die kennis van sy heerlikheid: 

Die tyd sal aanbreek dat die hele aarde vol sal word met die kennis van die 

Here se magtige heerlikheid net soos water die see oordek. (Hab. 2:14 

[NLV]) 

Alles sal uiteindelik uitloop op God se eer: 

Uit Hom en deur Hom en tot Hom is alle dinge. Aan Hom behoort die 

heerlikheid tot in ewigheid! (Rom. 11:36) 

In die Nuwe Jerusalem sal God se heerlikheid die son vervang: 

Die stad het nie die son en maan nodig om hom te verlig nie, want die 

heerlikheid van God het hom verlig, en die Lam is sy lamp. (Openb. 21:23) 

 

5.2 Ten slotte 

Ons is geskep vir God, om Hom te dien en te eer en te verheerlik deur ons 

lewens, en deel daarvan is om vir Hom te getuig.  Dit was Israel se opdrag, en 

daarin het Israel jammerlik gefaal as gevolg van ongehoorsaamheid.  Dit is egter 

ook die opdrag van die kerk waarvan u en ek lidmate is, en ook ons as indiwidue, 

as die nuwe volk van God, se taak en daarom te werk God deur en met die kerk en 

sy kinders.  Wat sal Christus se oordeel oor jou en my betrokkenheid hierin wees?  

Sal ons saam die Lied van die Lam kan sing: Wie sal U nie vrees nie, Here, en U 

Naam nie verheerlik nie? U alleen is heilig! (Openb. 15:4).  Of sal Hy ook dieselfde 

van ons moet sê as wat Hy oor Sy ou volk, Israel gesê het? Of sal ons ook moet 

hoor wat Hy vir Sy gemeente in Sardis gesê het: Wat julle doen vind Ek nie goed 

genoeg voor die oë van My God nie. (Openb.3:2). 

Week 5: 27 Augustus – 2 September 2023 

 

Bybelstudie: “Ek glo in God die Vader …” 

 

Teks: Rom. 1:19-20; Psalm 19:2; Prediker 3:11 

 

Lees saam 

 God is; God bestaan. Óf jy glo in God, óf jy glo nie in God nie, die Bybel laat 

geen ander alternatief toe nie. Hierdie eerste sin van die geloofsbelydenis, stem 

ooreen met hoe die Woord van God ook begin: ‘In die begin het God die hemel en 

aarde geskep.’ Alles wat God aan die mens wou openbaar omtrent Homself, begin 

in Gen.1:1. As jy hierdie vers nie glo nie, sal jy ook probleme ondervind om al die 

ander dinge wat God in Sy Woord aan ons openbaar te glo. 

 Een van die probleme is dat baie mense wat bely dat hulle in God glo, glad 

nie in die God van die Bybel glo nie, maar in ‘n god wat van hulle eie maaksel is. 

Natuurlik is die ware God slegs dié God soos Hy Homself in Sy Woord en Sy Seun 

aan ons openbaar het. Daar is géén manier hoe jy en ek alles omtrent God sal kan 

weet of verstaan nie.  Ons kan niks meer van God weet en verstaan as wat Hy in 

Sy alwysheid besluit het om aan ons deur Sy Woord en Seun aan ons te openbaar 

nie. God het in elke mens die wete geplaas dat Hy alleen God is.  Hy het ook 

bepaal dat Sy natuur (skepping) en jou en my gewete daarvan sal getuig sodat 

geen mens sonder verskoning sal wees as ons eendag voor Hom verskyn nie 

(Rom. 1:19-20, Ps. 19:2 en Pred. 3:11). God het oral in Sy skepping Sy 

vingerafdrukke gelaat, en jy moet moedswillig wees om dit nie te sien nie.  

 Maar waarom al die betrokkenheid van God by die mens? Dit kan tog nie 

wees dat God die mens nodig het om volmaak God te wees nie. Dit is ook 

ondenkbaar dat God ‘n nood aan verheerliking gehad het en daarom die mense 

geskep het om in hierdie behoefte te voorsien nie. Genade kan al rede wees 

waarom God steeds by die mens betrokke is.  God se genade teenoor die mens 

word verwoord daarin dat Hy ons na Sy Beeld geskape het en geen mens kan 

waarlik mens wees soos God bedoel het as jy hierdie beeld deur sonde bly skaad 

nie.  Die ware mens is iemand wat in ‘n besondere intieme verhouding tot hierdie 

Skepper leef.  Daarsonder sal jy geen ware vrede of vreugde ook ervaar nie.  Jy 

bly soekend en onvergenoegd en mis jou doel op aarde. 

Dink saam (bespreek):  

1. Lees saam uit Johannes 14:1-14 bespreek saam hoe Jesus God die Vader 

aan ons openbaar.  

2. Vertel vir mekaar wie God die Vader vir jou persoonlik is. Raak bewus van 

julle eie verhouding met God die Vader.  

3. Wat beteken dit vir julle om te bely dat God julle Vader is, dat Hy almagtig is 

en dat Hy die Skepper van die hemel en die aarde is? 

4. Wanneer ons, ons geloof bely dan bely ons dat God ons Vader is. Hoe kan 

ons deur ons daaglikse lewe vir ander wys dat God ons Vader is? 

 

Bid saam:  

Bid vir mekaar dat julle in hierdie week meer en meer sal besef wie God die Vader 

vir julle is.  

Bid ook vir mense wat nie God die Vader ken nie, of worstel om die Vader hart van 

God te verstaan.  

Bid vir ons gemeente, dat ons in afhanklikheid van God die Vader sal leef.  

Bid vir mekaar vir spesifieke gebedsversoeke. 

6 “Ek glo in God … DIE ALMAGTIGE  

 

6.1 Die Soewereiniteit van God 

Daar is nogal ‘n drastiese verskil tussen hoe mense die soewereiniteit van 

God sien.  Ons sê dat God in totale beheer van alles in die skepping is—ook van 

daardie dinge wat voortvloei uit die beoefening van die mens se vrye keuse.  Die 

neoteïste sê dat om soewereiniteit so wyd te stel sal beteken dat mense dan nie 

werklik vrye keuses uitoefen nie.  Hulle kan net doen wat God vooraf besluit het 

hulle kan doen.  Ons glo egter dat God elke mens ‘n vryheid van keuses gegee 

het, maar in Sy alwysheid weet God presies hoe elke mens sy vrye keuses in 

besondere omstandighede gaan uitoefen.  Gevolglik weet God met absolute 

sekerheid hoedanig elke saak in detail sal uitwerk—en dit is presies soos God dit 

bepaal het van alle ewigheid af terug. 

Ons sê verder dat God, in Sy Alwyse en Heilige raad vryelik besluit en 

bepaal het om op onveranderlike wyse die wat en die hoe alle dinge te laat 

geskied.  Niks verras vir God nie.  Alles geskied presies en in die fynste detail soos 

God dit in die gryse ewigheid bepaal het.  Wat ons as ‘n toekomstige 

moontlikheid/waarskynlikheid beleef, is by God ‘n sekerheid wat vasstaan.  God 

neem dus geen kanse nie.  God is nie net voor alle dinge nie, maar Hy het alle 

dinge ook geskep; Hy is nie net besig om alle dinge in stand te hou nie, maar is 

ook oor alle dinge.  Hy ken alle dinge, Hy kan alles doen, en Hy heers oor alle 

dinge, en daarom kan ons sê dat God in beheer is van alle dinge. 

Dat God voor alle dinge daar is, staan vas (Gen. 1:1; Kol. 1:17; Ps. 90:1; 

Openb. 1:8 & 21:6; ook Mat. 13:35 & 25:34; Joh. 17:24; Openb. 13:8 & 17:8).  God 

was daar voor die begin van tyd (2 Tim. 1:9).  God besit onsterflikheid en ons het 

dit as geskenk van God ontvang (Rom. 2:7; 1 Kor. 15:53; 2 Tim. 1:10).  Verder, nie 

net was God voor alle dinge daar nie, maar het God ook alle dinge geskep (Gen. 

1:1; Kol. 1:16; Joh. 1:3).  God was nie net voor alle dinge daar nie, en het nie net 

alle dinge geskep nie, maar ook onderhou God alle dinge (Rom. 11:36; 1 Kor.8:6; 

Kol. 1:17; Hebr. 1:3 & 2:10; Openb. 4:11).  Vervolgens moet ons ook weet dat 

hierdie God van die Bybel is ook bo en oor alle dinge (Ps. 8:1 & 57:5 & 97:9 & 

108:5; Efes. 4:6). 

Om God se soewereiniteit ook te verstaan, moet ons weet dat God ook 

alwetend en alwys is (Ps. 139:4&6; Ps. 147:5; Jes. 45:1 & 46:10; Dan. 2; Dan. 7; 

Rom. 11:33; Efes. 1:4; 1 Petr. 1:2; Hebr. 4:13).  God stuur konings en volke 

volgens Sy wil (Spr. 21:1).  Eeue voor konings se geboorte, kondig God al hul 

name en take aan.  Meer as 333 spesifieke feite het God eeue voor die tyd deur Sy 

profete aangaande die koms van die Messias laat aanteken in Sy Woord, en 

elkeen het in detail waar geword. 

Dit alles sou niks beteken het as God nie ook almagtig was nie.  Wat sou 

dit help om al die kennis omtrent alle dinge te hê, maar niks daaromtrent te kon 

doen nie.  Kyk wat sê die Woord hieromtrent alles (Gen. 18:14; Mat. 19:26; Jer. 

32:27).  Maar om almagtig te wees, beteken nie dat God daarom letterlik alles 

gaan doen nie.  God sal nooit teen Sy eie Natuur optree nie.  So kan God nie lieg 

nie (Tit. 1:2; Hebr. 6:18; 1 Sam. 15:29).  Ons moet ook verstaan God byvoorbeeld 

nie ‘n vierkantige sirkel of ‘n driehoek met net twee bene gaan maak net om Sy 

almag te bewys nie.  Net so gaan God ook nie ‘n ander God wat Sy gelyke is, skep 

nie.  Dit is teenstrydig met Sy almag om ‘n ander Wese te skep wat, soos God sal 

wees—die skepping is die werk van die Almagtige God en enige ander skepping 

sal dus ook onder Sy almag wees, en nie ‘n gelyke nie.  Daarom sê ons dat God 

alles doen wat Hy in Sy almag bepaal het en daar is geen perke aan God se almag 

anders as dat dit ooreenkomstig God se onbeperkte Natuur is nie.  God beskik oor 

alle mag waaroor moontlik beskik kan word. 

Maar soewereiniteit beteken ook dat God oor alle dinge wat Hy geskep het, 

heers.  Soos ‘n aardse koning oor sy koninkryk heers, so heers God oor Sy 

koninkryk (1 Kron. 29:11-12; Ps. 10:16 & 24:8 & 29:10 & 48:2).  God heers nie net 

oor alles en almal nie, maar Hy is ook wesenlik in beheer van alles en almal. Niks 

geskied buite God se wil nie (Job 42:2; Ps. 115:3 & 135:6).   

• So weet ons eerstens dat alle mense, ongeag sy mag, status of roem, onder 

God se beheer is (Spr. 21:1; Openb. 19:16). 

• Tweedens, alle menslike gebeure, die geskiedenis dus, is onder God se 

beheer; kyk maar wat Hy deur Daniel oor die Babiloniese, Persiese, Griekse 

en Romeinse ryke bekend gemaak het (Dan. 2, 7 & 4:17; Jes. 14:24 & 27; 

Jes. 55:11). 

• Derdens, die engele is onder God se beheer.  God regeer nie net oor ‘n 

sigbare koninkryk nie, maar ook oor die onsigbare (Kol. 1:15-16; Neh. 9:6; 

Openb. 4:8).  God se soewereiniteit strek ook tot in die sfeer van die bose 

engele, want ook hulle sal uiteindelik voor God buig (Efes. 1:21p; Fil. 2:10; 1 

Kon. 22:19-22).  So byvoorbeeld is die bose geeste wat Agab moes gaan 

mislei, van die Troon van God af gestuur!  Ook Satan self is onder God se 

beheer, en kan niks doen aan God se kinders wat God hom nie toelaat nie 

(Job. 1:6 & 2:1). Satan is aan die kruis verslaan (Kol. 2:15; Openb. 12:12; 

Hebr. 2:14; 1 Joh. 3:8; Openb. 20:10). 

• Vierdens, ook alle menslike besluite is onder God se beheer; selfs ons 

verlossing (Efes. 1:4 & 11; Rom. 8:29-30; Hand. 2:23 & 13:48; Joh. 1:13 & 

6:44; Rom. 9:16&18 & 22-23; Luk. 22:22).  

Nou moet ons net eers een aspek goed verstaan as ons die Bybel lees met 

betrekking tot dit wat ons as God se Naam lees in die verskillende vertalings.  Die 

Jode het uit respek, nooit na God se Naam Jaweh direk verwys nie, maar het ‘n 

woord saamgeflans uit twee ander name, naamlik die woorde Adonai (wat my 

Heer beteken), en die klinkers van die Naam Jaweh.  So het hulle toe op die naam 

Jehovah afgekom, ‘n woord wat opsigself niksseggend is en ook niks beteken nie.  

In die Engelse vertalings sal u hierdie naam vertaal sien as LORD [alles 

hoofletters], en in die ou Afrikaanse vertaling as HERE [alles hoofletters], maar in 

die nuwe vertaling as Here.  Een van die ander Name van God is in Hebreeus as 

El of Elohim weergegee, en is in Engelse vertalings as Lord, en die ou vertaling 

as Here of God vertaal, en is tans God in ons vertaling.  

 Verder moet ons onthou dat God as Vader aan die Ou Testamentiese Jood 

net bekend was in die kollektiewe sin—as Vader van die hele volk van Israel.  God 

as Vader van die indiwiduele Israeliet was onbekend en ongehoord.  Vandaar 

onder andere die ontstoke reaksie van die kerkleiers toe Jesus van My Vader 

begin praat het. 

 

6.2 Die Drie-enige God 

 God het Homself aan die mens openbaar as die Drie-enige God.  Die woord  

“drie-eenheid” sal ons nêrens in die Bybel aantref nie.  Tog kan mens nie die Bybel 

lees waar God oor Homself praat sonder om te besef dat God wel as die Drie-

eenheid, [Engels: Tri-unity of Trinity], bestaan nie.  Lees wat staan in Gen. 1:26-27 

& 3:22; Mat. 28:19 ; Luk.1:35; 2 Kor. 13:13; 1 Joh. 5:7 [ou vertaling], [art.8 NGB].  

Wanneer ons in die Bybel die Naam Elohim vind, sal ons in die oorspronklike taal 

sien dat hy telkens met die enkelvoudige werkwoorde en byvoeglike naamwoorde 

gebruik word: dis één God, maar wat in Homself ‘n volheid van betekenisse dra.  

Hy is dan ook die God van die heelal.  Hy en Hy alleen het die ‘universe’ geskep.  

In Hom word beide die eenheid en diversiteit van Sy skepping saamgesnoer.  Die 

woord ‘universe’ kom van twee Latynse woorde wat enersyds eenheid, [unitas] en 

andersyds diversiteit [diverte of letterlik apart] beteken.  Die heelal, ‘universe’, is 

dus ‘n plek waar allerlei verskillende dinge bymekaargesit word om tog ‘n 

saamgesnoerde eenheid te vorm.  So, byvoorbeeld, is ‘n universiteit ‘n plek waar 

totaal verskillende onderwerpe omtrent ons heelal bestudeer word.  

 Nou kan ons sien waarom ons onderwys in so ‘n gemors is: totaal 

verskillende dinge word geleer, maar nooit word die kinders en studente daarop 

gewys dat alles bedoel is om een geheel te vorm nie.  Daarom maak die lewe vir 

so baie mense ook geen sin nie.  Hulle het nog nooit geleer dat alles een geheel 

vorm soos God dit bedoel het nie.  Sonder God kan geen mens hoop om eenheid 

in die verskillende dinge in sy lewe te sien nie.  Sonder die Onbeperkte gaan die 

beperkte tot niet, en sonder die Absolute moet ons verdrink in die see van die 

relatiewe.  Elohim, die God wat die basis van eenheid en diversiteit in Homself het, 

is die Enigste Een wat die wêreld kan teruglei na die waarheid dat diversiteit slegs 

sin maak as dit in die eenheid saamgesnoer word.  Ook kan ons die Drie-eenheid 

sien uit die volgende: 

• Jesus self het die feit van één God soos in die Ou Testament verkondig 

(Deut. 6:4) bevestig (Mark. 12:29); 

• Hy het na Homself verwys as die Seun van God (Mat. 11:27; Mark. 12:1-12 

& 13:32); 

• Hy het die aanbidding van Homself as die Seun van God ook voorgeskryf 

en aanvaar as synde die behoorlike uitlewing van ons geloof (Joh. 5:23 & 9:35-

38 & 20:28); 

• Hy het die Heilige Gees as ‘n ander Trooster, synde as ‘n identiese (allos) 

teenoor ‘n veelsydige (heteros), aan sy dissipels voorgestel (Joh. 14:16); 

• Jesus het die Vader, Homself en die Gees genoem as die Naam, 

[enkelvoud], waarin Sy dissipels gedoop moes word (Mat. 28:19).  

 Soos ons dan gesien het uit al hierdie genoemde verse, bestaan die Drie-

eenheid dan uit God die Vader—ook baie keer na verwys as ons Skepper deur Sy 

krag—die Seun—ook verwys na as die Verlosser deur Sy bloed—en die Heilige 

Gees—ook verwys na as die Heiligmaker deur Sy inwoning in ons [art. 9 van die 

Nederlandse Geloofsbelydenis].  Die Jehovah-getuies, soos ook Islam, ontken die 

Goddelike wese van Jesus en die Gees, en dus ook van die Drie-eenheid.  Hulle 

ontken dus die Enigste Weg, Waarheid en Lewe (Joh. 14:6). 

 Die leerstuk van die Drie-eenheid word soms na verwys as beide die mees 

ondeurgrondelike leerstuk, maar ook die sentrale leerstuk van die Bybel.  ‘n Mens 

kan in die bestaan van die Drie-eenheid glo sonder om ‘n Christen te wees, maar 

jy kan nie die leerstuk in jou hart verwerp en steeds ‘n ware kind van God wees 

nie.  Natuurlik moet dadelik gesê word dat geen mens die leerstuk van die Drie-

eenheid ten volle verstaan nie, en gelukkig is ‘n honderd persent verstaan daarvan 

nie vereiste om gered te word nie!  Daar is ten minste drie redes waarom die 

leerstuk aanvaar moet word” 

• die Bybel as God se Woord verkondig dit;  

• alle ware gelowiges deur al die eeue het dit nog altyd aanvaar; en  

• geen ander verduideliking maak sin nie.  

Soos al opgemerk is, as jy probeer om die leerstuk ten volle te wil verstaan, sal jy 

jou verstand verloor, maar as jy dit ontken, sal jy jou siel verloor! 

 Ten spyte daarvan dat ons net ten dele kan ken en weet, bely ons God Drie-

enig en bedoel daarmee: 

• Dat daar net een God is, en net Een; 

• Dat Hy bestaan in drie Persone; 

• Dat dié drie Persone gelyk en ewig is; 

• Dat aan dié drie Persone gelykwaardige eer en aanbidding verskuldig is; 

• Dat dié drie Persone aparte Persone is, maar as Eenheid optree; 

• Dat dié drie Persone saam die enigste ware God is. 

Al drie hierdie Persone word op verskillende plekke in die Bybel as God 

aangespreek of vermeld: Die Vader (Gal. 1:1), die Seun (Joh. 20:28) en die Gees 

(Hand. 5:3-4).  Ons vind ook etlike plekke waar na die drie Persone van die Drie-

eenheid verwys word en waar Hul saam optree: Jesus se doop (Mat. 3:13-17), 

verlossing (1 Petr. 1:2), seën (2 Kor. 13:14), die doop (Mat. 28:19), gebed (Efes. 

3:14-21), en geestelike groei (2 Tess. 2:13). 

 Die leerstuk van die Drie-eenheid laat ons ook beter verstaan wat by die 

kruis gebeur het ter wille van jou en my.  Jesus het elke keer wanneer Hy van of 

met God die Vader gepraat het, na “My Vader” verwys.  Maar op die stadium toe 

die wêreld se sondes op Hom gelaai was, kon Hy slegs tot “My God “ roep.  God 

die Vader het as’t ware Sy rug gedraai op die Een op wie die sondes van die 

wêreld gerus het.  Ons hoor met hierdie woorde hoe God tot God roep!  Hoe is dit 

moontlik dat een Mens die straf vir die sondes van die hele wêreld kon dra, mag 

iemand vra, en weer sien ons die antwoord in die Drie-eenheid.  Slegs Een wat 

ook waarlik God was, kon dit regkry (Ps. 49:8-10). 

 Menslik-gesproke lyk die hele gedagte van ‘n Drie-eenheid soos die Bybel 

dit uitspel, onmoontlik.  Dat God Sy Seun, self ook God, kon stuur in die vorm van 

‘n swak babatjie om onder mense as mens gebore en groot te word, maar  

terselfdertyd  ook  nog as God die heelal te kan onderhou, net om verwerp te word 

deur die beste geleerdes van daardie tyd, en gekruisig te word, klink net te goed 

om waar te wees.  Een ding is egter seker: hierdie hele idee en uiteensetting van 

die evangelie is net sodanig dat geen mens dit sou kon fabriseer nie.  In elk geval 

sou dit uiters dom wees in daardie dae om met so ‘n idee rond te loop en dit te 

verkondig.  Net die Romeinse keisers kon tot gode verklaar word, en as jy dink jy 

gaan iets anders as ontsaglike moeilikheid kry as jy begin rondvertel dat een of 

ander onortodokse rabbi uit die Joodse “agterveld” nou ook ‘n God is gelykstaande 

aan die keiser, dan moes jy twee keer dink! 

 Die Oud-Testamentiese woord wat vir God die Vader se Naam en Titel 

gebruik was, is in die Nuwe Testament ook vir Jesus die Seun gebruik.  Maar ook 

is die byvoeglike naamwoord wat die meeste van almal in die Ou Testament vir 

God die Vader gebruik is, naamlik Heilige, ook die woord wat in die Nuwe 

Testament vir die Gees gebruik word.  In die Ou Testament word die Gees ook as 

een met die Vader genoem (Ps. 51:13; Jes. 63:10).  Dieselfde geld vir die Nuwe 

Testament, waar Hy telkens saam met die Vader en Seun genoem word. 

6.3 Die ewige bestaan van God 

 God bestaan buite tyd, voor tyd en van ewigheid af.  Hy sal ook in alle 

ewigheid bestaan.  Tyd is ‘n konsep wat vir en ter wille van die mens geskep is.  

Wanneer hierdie huidige bestel tot ‘n einde kom, sal tyd saam met alles hier ook 

vernietig word en irrelevant wees vir alle ewigheid.  Soms hoor ons die vraag: 

“Maar as God voor die skepping van alle ewigheid al daar was, wat het Hy dan in 

daardie tyd gedoen?”  Dis ‘n eeue-oue vraag, want toe sekere skeptici vir 

Augustinus dieselfde gevra het, was sy antwoord: “God was besig om die hel voor 

te berei vir mense wat sulke vrae vra!”  die feit is net dat God dit nie aan ons 

openbaar het nie, en dat ons dit in ieder geval nie hoef te weet nie.  Hoogstens kan 

ons weet dat God die Vader, God die Seun en God die Gees binne in hierdie Drie-

eenheid in gemeenskap [fellowship] met mekaar geleef het.  Ons kan ook weet dat 

God nie die mens “moes” skep omdat Hy enige onbevredigde behoefte gehad het 

nie.  In Homself is God vergenoegd en volmaak. 

 God het geen verlede, hede of toekoms nie; Hy leef eenvoudig net in ‘n 

ewigdurende hede. Die feit dat God ewig is, word deur alle neoteïste ontken.  Die 

Bybelse basis vir God se ewige bestaan is baie stewig.  Die eerste vers van die 

Bybel verklaar juis dat God ‘in die begin’ alles geskape het.  Nou is dit net so dat 

as tyd nie begin het voor die skepping begin het nie, dan is God buite tyd soos ons 

dit ken. 

In Hebr.1:2 word die woord ‘Aiốnes’ gebruik, en dit verwys, volgens 

sommige kommentatore, na ‘n tydperk of dispensasie en nie na die wêreld soos 

ons Afrikaanse vertaling dit doen nie.  Sou dit materiële ‘wêreld’ beteken het, dan 

sou die woord ‘kosmos’ gebruik gewees het, sê hulle.  Wat hier weergegee word is 

‘n gedagte van ontplooiing van ‘n aantal opeenvolgende tydperke.  Die skrywer 

James Orr verwys na hierdie woord om uitdrukking te gee aan die gedagte dat 

God die eeue ‘vul’ met Sy ewige teenwoordigheid. 

In Eks. 3:14 beskryf God Homself as ‘EK IS WAT EK IS.’  In die Vulgaat, die 

eerste Latynse Bybel, vind ons presies dieselfde: ‘Ego sum, qui sum.’  Ook in die 

New Living Translation vind ons die korrekte vertaling: ‘I am the One who always 

is.’  Ongelukkig mis die Living Bible se vertaling die hele punt met die uitspraak: 

‘The Sovereign God.’  Ons sien ook dat Jesus na Homself in dieselfde terme 

verwys: ‘Voordat Abraham al gebore was, was Ek al wat EK IS’ (Joh. 8:58).  Met 

hierdie uitdrukking sê God nie net dat Hy Self-onderhoudend en self-

instandhoudend is nie, maar ook dat Hy buite tyd bestaan—van alle ewigheid af tot 

in alle ewigheid.  Maar verder word met hierdie uitdrukking gesê dat God 

onveranderlik is.  Daar word nie gesê dat ‘Ek sal word wat Ek sal wees nie.’  Nee, 

God is van alle ewigheid af God soos Hy is, en so sal Hy ook tot in alle ewigheid 

bly. 

Dan sien ons in Jesus se Hoëpriesterlike gebed van Joh.17:5 dat Jesus ook 

bid: ‘Verheerlik U My nou ook by U, Vader, met die heerlikheid wat Ek by U gehad 

het voordat die wêreld bestaan het.’  Ook hierin sien ons dat Jesus God se tydlose, 

ewige bestaan verkondig.  Hy was reeds daar voor die wêreld, en dus tyd, bestaan 

het.  Ons sien bevestiging hiervoor oor en oor in die Bybel (Efes. 1:4; 2 Tim.1:9; 

Kol. 1:16-17; Jud. 25).  Volgens sekere moderne wetenskaplikes, en dan mense 

wat nie God se bestaan aanvaar nie, het die aarde tot stand gekom met die 

sogenaamde ‘Big Bang’ , en selfs volgens hierdie uitleg, [waarmee ek nie 

saamstem nie], beteken dit dat God voor die ‘Big Bang’ reeds was!  Uiteindelik kan 

ons net aanvaar dat daar eenvoudig nie ‘n tyd was toe God nie bestaan het nie. 

 Word die mense gevra of daar ‘n God is, sal meeste nog vandag, al is hul 

nie Christene nie, sê dat daar wel ‘n God is, en die rede wat meeste mense in 

opnames vir hul antwoord na die bestaan van God gee is die skepping en die orde 

daarin wat ons elke dag nog kan sien en beleef.  Dit was, so terloops, ook Thomas 

van Aquinas se rede vir sy geloof in God.  As ons vra wat dui op die verhouding 

tussen God en Sy skepping, dan vind ons dat drie woorde die antwoord 

weerspieël: alomteenwoordig, almagtig en alwetend. 

• Alomteenwoordig beteken eenvoudig dat God oral, altyd en tegelykertyd in 

Sy skepping is.  Vir die mens wat aan tyd en ruimte gebonde is—jy kan slegs 

op één plek op ‘n sekere  tyd  wees—is die begrip nie heeltemal verstaanbaar 

nie.  Vir die ateïs is God “Nowhere”, maar vir die Christen is God “Now here !” 

(Ps. 139:8-10; 1 Kon. 8:27; Ps. 123:1; Hand. 17:27-28; Jes. 57:15; Mat. 18:20; 

Efes. 4:6; Jer. 23:23).  God, as die Skepper van die heelal, is nie net in Sy 

heelal teenwoordig nie, maar ook groter as Sy heelal.  Hy is nie ‘n gevangene 

in Sy heelal nie. 

 Vandag, in die Nuwe Testamentiese era, weet ons dat God ook in ons woon 

deur Sy Gees (Joh. 14:16-17 & 16:13-14).  As ons vandag wil weet hoedanig God 

alomteenwoordig is, dan kan ons Hom leer ken deur na Jesus te kyk (Joh. 14:8-

11). 

• Almagtig beteken dat God alles kan doen wat die onderwerp van mag is.  

Daar is géén beperkings aan God se vermoë nie.  Maar ons moet net mooi 

verstaan dat, alhoewel God alles kan doen wat Hy wil, Hy nogtans nie alles wil 

doen wat Hy kan doen nie.  God beperk Homself dus, en Hy is die énigste Een 

wat Hom so kan beperk!  Het u al gemerk hoeveel tekse daar in die Bybel is 

waar ons lees van God: Hy is instaat…, Hy is magtig om …, Hy kan ….  Kom 

ons kyk net na twee sulke tekse wat vir ons groot vrede en vreugde behoort te 

verskaf: 

Wie is jy om oor ‘n ander se bediende te oordeel ?  Sy  eie werkgewer sal 

oordeel of hy goed doen of nie. Maar hy sal goed doen; daarvoor sal die 

Here sorg. (Rom. 14:4) 

Is jy dalk moedeloos met ‘n mede-christen se werk?  Hy sal kan staande bly, 

daarvoor sal God sorg.  Sorg jy net dat jy hom gereeld aan God opdra. 

Daarom kan Hy ook dié wat deur Hom na God gaan, vir eens en vir altyd 

verlos; Hy lewe vir altyd om vir hulle by God in te tree. (Hebr. 7:25) 

Daar is géén moontlikheid dat ons na Jesus sal gaan vir verlossing en dat ons dan 

sal moet hoor “Jammer, Ek wil so graag, maar Ek kan nie …, Ek het so gehoop, 

maar dit wil nie uitwerk nie”, of “Ek kan jou net tydelik help …”  Hy verlos nie net vir 

ewig nie, maar tree ook in vir ons elke dag in by God. 

• Alwetendheid beteken dat God volmaakte kennis het van alles, almal en 

elke situasie.  Daar was nooit ‘n tyd wat God nie alles van alles geweet het nie.  

Daar was nooit ‘n tyd wat God iets moes leer nie, dat Hy ingelig moes word nie, 

of dat Hy advies moes vra nie.  Dit beteken dat God voorkennis het.  Hy weet 

van die begin af hoe die plan waarmee Hy besig is vir die wêreld gaan uitwerk.  

Daar is dus geen onvoorsiene omstandighede, toevallighede en “ongelukke” 

nie.  Die Japannese het die gesegde dat  “God het vergeet om te vergeet.”  

God kan dus ook nie risiko’s loop nie. 

 God se kennis is ook nie oorsigtelik of in die algemeen nie, maar al Sy 

kennis van alles is tot in die fynste detail (Hebr. 4:13; Ps. 90:8; Ps. 147:4-5; Ps. 

139:6; Mat. 10:30; Rom. 11:33).  Dr. Chafer, die stigter van die Dallas Teologiese 

Skool, het sy studente altyd gewaarsku dat wat op aarde ‘n geheime sonde is, in 

die Hemel ‘n openbare skandaal is!  Wat jy dink jy mee weggekom het, is walglik 

vir die engele en vir God.  Ons moenie die idee vir een oomblik kry dat ons ligtelik 

met ons sondes en God kan omgaan nie (Gal. 6:7).  Derhalwe, as ons nie hou van 

die manier hoe God bepaal het dinge in Sy ryk werk nie, dan “bad luck” soos die 

kinders sal sê.  God het géén plan om Sy plan te verander omdat mense nie 

daarvan hou nie. 

 God sit ook nie, by wyse van spreke, op die punt van Sy troon en byt Sy 

vingernaels in spanning om te sien wat gaan gebeur nie.  Daar is géén krisis in die 

Hemel nie.  God speel nie op die effektebeurse van die wêreld nie, Hy beheer die 

effektebeurse.  God het geen verwyte oor die verlede, geen probleme met vandag 

en geen bedenkinge oor wat môre gaan gebeur nie.  Maar God se kennis is nog 

veel meer.  God ken Homself perfek en dit is juis een van die mens se probleme.  

Ons ken onsself baie sleg en ons dink ons ken onsself en tree dan op met hierdie 

hopelose kennis van ons. 

 Dan kan ons maar net met verstomming na ons self kyk en ons arrogansie.  

Hoeveel kere bevraagteken ons nie God se motiewe en dade in ons lewens nie.  

Ons wat so niks is, niks weet en niks kan doen nie!  Die blote feit dat jy en ek 

vandag bestaan, beteken dat jy en ek êrens in die verlede van die ewige bestaan 

van God, nog voor die wêreld geskep is, in God se gedagtes was! (Ps. 139:13-16; 

Efes. 1:4).  Daar was niks en niemand wat God geraadpleeg het toe Hy besluit het 

om jou te skep nie.  Jy bestaan omdat God in Sy soewereine mag besluit het dat 

Hy jou wil skep.  Jy is dus geen ‘ongeluk’ nie. 

 Die Bybelse siening omtrent God se alwetendheid is eenvoudig dat dit 

volmaak is, maar ons sal dit aan die hand van vier kenmerke bekyk: 

• God se Omvattende Kennis 

 God se kennis omtrent Homself en Sy skepping is oneindig, grensloos. Dit 

is omvattend ten opsigte van alles buite Homself (Jes. 40:28), en ook in 

Homself ten aansien van die Drie-eenheid (Mat. 11:27; 1 Kor. 2:11).  Hy het 

volmaakte kennis omtrent Homself, [scientia necessaria] en omvattende kennis 

omtrent alle ander dinge en feite.  God het onmiddellike kennis, en nie omdat 

Hy iets geleer het nie (Ps. 139:1-6; Ps. 147:5).  Daar is geen grense aan God 

se kennis nie. Letterlik staan daar dat God se kennis ‘sonder getal’ is [‘non est 

numerus’ volgens die Vulgaat].  Niks is vir Hom verborge nie (Hebr. 4:13).  Hy 

het kennis omtrent alles in Sy Skepping [scientia libera, vrye kennis] (Hand. 

15:18).  In menslike terme word gesê dat God Sy oë oor die hele wêreld hou en 

sien wat gebeur (2 Kron. 16:9; Job 24:23-24; Ps. 33:13-15; Ps. 139:13-16; Spr. 

15:3; Jer. 16:17). 

 

• God ken Sy skepping intiem en in die fynste detail 

 Sy kennis sluit alles in omtrent die kleinste wat in die Heelal bestaan, maar 

ook alles omtrent die grootste en belangrikste dinge wat bestaan.  So weet Hy 

hoeveel hare elkeen van ons op ons koppe het, en ook hoeveel dae elkeen van 

ons gaan leef.  Hy ken ons geboortedatum niks beter as ons sterfdatum nie 

(Mat. 10:30; Ps. 139:16; Ps. 33:13-15).  God hoef nie soos sommige politici 

graag sê, te wag vir ‘verdere verwikkelinge’ nie want Hy weet wat dit gaan 

wees.  Daar is geen moontlikheid dat God later sal wens dat Hy eerder iets 

anders gedoen het noudat Hy die gevolge sien nie.   

 Daar is niks van alle menslike aktiwiteite wat God nie van weet nie.  Hy weet 

van elke aktiwiteit alles wat geweet kan word.  So ook weet God alles van alle 

ander skepsels en dinge in die Heelal se aktiwiteite.  God kyk ook nie net 

oppervlakkig nie, maar tot in die hart van die mens en tot in die kern van ‘n 

saak (1 Sam. 16:7; 1 Kon. 8:39; 1 Kron. 28:9; Ps. 139: 1-4; Spr. 15:3; Eseg. 

11:5).  Die oorspronklike Hebreeuse woord mahăšābā het drie basiese 

betekenisse, naamlik gedagte, plan, uitvinding.  Dit is hierdie woord wat gebruik 

word in die Oud-Testamentiese verse hierbo.  Daarom weet God of ons 

werklike dade en wat ons sê, ooreenstem met wat in ons harte aangaan. 

 

• God ken die toekoms in detail en met sekerheid 

 Omdat God in die ewigheid bestaan, en nie soos mense in tyd leef nie, het 

Hy omvattende kennis omtrent dit wat ons as toekomstig beleef [praescientia].  

Vir God is die verlede so werklik nou asof dit nou plaasvind, en die toekoms 

asof dit reeds plaasgevind het (Jes. 46:10; Rom. 4:17 – ou vertaling).  God laat 

alles plaasvind wat Hy in die gryse verlede beplan het, deur Sy skepsels wat uit 

vrye wil so optree soos God beplan het.  Dit klink op die oor vreemd, maar dink 

terug aan die praktyk.  Hoeveel mense het jy al gevind wat sê hulle wou anders 

optree soos hulle toe wel opgetree het, maar God het hulle gedwing om so op 

te tree.  Nee, elke mens voel dat hy sy eie vrye keuse in ‘n saak uitgeoefen het.  

Dit is nou totdat die mens verantwoordelikheid moet neem vir sy of haar dade, 

want dan hoor ons sommiges sê: ‘Dis Satan wat my dit laat doen het!’   

 Verder, God se kennis is sodanig dat Hy geen kennis omtrent enigiets voor 

die kennis van iets anders is nie.  Anders gestel, ek en jy weet feit A en uit 

daardie kennis omtrent feit A verkry ons kennis omtrent feit B.  God se kennis is 

oombliklik en volmaak omtrent alle feite.  God ‘leer’ nie iets uit sekere feite nie.  

Hy weet van alle feite en gevolge en oorspronge van alles ewe veel op 

dieselfde oomblik.  Nou moet jy net nie vra ‘van welke oomblik af weet God dit 

nie?’ want God is ‘n Ewige Wese wat buite tyd bestaan, en al wat ons daarop 

kan antwoord met ons menslike gebrekkige begrip [en dis net so 

onverstaanbaar hoog!], is dat God nog nooit iets nie geweet het nie!  Daar kan 

ook nooit sprake wees van ‘n ‘Plan B’ nie, eenvoudig omdat daar nooit ‘n ‘Plan 

A’ was nie.  God word nooit verras nie en daarom is daar geen sprake van 

noodplanne nie. 

• God se kennis omtrent moontlikhede 

 God weet nie net met volmaakte sekerheid alles omtrent dit wat in die 

toekoms gaan gebeur nie, maar Hy weet ook wat sou gebeur het as Hy dinge 

anders sou laat gebeur het.  Kyk maar wat God sê oor die stad Keila of hulle 

Dawid sou verraai, en oor Tirus en Sidon en Betsaida en Gorasin in 1 Sam. 

23:11-13 en Mat. 11:21&23.  God ken elke moontlike scenario en moontlikheid 

van elke saak voordat Hy Sy wil laat geskied.  Daar is geen moontlikheid dat 

God, soos ons mense, ooit sal sê: ‘Het Ek maar net vooraf geweet nie!’  Hierdie 

kennis van God word van gepraat as die scientia de futuro conditionata.  God is 

‘n Enkelvoudige Wese, en daarom kan Sy kennis nooit meer afhanklik wees as 

Sy Wese nie.   

 Wat ek daarmee bedoel is dat die mens kennis het omtrent die waarheid, 

God is Waarheid.  Die mens het lief, God is liefde.  Die mens [sommiges!] het 

wysheid, God is alwys.  As God as Enkelvoudige Wese daarom ‘n volmaak-

onafhanklike Wese is, dan moet Sy Karaktereienskappe ook volmaak-

onafhanklik wees.  [Wanneer ek van God as Enkelvoudige Wese praat, verwys 

ek nie na die Drie-eenheid en ontken dit nie, maar ek verwys na die Enigste 

ware God wat uit drie Persone as Een God bestaan.]  God se kennis is daarom 

nie afhanklik van iets anders soos in die geval van die mens nie.  Dit is 

onafhanklik, volmaak en van ewigheid deel van God.  As dit nie so was nie, 



 

 54 

dan, met groot respek, was God nie God nie, maar ‘n Wese wat kennis soos 

die mens moes aanleer en versamel [en weer kan vergeet!].  Dieselfde geld ten 

opsigte van God se ander wesenskenmerke soos liefde, almag, alwetenheid, 

heiligheid, en so meer.  As dit ten opsigte van net één van hierdie 

wesenskenmerke van God waar sou wees, sou dit beteken dat God nie meer 

God is nie. 

 

• God se alwetenheid en Sy ander Eienskappe; 

 God se kennis omtrent alles is vanuit die perspektief van die ewigheid; dit 

beteken dat die verlede, hede en toekoms alles omvat word in een die altyd-

teenwoordige ‘nou’ (Hand. 15:17-18).  Ons sien dit ook uitgedruk in die 

uitdrukking dat Hy die Alfa en die Omega is, die Eerste en die Laaste (Jes. 

46:10; Openb. 1:8&17). God omsluit alle tyd, maar is Self nie in tyd nie.  God se 

‘tydloosheid’ is in direkte verhouding tot Sy allesomvattende kennis.  Omdat 

God buite tyd, en dus ewig is, het Hy nie iets soos voorafkennis nie, maar word 

die begrip gebruik om ons mense wat in tyd, en dus tydsgebonde leef, te help 

verstaan.  Vir die mens lyk dit of God dinge vooraf weet, maar omdat Hy in die 

ewigheid leef, is dit alles oombliklike, nou-kennis, terwyl ons dit as voorafkennis 

beleef.  God se ‘voorafkennis’ en Sy ‘voorafbepalings’ vorm saam Sy 

omvattende plan vir Sy skepping.  Sy ‘voorafbepalings’ is die basis vir alles wat 

hier op aarde in tyd en plek gebeur (Jes. 41:22-27; Amos 3:7). 

 

• God se alwetenheid is dan ook nou verbonde aan Sy soewereiniteit  

 Hy het alles ooreenkomstig Sy alwysheid geskep, en nou onderhou en 

bewaar Hy ook alles oomblik vir oomblik ooreenkomstig Sy wil.  Alles saam pas 

in by Sy Plan vir Sy skepping.  Die skrywer J.I. Packer het al opgemerk dat die 

idee van sommiges dat God dalk alles geskep het ooreenkomstig Sy alwyse 

kennis, maar nie alles ook instandhou en beheer nie, is nie net onbybels nie, 

maar gewoonweg onsinnig ook.  Verder beteken God se alwysheid en 

‘voorafkennis’ noodwendig dat dit verbonde is aan die feit van God se 

alomteenwoordigheid.  Om alles te weet beteken noodwendig dat God se 

gedagtes vir elke oomblik by alles van Sy skepping ook teenwoordig moet wees 

en daar werksaam is waar Hy alles ook beheer. 

 Net soos niks buite God se teenwoordigheid kan geskied nie, net so geskied 

niks buite God se Plan nie (Ps. 147:5; Spr. 15:3; Jer. 23:23-24; Hebr. 4:13).  

Die feit dat God ons toekoms intiem ken en verstaan, stel Hom juis bo alle 

ander gode.  Dit was spesifiek die groot ‘aanklag’ teen die vals gode (Jes. 

41:23; Jes. 44:7-9).  Sommiges beweer dat God se ‘voorafkennis’ is 

voorwaardelik gekoppel aan wat Sy skepsels aanvang, asof God kennis verkry 

na aanleiding van ons handelinge.  Maar dit is verkeerd.  God se ‘voorafkennis’ 

is nie die oorsaak van dinge nie, maar die bepaler daarvan.  Wat sê ek?  Die 

mens, in sy vrye keuse besluit om op ‘n sekere wyse op te tree, maar God weet 

van alle ewigheid af dat dit die besondere keuse is wat daardie persoon gaan 

uitoefen, en daarom doen daardie persoon soos God van alle ewigheid af weet 

dis wat hy gaan kies om te doen! 

 Sonder om te probeer verwar, moet ons natuurlik erken dat God die Finale 

Oorsaak van alles is in Sy skepping; in die ewigheid terug kan daar geen ander 

oorsaak vir alles gewees het as God nie, eenvoudig omdat God alleen toe bestaan 

het en alles geskep het volgens Sy ewige plan.  Derhalwe, God se besluit om te 

skep, het ook die besluit ingesluit wat alle resultate van so ‘n skepping omvat.  Met 

ander woorde, God self het bepaal wat die gevolge en resultate van die fynste 

detail van Sy skepping sal wees. 

 Laastens dan, God se alwysheid bots nie met die vrye wil van die mens nie; 

God se wil ‘dwing’ geen mens om in vrye wil op te tree nie.  Dan kan dit in ieder 

geval nie meer ‘n ‘vrye’ wil wees nie!  As die mens gedwing word deur God om 

ooreenkomstig ‘n plan op te tree teen die mens se wil, hoe kan die mens dan 

daarvoor later aanspreeklik gehou word daarvoor?  As dit so sou wees, dan maak 

ons mos van God die oorsaak van sonde, en dan het God mos vir Judas gedwing 

om Jesus te verraai! 

 Nee, God se alwysheid sluit bloot die feit in dat God geweet het dat Judas 

presies dit gaan doen wat hy voor die kruisiging gedoen het, en so ook ten opsigte 

van wat Pontius Pilatus, die Hoëpriester en elke omstander sou sê en doen.  Elke 

een van hierdie mense, as ons hulle na die tyd sou kon vra, sou gesê het dat hulle 

opgetree het soos sy hartsbegeerte en eie besluit was.  Natuurlik sou Pilatus gesê 

het dat hy gedoen het wat hy gedoen het omdat hy dit wou doen na aanleiding van 

die druk van die priesters en gepeupel.  Dit is waarop hy besluit het om sy 

loopbaan as goewerneur te red.  Judas sou gesê het dat hy so opgetree het omdat 

Satan in hom gevaar het—baie soos ‘n bekende krieketspeler eeue later ook gesê 

het om sy korrupsie te ‘regverdig’. 

 Wat beteken die feit van God se alwetenheid vir ons?  Ons kan getroos 

wees dat God nooit wispelturig sal optree nie.  Hy ken ons ware motiewe en steur 

Hom nie aan wat ‘die mense sê’ nie.  Niks is te klein of te groot vir God om intiem 

van te weet en te help nie.  Omdat God ons deur en deur ken, weet ons dat Hy 

regverdig teenoor ons sal optree.  Omdat Hy ons waarlik ken, weet ons dat Hy ons 

nooit bo ons kragte sal beproef nie.  Omdat God alwetend is—ook ten aansien van 

ons sondes—weet ons dat Hy nooit eendag vir ons sal sê dat daar een sonde is 

waarvoor Sy Seun nie vir ons betaal het nie.  

Week 6: 3-9 September 2023 

 

Bybelstudie: “Ek glo in God …die Almagtige Vader” 

 

Teks: Ps. 139:4&6; Gen. 18:14; Tit.1:2; 1 Kron. 29:11-12; Psalm 139:8-10; Ps. 

49:8-10 

 

Lees saam 

Ons bely dat God die Vader Alomteenwoordig, Almagtig en Alwetend is. 

Alomteenwoordig beteken eenvoudig dat God oral, altyd en tegelykertyd in Sy 

skepping teenwoordig is.  Vir die mens wat aan tyd en ruimte gebonde is—jy kan 

slegs op één plek op ‘n sekere  tyd  wees—is hierdie begrip nie heeltemal 

begryplik nie. Vir die ateïs is God “Nowhere”, maar vir die Christen is God “Now 

here!”  Lees Ps. 139:8-10, 1 Kon. 8:27, Ps. 123:1, Hand. 17:27-28, Jes. 57:15, 

Mat. 18:20, Efes. 4:6, en Jer. 23:23 om meer hiervan te verstaan. 

 Almagtig beteken dat God alles kan doen wat die onderwerp van mag is. 

Daar is géén beperkings aan God se vermoë nie. Maar ons moet net mooi 

verstaan dat alhoewel God alles kan doen wat Hy wil, Hy nogtans nie alles wil 

doen wat Hy kan doen nie. God beperk Homself dus en Hy is die enigste Een wat 

Homself so kan beperk! 

 Alwetendheid beteken dat God volmaakte kennis het van alles, van almal 

en van elke situasie.  Daar was nooit ‘n tyd wat God nie alles van alles geweet het 

nie.  Daar was nooit ‘n tyd wat God iets moes leer nie, dat Hy ingelig moes word 

nie, of dat Hy advies moes gevra het nie. 

 Bogenoemde maak ons bewus van God se soewereiniteit, van die Drie-

enigheid van die God waarin ons glo, en van die ewige bestaan van God.  Die 

soewereiniteit van God word bekend daarin dat God nie net voor alle dinge is nie, 

maar dat Hy het alle dinge geskep het van die begin af.  Hy is nie net besig om alle 

dinge in stand te hou nie, maar is ook oor alle dinge.  Hy ken alle dinge, Hy kan 

alles doen, en Hy heers oor alle dinge, en daarom kan ons sê dat God in beheer is 

van alle dinge.  Om God se soewereiniteit ook te verstaan, moet ons weet dat God 

ook alwetend en alwys is (Ps. 139:4&6, 147:5; Jes. 45:1, 46:10; Dan. 2&7; Rom. 

11:33; Efes. 1:4; 1 Petr. 1:2; en Hebr. 4:13). Dit alles sou niks beteken het as God 

nie ook almagtig was nie.  Wat sou dit help om al die kennis omtrent alle dinge te 

hê, maar niks daaromtrent te kon doen nie.  Lees gerus weer Gen. 18:14, Mat. 

19:26, en Jer. 32:27.  Maar om almagtig te wees, beteken nie dat God teen Sy eie 

Natuur kan optree nie.  So kan God byvoorbeeld nie lieg nie (Tit. 1:2; Hebr. 6:18; 1 

Sam. 15:29). Soewereiniteit beteken ook dat God oor alle dinge wat Hy geskep 

het, heers. Soos ‘n aardse koning oor sy koninkryk heers, so heers God oor Sy 

koninkryk (1 Kron. 29:11-12; Ps. 10:16, 24:8, 29:10, en 48:2).  Laastens, God 

heers nie net oor alles en almal nie, maar Hy is ook wesenlik in beheer van alles 

en almal.  Niks geskied buite God se wil nie, selfs al verstaan ons nie altyd God se 

wil nie (Job 42:2; Ps. 115:3, en 135:6). 

 

 Ons glo ook in die Drie-enigheid van God.  Die Drie-eenheid laat ons ook 

beter verstaan wat by die kruis gebeur het ter wille van jou en my.  Jesus het elke 

keer wanneer Hy van of met God die Vader gepraat het, na “My Vader” verwys, 

maar op die stadium toe die wêreld se sondes op Hom gelaai was, kon Hy slegs 

tot “My God “ roep.  God die Vader het as’t ware Sy rug gedraai op die Een op wie 

die sondes van die wêreld gerus het.  Ons hoor met hierdie woorde hoe God tot 

God roep!  Hoe is dit moontlik dat een Mens die straf vir die sondes van die hele 

wêreld kon dra, mag iemand vra, en weer sien ons die antwoord in die Drie-

eenheid lê.  Slegs Een wat ook waarlik God is—Jesus Christus—kon dit regkry 

(Ps. 49:8-10).  Dié Een wat vir ewig bestaan.  God het geen verlede, hede of 

toekoms nie.  Hy is eenvoudig net in ‘n ewigdurende hede, in die hier-en-nou 

waarin jy lewe en bely dat jy glo in God, die Almagtige Vader.  

 

Dink saam (bespreek):  

1. Vertel vir mekaar wat die volgende woorde vir julle beteken, as julle aan 

God dink: 

a. God is soewerein 

b. God is alomteenwoordig 

c. God is almagtig 

d. God is alwetend 

2. Wat beteken dit vir julle om ‘n Drie-enige God te dien? Vertel vir mekaar hoe 

julle dit vir iemand sal verduidelik wat nie in God glo nie.  

3. Wat beteken dit vir julle om ‘n God te dien wat vir ewig bestaan? Watter 

hoop hou dit vir julle in? 

 

Bid saam:  

Bid vir mekaar dat julle in hierdie week meer en meer sal begryp hoe wonderlik die 

soewereiniteit van ons Alomteenwoordige, Almagtige en Alwetende, Drie-enige 

God is.  

Bid ook vir mense wat worstel om dit te verstaan.  



 

 59 

Bid vir ons gemeente, dat ons ‘n verdieping in ons verhouding met God Drie-enig 

sal hê.  

Bid vir mekaar vir spesifieke gebedsversoeke.  

7 “Ek glo in God …DIE SKEPPER VAN DIE HEMEL EN DIE AARDE.” 

 

7.1 Hoe groot is God? 

 Groter as Sy Skepping, maar hoé groot sal ons as Sy skepsels nooit begryp 

hier op aarde nie (Efes. 3:17-19; Job 11:7-9 & 36:26; Ps. 145:3; Deut. 32:39; Jes. 

45:21-22 & 46:5).  God pas eenvoudig nie in dit waarmee ons enigiets op aarde 

mee kan meet nie.  Hy pas nie in ons idee van tyd nie, en nie in ons idee van 

ruimte nie.  Ons kan Sy kennis nie meet nie;.  Ons wetenskap, wiskunde, enige 

iets wat ons mee kan meet en pas, is onbruikbaar as dit by die verstaan van die 

grootheid van God kom.  God is onbeperk in welke rigting ons nou ookal dink 

omtrent Hom.  Sy liefde is onbeperk, Sy wysheid is onbeperk, Sy dade kan nie 

beperk word nie, daar is niks en niemand met wie ons Hom kan vergelyk nie.  Hy is 

die Enigste van Sy Soort (Ps. 113:5-6; Jes. 40:28).  Vir God was daar nie ‘n 

Christopher Columbus wat Hom kon ontdek nie.  Geen mens kan God ontdek of 

iets omtrent God ontdek nie.  Die mens kan net dit van God weet wat Hy aan die 

mens van Sy kant wil openbaar.  Hy openbaar Hom aan die mens deur Sy 

skepping, maar veral deur Sy Seun en die Woord. 

 Nou word daar baie onsinnige “probleme” omtrent God gestel.  

Byvoorbeeld, “kan Hy in ‘n minuut ‘n ou mens maak?”  “Kan Hy ‘n klip maak wat so 

swaar is dat Hy dit nie kan optel nie?”  God kan alles maak, maar Hy is nie in 

daardie tipe besigheid nie.  Hy is meer in die besigheid om gevalle mense op te tel, 

iets wat niemand anders in elk geval Hom kan nadoen nie. 

 God is ook volkome selfgenoegsaam.  Ek en jy het suurstof nodig om te 

leef, iemand moet kos voorsien, ons het geselskap nodig, en so meer.  God het 

niks en niemand nodig nie.  God bestaan nie ter wille van iets of iemand nie.  Ons 

bestaan ter wille van die eer van God, en tot ons dit besef en daarvolgens leef, sal 

ons altyd sukkel met die sin in ons lewens.  God is ook nie selfsugtig nie.  Alles 

behoort in elk geval aan Hom (Ps. 24:1).  Hy leen aan jou en my ons lewens, ons 

kinders, ons besittings, alles, en Hy verwag verantwoordelike optrede daaromtrent 

van ons en gaan ook rekenskap daarvan eis in die toekoms.  Maar het jy ook al 

gesien dat as God gee, dan gee Hy in oorvloed.  Kyk na die natuur: daar is baie 

gras, baie blare aan bome, baie berge, baie wolke, baie water, groot mere, baie 

sterre, baie seëninge, een so meer. 

 Toe Jesus die Hemel verlaat het om as mens aarde toe te kom, het tallose 

engele neergeval in aanbidding.  Toe Hy hier op aarde arriveer, het net die 

nietigste van die nietiges Hom eer bewys.  Die res het al begin beplan hoe om 

Hom te dood, terwyl die mens verkies het om eerder ander mense te aanbid, 

Herodus, Augustus, regdeur tot verby Hitler.  Maar God is steeds besig om Sy 

ewige plan ten uitvoer te bring, en sal dit op die regte tyd finaliseer, ondanks die 

mens se teenkanting en opstand.  Hoekom?  Omdat Hy die enigste en ware God is 

wat in beheer is en wie se werke nie ongedaan gemaak kan word nie. 

 

7.2 Hoe lyk God? 

 Die Franse sterrekundige, Pierre Laplace, het opgemerk dat hy die 

sterrehemel met ‘n teleskoop deursoek het en geen God kon vind nie.  Die teoloog 

Dr. Sawyer, se enigste droë kommentaar was dat Laplace sy tyd beter sou gebruik 

het as hy eerder sy kombuis sou uitgevee het!  Daar is geen kans dat ons eendag 

‘n beeld vanaf een van die hedendaagse teleskope soos die Hubble-teleskoop sal 

ontvang, waarin  ons sien hoe God agter een of ander ster of sterrestelsel uitloer 

nie.  Geen instrument wat binne die mens se vermoë is om te bou, het die vermoë 

om God waar te neem nie.  Die vrae wat in Job 11:7-9 gevra word, is vandag nog 

net so geldig en steeds onbeantwoord.  Johannes 1:18 se stelling dat “Niemand 

het God nog ooit gesien nie”, is vandag nog net so waar.  Sommige teoloë beweer 

ons sal God die Vader in alle ewigheid nooit sien nie.  Hy is in die Hemel, ons sal 

daar wees, en ons sal Christus sien, maar of ons die Vader sal sien, is nie vir almal 

ewe seker nie.  God self verklaar ook dat geen mens God kan sien en bly lewe nie 

(Eks. 33:18-20).   

 Hoekom kan ons God nie sien nie?  Ek dink deel van die antwoord lê in 

Jesus se woorde in Joh. 4:24: God is Gees, of soos dit eintlik daar staan pneuma 

ho theos  wat beteken Die Gees is God.  God is dus nie materie nie.  Dis onder 

andere ook hoekom die mens reg van die begin verbied is om ‘n beeld van God te 

maak.  Ons weet nie hoe God lyk nie.  Al wat ons kan maak, sal verkeerd wees en 

God kleiner maak as wat Hy werklik is (Jes. 46:5; Deut. 4:15-19). 

 En wat van Jesus? Hy het ‘n fisiese liggaam gehad toe Hy hier was. Nêrens 

sien ons in die evangelies ooit ‘n beskrywing van Jesus wat ons instaat stel om ‘n 

getroue weergawe van Hom te maak nie.  In ieder geval, as Mens was Hy 

volmaakte mens, en dit was tydelik, maar hoe Hy voor Sy menswording lyk weet 

geen mens ook nie.  Tans is Hy in die Hemel met Sy verheerlikte liggaam, ‘n 

liggaam wat Hy as mens gehad het en wat Hy gehad het [in voorkoms] toe Hy 

gekruisig was.  Maar steeds kan ons geen afbeelding van daardie liggaam maak 

nie onder andere ook omdat ons nie weet hoe Hy gelyk het nie.  Die ander rede is 

natuurlik dat God so-iets uitdruklik verbied.  Hy alleen moet aanbid word, en geen 

afbeelding van Hom nie.  Wat ons dus van God weet, is dat Hy Gees is, en dat Hy 

‘n Persoon is.  ‘n Persoon is nie net iemand met ‘n fisiese liggaam nie, hoewel dit is 

wat ons elke dag van die persone om ons kan sien.  ‘n Persoon is ook iemand wat 

oor persoonlikheidseienskappe beskik.  God se antwoord op wie Hy is, is steeds 

Ek is wat Ek is (Eks. 3:14). 

 Maar God is ook lewe.  Hy gee nie net lewe nie, maar is die oorspronklike 

lewe.  Alle lewe vloei van God af (Jer. 10:10; 1 Tess. 1:9).  God is nie, soos ons al 

uitgewys het, gebonde aan mense-gebondenheid nie.  Tyd het geen invloed op 

God se werk, wese of doel nie.  Die bekende ateïs en skrywer Sinclair Lewis, het 

eendag by die Grand Canyon gaan staan en uitgeroep dat as daar ‘n God is, dan 

kan God hom binne vyf minute doodslaan.  In stilte het almal vyf minute gewag en 

toe niks gebeur nie, het Lewis met groot sekerheid uitgeroep dat daar geen God is 

nie.  Een van die gelowiges wat teenwoordig was, het egter opgemerk dat Lewis 

na die verkeerde horlosie gekyk het.  In God se tydsraamwerk is een dag soos 

duisend jaar en omgekeerd (2 Petr. 3:8).  Lewis het na ‘n aantal jare gesterf, maar 

as hy na die regte horlosie gekyk het, sou hy gemerk het dat hy dalk wel binne vyf 

minute gesterf het volgens God se tydskaal!  Vandag vra baie mense nog dat ons 

God vir hulle moet wys.  Jesus het gesê dat as mense Hom sien, dan sien hulle 

God.  Ek en jy moet daagliks meer na Jesus se Beeld groei sodat ander God in 

ons kan sien.  Die probleem is dat mense so min van Jesus in ons sien.  Ons kan 

wel, en moet, God aan die mense bekendmaak in wat Hy vir ons, en in ons, en 

gedoen het al kan ons nie weet hoe Hy lyk nie.  Dalk, as jy en ek doen wat ons kan 

en moet doen, naamlik om meer van Jesus aan die wêreld te wys, en meer te 

getuig van God se genade oor ons, sal die wêreld minder vrae vra oor dinge wat 

ons nie kan antwoord nie, maar meer aanvaar van die Persone oor wie ons getuig. 

 

7.3 Kan God van gedagte verander? 

 Jakobus 1:17 vertel ons dat God nie kan verander nie.  God verander nooit 

nie, Hy kan nie verander nie.  Hy is volmaak en enige verandering sou tog beteken 

Hy word nou minder volmaak of dat Hy dan nooit volmaak was nie.  God kan nie 

groter, slimmer, wyser, meer liefdevol, meer magtig of meer genadig word nie.  

Daar is ook geen rede waarom God moet verander nie.  Hy is volmaak en in 

beheer (Jes. 46:9-10; Ps. 102:27).   Dit beteken egter nie dat God 

onbeweeglik is nie.  Die Grieke het geglo, ten opsigte van hul drie Moirai: Clotho 

spin die koord van tyd, Lachesis besluit hoe lank die tou sal wees, en Atropus sny 

die tou af.  Daar was absoluut niks wat die mens daaraan kon doen nie, het die 

Grieke geglo, en dit was hul siening van die fatalisme.  Maar dit is nie so vir die 

mens wat in God glo nie.   

 Daar is veral drie tekste in die Bybel wat aangegryp word om dan te beweer 

dat God wel verander.   

• Genesis 6:6 

 Ons vind oral in die Bybel dat na dinge verwys word om ander dinge te 

verduidelik wat ons andersins nie sou kon verstaan nie,  Dit is dinge soos God 

wat oë, hande, arms, ensovoorts het, terwyl Hy eintlik Gees is en dus 

onliggaamlik is.  Dan word ook na gevoelens van mense verwys ten opsigte 

van God omdat dit al manier is hoe ons dinge sal kan verstaan.  So 

byvoorbeeld dink ons oor God se spyt, God wat treur, God wat berou het, 

ensovoorts.  In Genesis lees ons dat God bedroef was en dit het Hom gegrief.  

Waarvan praat ons hier, watter dit?  Dit was die afvalligheid en sonde van die 

mens, en dit was nog altyd so.  God haat die sonde van die mens en God 

betoon genade en barmhartigheid teenoor hulle wat berou het en hul bekeer.  

Honderde jare lank het God gesien hoe die menseras versleg en het Hy kans 

gegee, maar toe daar slegs een man, Noag, oorgebly het wat Hom gedien het, 

het God opgetree om die menseras te red.  As meer mense berou gehad het, 

was hulle ook op die ark, niks sou dit verhoed het nie.  Maar wie het in hierdie 

hele verhaal wel verander?  Die mens wat God verwerp en afgedwaal het.  God 

het egter sedertdien en nog altyd die mens teruggeroep na Hom toe. 

 

• 1 Samuel 15:11  

 God sê dat Hy bedroef is omdat Hy Saul koning gemaak het want Saul het 

van God af weggedraai.  Saul het naamlik, in plaas van alles te dood, vir hom 

die beste van die vee en ander dinge van die Amalekiete gehou.  Toe Saul 

gekonfronteer word daarmee, wou hy nog eers met ‘n gelieg probeer wegkom.  

Toe dit nie slaag nie, wou hy hê dat Sameul hom moet help om sy naam hoog 

te hou onder die volk.  Het God verander ten opsigte van Saul se keuse?  Nee, 

God kan nie, maar God was wel bedroef, soos Hy bedroef is oor ons sondes en 

hardheid van hart, oor wat Saul aangevang het.  Ons kan, by wyse van spreke, 

God se hart breek, maar ons sal Hom nooit sien verander nie.  Hy sal oor ons 

treur, maar Hy sal ook ons dade oordeel.  Hy kan nie anders nie.  Daar is twee 

dinge waarop die wêreld hoop, naamlik dat, as daar ‘n God is soos die Bybel 

vertel, dat Hy op die laaste oomblik jammer sal word vir die verlore gaande 

mense en hul tog maar uit jammerte sal red, en dat daar nie regtig so-iets soos 

die hel is nie en dat niemand op die ou einde gestraf sal word nie.  Maar my 

Bybel gee diesulkes wat so hoop, nie veel kans nie.  Inteendeel, God kan nie 

verander nie, en die hel is daar en die ewige straf is ook daar.  Hoekom het 

God dan Sy Seun gestuur om te sterf  as daar nie ‘n hel was nie, en as God wel 

[van plan] kan verander?  

 

• Jona 3:10 

 God het afgesien van Sy verklaarde ramp wat Hy oor Nineve afgekondig het 

toe die inwoners berou getoon het en van hul weë bekeer is.  Die rede hoekom 

Jona in die eerste plek gestuur was deur God, was omdat God die mense wou 

spaar.  As ons egter hierdie verhaal lees, dan sien ons dis die mense wat 

verander het van gedrag en gesindheid.  Hoekom het God dan nie meer die 

straf toegepas nie?  Omdat Hy verander het?  Nee!  Dit is juis omdat Hy nie 

verander nie.  As mense berou toon, dan vergeef God en straf Hy nie.  As 

mense nie berou toon nie, dan straf God wel.  Omdat die mense verander het, 

het God bloot toegepas dit wat Hy altyd in sy soewereine wil toepas en genade 

betoon. 

 Die feit dat God nie kan verander nie, is ‘n wonderlike troos en bemoediging 

vir elkeen van ons.  God sal nie soos die mens wispelturig raak nie.  Hy is getrou 

aan Homself en Sy heilige Karakter, en elke kind van Hom kan daarop reken dat 

Hy sal wees soos Hy is en sal doen soos Hy beloof het.  HY VERANDER NIE!  

Jesus se dood aan die kruis was juis omdat God nie verander nie, dit was nie soos 

‘n ambulans wat in groot haas na die toneel van ‘n ongeluk gestuur was nie!  Hy 

haat die sonde en moet dit straf met die dood, maar Hy is ook genadig en 

regverdig en sal niemand wat op grond van Sy Seun se soendood na Hom kom, 

verwerp nie (Mal. 3:6; Hebr. 13:8; 1 Joh. 1:8-9).  In ‘n wêreld waar niks dieselfde 

bly nie, nie ten aansien van voorkoms, waarde, prys, gehalte of toestand nie, is dit 

vir Christene ‘n groot troos en bemoediging om te weet dat die God wat hulle 

aanbid, is nie aan enige van bogemelde veranderlikes gebonde nie, maar is 

inderdaad onveranderlik. 

 In Hebr.13:8: Jesus Christus is gister en vandag dieselfde en tot in alle 

ewigheid, vind ons juis die feit dat God onveranderlik is.  Dit is ook die basis van 

ons vertroue in God se beloftes.  Hy is onveranderlik van Karakter en in 

standaarde.  God kan nie in Sy Natuur verander nie.  Al Sy eienskappe is in 

permanente harmonie en kan nie verander as gevolg van enige eksterne faktore 

nie (Jak. 1:17).  In Ps. 102:26-28 vind ons die volgende omtrent God se 

onveranderlikheid: 

In die voortyd al het U die aarde gevestig en die hemele met u eie hande 

gemaak.  Die hemel en aarde sal vergaan, maar U sal bly.  Soos ‘n 

kledingstuk verslyt, so sal alles vergaan, soos klere wat uitgedien raak, so 

sal U alles laat verdwyn.  Maar U bly dieselfde, U jare het geen einde nie. 

Ons vind dat dieselfde in Hebr.1:10-12 te aansien van Jesus gesê word. 

Die skrywer Wolfhart Pannenberg wys daarop dat die Naam wat God aan 

Moses gegee het en waardeur Hy Homself beskryf, naamlik ‘Ek is wat Ek is’, pas 

presies in by die Oosterse gebruike van Moses se tyd.  Daar is naamlik geglo dat 

as jy een se naam ken, jy daardeur ‘n soort van beheer oor daardie persoon 

verkry.  Deur daardie Naam aan Moses te gee, sê God ook meteens dat Hy onder 

niemand se beheer sal kan kom nie.  Hy openbaar Homself deur Sy dade alleen.  

Die verwysing na Jesus as die ‘Alfa en die Omega’, die ‘Begin en Einde’, en die 

‘Eerste en die Laaste’ (Openb. 1:8, 17, 21:6, 22:13) pas ook in by wat van God in 

die Ou Testament gesê word (Jes. 44:6 & 48:12) en dit wat Paulus van God sê 

(Rom. 1:23; 1 Tim. 1:17 & 6:16). 

God word ook nie geraak of beïnvloed deur die feit dat Sy eie skepping self 

besig is om daagliks te verander nie.  God se onveranderlikheid is nie net troos en 

bemoediging vir Sy kinders nie, maar is ook ‘n waarskuwing vir Sy vyande.  Ons 

vind troos in die feit dat Sy beloftes ewig is, en dat Hy doen wat Hy voorgeneem 

het om te doen.  Maar net so kan almal weet dat God se toorn oor die sonde en 

verhardheid van harte net so onvermydelik is.  God doen in tyd wat Hy Homself in 

die ewige verlede voorgeneem het om wel te doen, en niemand kan Hom daarin 

stuit nie.  Ons sien iets van hierdie onveranderlikheid van God ten opsigte van Sy 

beloftes (1 Kon. 8:56; 2 Kor. 1:20).  Maar God is ook ten opsigte van Sy liefde en 

barmhartigheid onveranderlik (Ps. 103:17-18). 

Maar onverganklik is die liefde van die Here vir dié wat Hom dien, sy trou vir 

opeenvolgende geslagte, vir dié wat getrou bly aan sy verbond en sy 

voorskrifte nakom. (Ps. 103:17-18) 

Die Hebreeuse woord wat hier vir ‘liefde’ gebruik word, is die woord ‘hesed’, en dit 

beteken letterlik ‘getroue en standvastige liefde’. 

Maar God verander ook nie in die toepassing van Sy geregtigheid nie.  Dit is 

onveranderlik.  God tree altyd ooreenkomstig Sy onveranderlike Natuur op teenoor 

die mens soos die mens wel verander van karakter en gesindhede. God se 

onveranderlike natuur sê enersyds dat die sonde gestraf sal word, maar andersyds 

dat belydenis daarvan lei tot vergifnis deur God.  So moet die verlore sondaar 

verwag om ooreenkomstig God se onveranderlike regverdigheid na die ewige 

verdoemenis te gaan, maar net so eis God se onveranderlike liefde dat elke 

sondaar wat hom en haar bekeer gered sal word en die ewige lewe sal ontvang.  

Dis daarom nie God wat verander in so ‘n geval nie, maar die mens (Jes. 28:17; 

Eseg. 18:23). 

God verander ook nie ten opsigte van Sy wil en kennis nie.  Wat God in alle 

ewigheid terug besluit het, staan vas.  Dit is onveranderlik!  Net so ook God se 

kennis.  Hy het, met respek gesê, nog niks nuut geleer in alle eeue nie!  Ook in 

hierdie opsig is God Enig, en kan Hy met niks en niemand vergelyk word nie (1 

Sam. 15:29; Jes. 14:24 & 46:9-10; Spr. 19:21; Num. 23:19; Tit. 1:1-3; Hebr. 6:17-

18).  Enige verandering is noodwendig óf na ‘n beter óf na ‘n slegter toestand.  

God is egter volmaak en kan om daardie rede ook nie verander nie.  Hy kan nie 

‘meer volmaak’ of ‘minder volmaak’ word nie.   

Wat beteken God se onveranderlikheid vir ons?  Ons kan Hom leer ken 

soos Hy is—wat Hy gister haat, sal Hy oormore steeds haat.  Dit gee ons 

sekerheid—ons weet presies wat God altyd verwag van Sy kinders, en ook wat Sy 

reaksie op ons gedrag sal wees.  Dit bring vrede—Hy is getrou aan Homself en sal 

altyd dieselfde teenoor ons optree.  Dit verskaf groot vreugde—omdat Hy getrou is, 

kan ons groot vreugde in al Sy beloftes aan ons vind.  Ons verkry die ewige lewe, 

want Sy verlossingsplan is onveranderlik soos Hy ook is, en daarom weet ons as 

ons Sy Weg na die Lewe aanvaar, is ons tot in alle ewigheid gered. 



 

 66 

 

 

 



 

 67 

 

Week 7: 10-17 September 2023 

 

Bybelstudie: “Ek glo in God...die Skepper van die hemel en die aarde” 

 

Teks: Hebr. 13:8; Efes. 3:17-19, Job11:7-9, en 36:26; Ps. 145:3; Deut. 32:39; Jes. 

45:21-22; Jes.46:5.  

 

Lees saam: 

 God is groter as Sy Skepping, maar hoé groot sal ons as Sy skepsels nooit 

begryp hier op aarde nie.  God is nie selfsugtig nie—alles behoort in elk geval aan 

Hom (Ps. 24:1).  Hy leen aan jou en my ons lewens, ons kinders, ons besittings, 

alles, en Hy verwag verantwoordelike optrede daaromtrent van ons en gaan ook 

rekenskap daarvan eis in die toekoms.  Maar het jy ook al gesien dat as God gee, 

dan gee Hy oorvloedig.  Kyk na die natuur—daar is baie gras, baie blare aan 

bome, baie berge, baie wolke, baie water, groot mere, baie sterre, baie seëninge, 

meer as wat  ons kan opnoem. 

 Johannes 1:18 se stelling dat “Niemand het God nog ooit gesien nie”, is 

vandag ook waar.  God self verklaar ook dat geen mens God kan sien en bly lewe 

nie (Eks. 33:18-20).  Hoekom kan ons God nie sien nie?  Ek dink deel van die 

antwoord lê in Jesus se woorde in Joh.4:24—God is Gees.  God is dus nie materie 

nie.  Dis onder andere ook hoekom die mens reg van die begin verbied is om ‘n 

beeld van God te maak.  Ons weet nie hoe God lyk nie en enige iets wat ons ookal 

kan maak om God te verteenwoordig, sal verkeerd wees en God kleiner maak as 

wat Hy werklik is (Jes. 46:5; Deut. 4:15-19).  Jesus het ‘n fisiese liggaam gehad toe 

Hy hier was sodat ons iets van God se grootsheid te kan leer.  

 Vandag vra baie mense nog dat ons God vir hulle moet wys.  Jesus het 

gesê dat as mense in Hom glo, dan kan hulle God sien.  As erfgename saam met 

Jesus moet ek en jy daagliks meer na Jesus se Beeld groei want dan alleen kan 

God sigbaar word vir die wêreld.  Die probleem is dat mense so min van Jesus in 

ons sien.  Ons kan wel, en moet ons ook, God aan die mense bekendmaak in wat 

Hy vir ons en in ons gedoen het.  Alhoewel ons nie weet hoe Hy lyk nie moet ons 

lewens ‘n uitstraling van Sy genade wees sodat ander God ook kan leer ken.   

 Jakobus 1:17 vertel ons God kan nie verander nie.  God verander nooit nie, 

Hy is volmaak en enige verandering sou tog beteken Hy word minder volmaak, of 

dat Hy dan nooit volmaak was nie.  God kan nie groter, slimmer, wyser, meer 

liefdevol, meer magtig of meer genadig word nie.  Daar is ook geen rede waarom 

God moet verander nie.  Hy is volmaak in beheer (Jes. 46:9-10; Ps. 102:27).  Die 

feit dat God nie kan verander nie, is ‘n wonderlike troos en bemoediging vir elkeen 

van ons.  God sal nie soos die mens wispelturig raak nie.  Hy is getrou aan 

Homself en Sy heilige Karakter, en elke kind van Hom kan daarop reken dat Hy sal 

wees soos Hy is en sal doen soos Hy beloof het.  HY IS ONVERANDERLIK!  In ‘n 

wêreld waar niks dieselfde bly nie, nie ten aansien van voorkoms, waarde, prys, 

gehalte of toestand nie, is dit vir Christene ‘n groot troos en bemoediging om te 

weet dat die God wat hulle aanbid, nie aan enige van bogemelde veranderlikes 

gebonde nie, maar inderdaad onveranderlik is. 

 

Dink saam:  

1. Hoe kan ons in ons eie woorde probeer om iets van God se grootheid in ons 

lewens te beskryf?  Dink aan voorbeelde uit julle eie lewens en ook uit die 

Bybel.  

2. As iemand nou by julle aansluit en dan vir julle vra hoe God lyk, wat sou 

julle vir die persoon sê? 

3. Dink julle God kan van gedagte verander? Hoekom dink julle so?  

4. As ons se dat ons God se hande en voete is in hierdie wêreld, waarom dink 

julle bly mense ons vra na hoe God lyk?  

5. As ons volgens God se wil lewe, waarom bly mense na God se wil vra? 

 

Bid saam: 

Bid dat julle in hierdie week meer en meer tot die besef sal kom van die grootheid 

van God.  

Dank die Here dat Hy gister, vandag en more dieselfde bly.  

Bid vir elkeen wat worstel met die feit dat hulle nie God kan sien nie. 

Bid dat hulle iets van God se grootheid sal leer ken en daardeur Hom sal kan sien, 

nie met hulle oë nie, maar met hulle harte.  

Bid vir gebedsversoeke. 

8 “Ek glo in ....... JESUS CHRISTUS, SY ENIGGEORE SEUN, ONS HERE; 

WAT ONTVANG IS VAN DIE HEILIGE GEES, GEBORE UIT DIE MAAGD 

MARIA; WAT GELY HET ONDER PONTIUS PILATUS, GEKRUISIG IS, 

GESTERF HET EN BEGRAW IS EN TER HELLE NEERGEDAAL HET.” 

 

8.1 Jesus Christus 

 Die vraag na wie Jesus Christus is, is die kernvraag van die geskiedenis, en 

die antwoord van elke mens op hierdie vraag, bepaal sy ewige lot.  Selfs as jy 

weier om hierdie vraag te antwoord, bepaal jou weiering ook jou ewige lot.  Die feit 

is net dat Jesus die één Persoon in die geskiedenis is, wat nie geïgnoreer kan 

word sonder ewige gevolge nie.  Wat jy en ek van ander groot figure in die 

mensegeskiedenis maak, mense soos Alexander die Grote, Hitler, en wie anders 

ookal, het weinig, indien enige gevolge vir ons, maar nie hierdie Jesus van Nasaret 

nie.  Jou opinie omtrent hierdie Jesus se ware Identiteit, kan dodelik wees! 

 Die Bybel sonder Jesus is ondenkbaar; die christelike geloof sonder Jesus 

is onbestaanbaar.  Hy is inderdaad die kern van die Goeie Nuus.  Ons hoef nie, 

soos die wêreld deur al die eeue, te wonder oor wie Jesus dan nou werklik is nie.  

Is Hy ‘n goeie onderwyser, ‘n wyse man, ‘n revolusionêr, ‘n kranksinnige, ‘n 

regverdige mens, ‘n gees van een of ander ge-inkarneerde, ‘n profeet, die koning 

van die Jode nie?  Of is Hy die Messias?  God se Woord het dit deur al die eeue 

duidelik gemaak, beide voor, en na Sy geboorte, dat Jesus die Seun van God, die 

langverwagte Messias, die Verlosser van die wêreld, is.  Soos J.I. Packer 

opgemerk het; toe die Woord verklaar het dat God die Skepper van hemel en 

aarde is, het dit daardeur die skeiding met Hindoeïsme en al sy Oosterse variasies 

aangekondig.  Toe verklaar word dat Jesus die Seun van God, die Here, is, het dit 

die skeiding met Islam en Judaïsme duidelik gemaak.  Die Christelike godsdiens is 

in hierdie opsig, ten aansien van wie Jesus is, uniek in die wêreld. 

 Jesus beteken “God red”.  Dit was ‘n baie algemene naam onder die Joodse 

seuns, en ten minste vyf van die Hoëpriesters wat Israel gehad het, se name was 

ook Jesus.  Die hele Bybel, van Genesis tot Openbaring, praat van hierdie Jesus 

wat as Verlosser sou kom.  Nie minder nie as 333 profesieë verwys na Sy koms.  

 As ons dus na Jesus Christus verwys, verwys ons na Jesus die Verlosser.  

Die ou Testament sê : “Hy kom!”  Die Evangelies sê: “Hy is hier!”  Die Handelinge 

sê: “Hy het gekom!”  Die Briewe sê: “Hy is Here!”  En Openbaring sê: “ Hy kom 

weer!”  Daarom moet ons met liefde aan ons Joodse vriende sê dat die Messias 

wat hulle verwag, reeds gekom het.  Sy naam is Jesus, en Hy, en nét Hy, is die 

Christus.  Net Jesus het, en kon, aan al die profesieë omtrent die Messias voldoen. 

 Daar is ook géén moontlikheid dat iemand anders wat nog moet gebore 

word, die Messias sal kan wees nie.  Volgens die een profesie, soos ons dit in 

Daniel 2:40-44 vind, sou die ware Messias tydens die Romeinse Ryk kom en sy 

koninkryk oprig.  Ons weet onomwonde dat Jesus wel tydens die Romeinse Ryk se 

tydperk gebore is. 

 

8.2 ...Sy Eniggebore Seun 

 Die woord ‘Eniggebore’ vertel ons iets unieks omtrent God en Jesus.  Dit is 

die Griekse woord monogenas wat hier vertaal word, en die woord is saamgestel 

uit die woorde mono en genas wat onderskeidelik een of enigste beteken, en die 

tweede woord waarvan ons woorde gene, genetika of geslag afkomstig is.  Dit 

geen dan die begrip van uniek weergee.  Jesus Christus is uniek, enig in Sy soort.  

Omdat Jesus dan die eniggebore Seun van God is, kon Hy sê : “Ek en die Vader is 

Een” (Joh. 10:30). 

 

8.3 Ons Here 

 Maar Jesus is ook Here.  Dit is ‘n woord wat dikwels in die Romeinse Ryk 

gehoor was, en wat beteken ‘Absolute Heerser’, die Finale Gesag.  Daar is geen 

ander of groter gesag as die Here nie.  Hy is ook God as synde die Tweede 

Persoon in die Drie-eenheid (Rom. 10:9 gee hierdie waarheid en gevolge weer).  

Om gedurende die eerste eeu in die openbaar in die Romeinse Ryk op te staan en 

te skreeu dat “Jesus God” is, sou heel veilig gewees het.  Geen Christen was 

vervolg omdat hulle gesê het Jesus is God nie.  Ook nie omdat hulle gesê het Hy is 

die enigste Weg tot die ewige lewe nie.  Maar om in die openbaar in daardie dae 

op te staan en te verkondig dat “Jesus die Here” is, sou ‘n rewolusie tot gevolg 

gehad het—eenvoudig omdat van alle Romeinse onderdane verwag was om te 

verklaar dat “Ceasar is here” is,die absolute heerser en gesag in die wêreld van 

daardie tyd.  Dit was vir die Romeine onder andere hoe hulle verseker het alle 

onderdane erken Ceasar as die wettige heerser.  Baie Christene wou nie erken dat 

daar ‘n ander Here as Jesus Christus is nie, en het met hul lewens daarvoor 

geboet.  Fillipense 22:9-11 vertel vir ons dat hierdie Jesus uiteindelik deur almal, 

ook Satan en sy bose geeste en ook die ongelowiges, erken sal word as die 

enigste Here. 

 

8.4 ...ontvang is van die Heilige Gees... 

 Maar dan bely ons ook dat Jesus deur die Gees van God verwek is en uit ‘n 

maagd gebore is (Jes. 7:14; Mat. 1:20 & 23; Luk. 1:35).  Alle Christene het nog 

altyd hierdie feite omtrent Jesus se geboorte aanvaar.  Dit is eers in die laaste 450 

jaar, sedert die sogenaamde Verligte eeu [Enlightenment] dat sekere mense na 

vore gekom het en die feite ontken het, of ten minste dan betwyfel het.  So word 

daar beweer dat Jesus dan die buite-egtelike kind sou wees wat gebore is uit ‘n 

verhouding tussen Maria en ‘n Romeinse soldaat.  Nog later, soos tans deur die 

goddelose Dan Brown in sy Da Vinci Code beweer word, hoor ons Jesus self was 

maar immoreel van karakter en het so by Maria Magdalena ‘n buite-egtelike 

dogter, genaaamd Sara, gehad.  Jesus is egter gans anders as enige ander mens.  

Ek en jy en alle ander mense het ‘n spesifieke datum waarop ons ontstaan het, 

maar Hy was van alle ewigheid af daar as een van die Persone van die Drie-

eenheid.  Hy het nie ‘n ‘begin’ gehad nie.  Sy geboorte as Mens was nie Sy ‘begin’ 

nie. 

 Wat beteken dit as ons dan bely dat hy deur die Gees in ‘n maagd verwek 

was?  Dit beteken (i) dat Jesus gebore was deur ‘n direkte aksie van God Self, (ii) 

dat geen man betrokke was by die proses van Jesus se geboorte nie, (iii) dat 

Jesus wel ‘n menslike moeder gehad het, maar geen menslike vader nie, (iv) dat 

Jesus dus ten volle mens, maar ook ten volle God was—nie half mens en half God 

nie, maar ten volle God en mens, en (v) dat Hy sonder ‘n sondige natuur gebore is 

en dat Hy het nie Adam se sondige natuur geërf nie.  Ten einde Verlosser te kon 

wees, moes daar aan drie voorwaardes voldoen gewees het: 

• Hy moes ‘n mens gewees het; geen engel kon vir die mens se sondes betaal 

nie. 

• Hy moes ‘n Onsterflike mens gewees het; ‘n gewone sterfling kon nie die prys 

betaal wat vereis was nie (Ps. 49:8-10). 

• Hy moes ‘n Onskuldige Man gewees het; geen sondaar kan betaal vir ‘n ander 

sondaar se sondes nie.  

 Wat presies gebeur het dat Maria swanger geraak het, weet ons nie—ons 

kan dit nie menslik verklaar nie.  Dit weet ons wel: dit was ‘n wonder wat God in 

Maria bewerk het.  Net soos Hy gesê het ‘laat daar lig wees!’ en uit niks het lig 

voortgekom, net so het God ook hierdie wonder bewerk.  Deur die maagdelike 

geboorte het Jesus ten volle mens geword sonder om op te hou om ook ten volle 

God te wees.   Sonder die maagdelike geboorte sou Jesus se sterwe geen 

betekenis gehad het nie—net nog ‘n mens het aan die kruis gesterf.  Die 

maagdelike geboorte toon juis dat Hy die Seun van God is.  Die maagdelike 

geboorte gee betekenis aan die kruisdood want as sondelose het Hy kom betaal 

vir ons sondes (2 Kor. 5:21; Rom. 5:6).   

 

8.5 Wat gely het onder Pontius Pilatus, gekruisig is... 

 Mel Gibson het reggekry wat geen evangelis nog ooit kon regkry nie, nie 

eens die beroemde Billy Graham nie.  Gibson het Amerika vir dae aaneen aan die 

praat gehad oor Jesus en die kruisiging.  Op al wat ‘n televisieprogram en -stasie 

is, is nuusberigte en programme hieroor gebeeldsend en besprekings gehou—

selfs oor die finansiële kanaal! 

 Wanneer ons na die belydenisskrif kyk, dan sien ons dat direk van Jesus se 

wonderbaarlike geboorte gespring word na Sy kruisdood.  Niks word verklaar oor 

Sy lewe en wonderwerke nie.  Dan word één mens uitgesonder om iets van die 

kruisdood te sê: Pontius Pilatus.  Waarom nie Kajafas, Herodus, die Romeinse 

soldate, Judas of die gepeupel nie?  Die antwoord lê in die gesprek wat Pontius 

Pilatus met Jesus gehad het:  

Praat jy nie met my nie? Weet jy nie dat ek die mag het om jou los te laat 

nie en ook om jou te kruisig nie? (Joh. 19:10).  

Pilatus was nie hier besig om te spog nie, hy het bloot ‘n feit gekonstateer.  As 

goewerneur het hy die mag van lewe en dood oor al die inwoners van sy gebied 

gehad.  As die Joodse leiers dan die geweer gelaai het, was dit Pilatus wat die 

sneller getrek het.  Meer as eenmaal het Pilatus inderdaad bevind dat Jesus 

onskuldig was, maar nogtans, omdat hy ‘n swakkeling was, en meer na sy eie 

belange omgesien het, het hy Jesus onskuldig laat kruisig.  Maar ons moet nie 

verby die waarheid hier kyk dat Jesus vir ons gesterf het nie.  Dit was my en jou 

sonde wat Hy Hom aan die kruishout laat vasspyker het (Jes. 53:4-6).  Eers as ek 

en jy daardie grudood aan die kruis verstaan, verstaan ons die omvang van ons 

sondes.  Let op dat die woord ‘almal’ twee keer in die volgende teks uit Jesaja 

verskyn: 

Ons het almal gedwaal soos skape, ons het elkeen ons eie pad geloop, 

maar die Here het ons almal se sonde op hom laat afkom. (Jes, 53:6) 

Die eerste ‘almal’ vertel vir ons dat ons almal verlore sondaars is, en die tweede 

‘almal’ vertel vir ons dat God ons almal ewe lief het, en dat daar vir ons ‘almal’ ‘n 

verlossing moontlik is—mits ons dit aanvaar.  

 Ons moet een verdere punt nie mis nie; die dood van Jesus was deel van 

God se plan.  God het ons en die wêreld so lief gehad dat Hy Sy eniggebore Seun 

doelbewus laat sterf het in my en jou plek, sodat ek en jy vir ewig mag lewe! 

(Hand. 4:27-28).  Hierdie verskriklike sonde van die mens, toe Hy Sy Verlosser 

gekruisig het, het die hemelpoorte oopgemaak vir almal wat daar in wil gaan! 

 

8.6 ...gesterf het... 

 Die belydenisskrif bevat vier woorde om Jesus se dood te beskryf:  

• Gekruisig: die ‘hoe’; 

• Gesterf: die ‘feit’; 

• Begrawe: die ‘gevolg’; 

• Ter helle neergedaal het: die ‘resultaat’. 

 Hoekom nou die dood so beklemtoon; tien woorde in ‘n belydenis van 

ongeveer 130 woorde wat die hele christelike geloof omvat?  In daardie dae, soos 

tans weer die geval is, was die sterwe van Jesus bevraagteken.  Nee, sê hulle, Hy 

het nie werklik gesterf nie.  Andere sê weer dat dit nie die Seun van God is wat 

gesterf het nie, maar die blote mens, die man Jesus van Nasaret.  Hierdie 

argument beweer dat voor Sy kruisiging sou Jesus se Goddelike natuur, wat Hy 

eers by Sy doop ontvang het toe die Heilige Gees soos ‘n duif op Hom kom sit het, 

Hom weer verlaat het.  Honderde jare later sou die profeet Mohammed dan weer 

te vertelle had dat Jesus, wat hulle erken as ‘n mindere profeet as Mohammed, nie 

werklik gesterf het nie en dat dit net so voorgekom het. 

 Die feit is net dat die profete van God, waaronder Jesaja, al honderde jare 

voor die tyd verklaar het dat Jesus sou kom om te sterf.  As Jesus nie gesterf het 

nie, dan het Hy eenvoudig die doel van Sy koms gemis.  Dan kon Hy nie uitroep 

“Dit is volbring!” nie.  Dan was wat aan die kruis, en daarna gebeur het, ‘n klug!  

Dan het God se verlossingsplan misluk!  Kan jy verstaan waarom dit so belangrik 

vir Satan en sy wêreld is om die mense te probeer wysmaak dat Jesus nie gesterf 

het nie?  Die oomblik wanneer hulle die dood van Jesus erken, moet hulle ook 

erken dat hulle verslaan is! 

 Het Jesus dan werklik gesterf?  JA!  Dis die één feit wat almal wat by die 

kruisiging was, of ‘n rol daar gespeel het, daardie dag en opvolgende dae, erken 

het!  Pilatus, die Romeinse soldate, Jesus se volgelinge by die kruis, die 

priesterhoofde, selfs die Hemel, het erken Jesus het gesterf!  Eers na Jesus se 

opstanding het die vals stories omtrent Sy dood ontstaan!  Die volgende aspekte 

dien as verdere bevestiging:  

1. Jesus het herhaaldelik Sy dood vooraf voorspel 

2. Die doel van die kruisiging was sodat Jesus moes sterf – almal om die kruis, 

met enkele uitsonderinge na, het Jesus se sterwe afgewag en seker gemaak 

Hy sterf wel. 

3. Die kruisiging was ‘n besondere wrede, maar ook effektiewe wyse om een 

te dood. 

4. Hy is vooraf so aangerand dat Hy in elk geval al voor Sy kruisiging sterwend 

was en dit nie sou kon oorleef nie. 

5. Die Romeinse soldate, die ‘deskundiges’ op die gebied van kruisigings, het 

verklaar dat Jesus wel gesterf het.  Daarom was dit nie nodig om Sy bene te 

breek soos in die geval waar hulle die dood se intrede wil bespoedig nie. 

6. Die soldate het Sy sy met ‘n spies deurboor om te bewys dat Hy wel dood 

was. 

7. Die vroue het daarna Jesus se liggaam gewas en voorberei vir die 

begrafnis.  Dit het beteken dat Sy hele liggaam, van kop tot tone styf met doeke 

toegedraai was en met speserye wat hard geword het, bedek was.  Sekerlik 

sou hulle agtergekom het as Hy nog geleef het.  Maar afgesien daarvan, sou 

Hy nie deur die doeke en taai speserye meer asem kon haal nie. 

8. Die graf was met ‘n rots van oor die vyf ton verseël deur die soldate. 

9. Die soldate het die graf opgepas sodat die lyk nie gesteel kon word nie. 

10. Almal, vriend en vyand, het daardie Saterdag na die kruisiging, saamgestem 

dat Jesus wel dood was! 

 Maar wat is die betekenis en belang van die feit dat Jesus gesterf het? 

Hebreërs 9&10 gee vir ons ses verdere redes: 

• Geen bloed, geen vergifnis (9:22): “… en sonder die vergieting van bloed 

vind daar geen vergewing plaas nie.” 

• Dierebloed sal nie doen nie (10:4): “ … omdat die bloed van bulle en bokke 

onmoontlik die sondes kan wegneem.” 

• Jesus het Homself vir ons geoffer (9:26): “Maar nou het Hy net eenkeer in 

die voleinding van die tye verskyn om deur Sy offer die sonde weg te 

neem.” 

• Sy offer neem ons sondes weg (9:28): “So is Christus ook net eenmaal ge-

offer om die sondes van baie weg te neem.” 

• Daar was net een offer vir sondes (10:12): “Maar Jesus Christus het één 

offer vir die sondes gebring en vir altyd aan die regterhand van God gaan 

sit.” 

• Sy offer het ons vir Hom afgesonder, [heilig gemaak] (10:14): “Deur die één 

offer het Hy dié wat vir God afgesonder word, vir altyd volkome van sonde 

vry gemaak.” 

Ons kan dus nie die sentrale posisie van die kruis miskyk nie.  Jy kan enige plek in 

die Bybel begin lees, maar sal altyd na die kruis teruggelei word. 

 

8.7 ...en begrawe is en ter helle neergedaal het 

 Die woorde ‘begrawe is’ skyn so onnodig te wees.  Ons weet mos Hy het 

gesterf en ons weet ook Hy het uit die dood opgestaan.  Waarom dan nou in ‘n 

geloofsbelydenis nog die onnodige ook noem, naamlik dat Hy begrawe is?  Daar 

was ook reeds van die vroegste dae allerlei bewerings dat Jesus dan nou dalk nie 

begrawe was nie.  Dit is egter nie die rede waarom gesê word dat Hy begrawe is 

nie.  Deur te sê dat Hy begrawe is, sê ons baie meer as bloot dat Sy liggaam in ‘n 

graf weggelê was.  Reeds 700 jaar voor Christus se sterwe, het Jesaja al gesê dat 

Hy begrawe sou word:  

“Hy is gestraf oor die sonde van my volk.  Hy het ‘n graf gekry by 

goddeloses …” (Jes. 53:8-9). 

 Omdat die Romeine die kruisdood vir die ergste van kriminele en vyande 

van die staat gereserveer het, was daar ook nou nie veel oor die bestemming van 

die gekruisigdes se liggame bekommer nie.  Die gebruik was dat hulle van die 

kruise verwyder is en op die brandende ashoop gegooi is waar dit verbrand is.  

Tog word gesê dat hierdie besondere Een Gekruisigde se liggaam nie op die 

ashoop sal beland nie, maar dat Hy begrawe sou word! 

 Ons lees in al vier die evangelies die feit dat Jesus wel begrawe is, en uit 

die vier weergawes vind ons veel detail van die begrafnis.  Hoekom?  Weereens, 

om te wys dat Jesus wel gesterf het.  Hy is die dood in met jou en my sondes, en 

toe Hy opstaan, was ons sondes vir ewig weg.   Wat met Jesus gebeur het 

by Sy dood, sal ook met ons gebeur by ons dood.  Maar Hy het die dood oorwin, 

en net so sal ons ook leef, al het ons gesterwe en is ons begrawe.  Hy het die dood 

se mag verbreek, en die dood kan ons nie hou nie.   

“Deur die doop is ons immers saam met Hom in sy dood begrawe, sodat, 

soos Christus deur die magsdaad van die Vader uit die dood opgewek is, 

ons ook so ‘n nuwe lewe kan lei.” (Rom. 6:4) 

 Dan is daar ook die deel van die belydenis wat vir almal baie vreemd op die 

oor klink, naamlik dat Hy ter helle neergedaal het.  Wat het Jesus gedoen vandat 

Hy die Vrydagaand voor sononder in die graf geplaas was tot die Sondagoggend 

net voor sonsopkoms?  Waar was Sy gees?  Die kort antwoord is dat ons nie 

verseker weet nie.  Die Bybel gee enkele aanduidings, maar ons kan nie daaroor 

dogmaties raak nie.  Die vraag is net, hoekom bely ons hierdie deel in die 

belydenisskrif?  Wat sê ons in elk geval dan daarmee?  Glo ons dit?  Hoekom bely 

ons iets wat ons nie weet wat dit beteken nie?  In watter sin het Jesus ter helle 

neergedaal?  Watter ‘hel’ praat ons hier van?  Wat was die doel van die ter helle 

neerdaling?  Ons kan eers net sê dat nie alle belydenisskrifte hierdie deel bevat 

nie, en nie alle kerke bely hierdie deel nie.  Die oorspronklike belydenisskrif het 

glad nie dié deel bevat nie (ongeveer 150-200n.C), en dis eers so bykans 300 jaar 

later ingevoeg.  Verder word nêrens eksplisiet in die Bybel gesê dat Jesus wel ter 

helle neergedaal het nie.  Dit beteken nou nie dat dit nie wel gebeur het nie, of dat 

ons nie so-iets mag bely nie.  Die ‘hel’ hier kan tog nie die ‘paradys’ wees waarvan 

Jesus vir die rower wat saam met Hom gekruisig was, vertel het nie (Luk. 23:43). 

• Psalm 139:7-8 

“Waarheen sou ek gaan om U Gees te ontvlug? Klim ek op na die hemel, is 

U daar, gaan lê ek in die doderyk, U is ook daar.”  

Die woord wat hier in die oorspronklike taal gebruik was, is die woord sheol, 

wat soms as doderyk en soms as hel  of ook soms as graf vertaal word.  God is 

alomteenwoordig.  Daar is geen plek, hoe hoog of diep of duister, waar Hy nie 

is nie. 

• Kolossense 2:15  

“Hy het die bose magte ontwapen en hulle in die openbaar vertoon deur 

hulle as gevangenes in die triomftog van Christus mee te voer.”  

Alhoewel hierdie oorwinning reeds aan die kruis behaal is, glo sommige 

kommentators dat hierdie triomftog verwys na Jesus se hemelvaart (Afrikaanse 

Verklarende Bybel).  Andere sê nee, dit het gebeur by Jesus se dood, en Hy 

het die verslane bose magte reeds daar in Sy triomftog voor die Vader, en ten 

aanskoue van die hele hemelse skare, gelei. 

1 Petrus 3:19-20  

“En so het Hy na die geeste in die gevangenis gegaan en daar Sy 

oorwinning aangekondig. Dit is hulle wat aan God ongehoorsaam gebly het 

toe Hy groot geduld aan die dag gelê het in die tyd toe Noag die ark gebou 

het.” 

Oor hierdie verse se uitleg heers daar ook groot verskille.  Sommiges, soos die 

Afrikaanse Verklarende Bybel wil dit sien as sou Jesus, oppad na die hemel, 

die gebied waar die verlorenes wat God in die tyd van die sondvloed verwerp 

het, aangehou was, deurkruis het, en toe eers aan hulle Sy oorwinning 

aangekondig het en ‘Sy heil’ verkondig het.  Dit is so asof hulle ‘n ‘tweede kans 

tot redding’ aangebied was.  Andere sê nee, dit sê slegs dat Jesus die feit van 

Sy oorwinning oor die bose magte gaan aankondig het, geen evangelie is 

verkondig en geen geleentheid tot redding is weer gebied nie. 

 Daar word drie woorde in die Bybel gebruik as na die ‘onderwêreld’ [by gebrek 

aan ‘n beter woord], verwys word: (i) sheol en sy Griekse ekwivalent hades, wat 

soms vertaal word as (ii) hel is wat eintlik maar dieselfde as die Hebreeuse sheol 

beteken, en dan is daar die woord (iii) gehenna wat hel beteken.  Die belydenisskrif 

wil nie sê dat Jesus na die hel self neergedaal het nie, maar dat Hy werklik dood 

was, en werklik die wêreld van die afgestorwenes betree het. 

 Teen hierdie agtergrond, kom ons kyk wat word dan nou bedoel met die 

sinsnede ‘ter helle neergedaal’.  Eers moet ons vir mekaar sê wat dit defnitief nie 

kan beteken nie: 

• Dit kan nie beteken dat Jesus ‘n tweede kans tot verlossing gaan verkondig 

het nie, want so ‘n uitleg bots met die uitdruklike woorde van die Bybel (2 

Kor. 6:1-2; Hebr. 9:27). 

• Dit kan tweedens ook nie beteken dat Jesus in die hel se ‘vlamme gebrand 

het’ nie.  So ‘n uitleg is, afgesien daarvan dat dit weersinwekkend is, Bybels 

ongefundeerd en bots met die feit dat Jesus reeds aan die kruis vir ons 

sondes betaal het. 

• Derdens kan dit ook nie beteken dat Jesus enigiets tussen Sy sterwe en 

opstanding gedoen het om Sy werk aan die kruis te voltooi nie.  Dan sou Hy 

nie aan die kruis reeds kon uitroep dat dit ‘volbring’ is nie. 

 Nou kan ons nog kyk na ‘n moontlikheid na wat met hierdie sinsnede dalk 

bedoel was, alhoewel dit vir my maar bedenklik klink.  In die Middeleeue het daar 

by sekere skrywers die begrip van die ‘foltering van die hel’ ontstaan, en word 

vertel dat Jesus na Sy dood na die deel van hades, waar die geeste van die 

verlorenes wag, gegaan het en daar Sy oorwinning bekend gemaak het.  Hy sou 

toe ook die geeste van die verlostes, wat in die paradys-gedeelte van hades was, 

vandaar met Hom meegevoer het na die hemel.  Ons probleem is dat daar 

eenvoudig nie genoeg detail aan ons gegee word oor wat met Jesus se dood 

gebeur het nie.  Ons kan wel sê dat Sy dood en opstanding geweldige reaksie ook 

in die geesteswêreld tot gevolg gehad het, maar nie genoeg inligting is aan ons 

gegee om defnitiewe afleidings te maak nie.  

 Nou wat beteken hierdie sinsnede in die Belydenis dan?  Die Heidelbergse 

Kategismus, vraag en antwoord 44, verklaar dat met hierdie sinsnede verklaar 

word dat ek verseker kan wees dat ek deur Jesus verlos is van die ‘helse 

benoudheid en pyn’, welke verlossing Hy vir my verwerf het deur self 

‘onuitspreeklike angs, smarte en verskrikking’, nie net deur Sy hele lewe te ly nie, 

maar ook aan die kruis.  

Week 8: 18-24 September 2023 

Bybelstudie: “Ek glo in ...Jesus Christus, Sy eniggebore Seun, ons Here; wat 

ontvang is van die Heilige Gees, gebore is uit die maagd Maria; wat gely het 

onder Pontius Pilatus, gekruisig is, gesterf het en begrawe is en ter helle 

neergedaal het” 

 

Teks: Joh. 10:30; Rom. 10:9; Jes. 7:14, Mat. 1:20&23; Luk. 1:35; Ps. 49:8-10; 2 

Kor. 5:21; Rom. 5:6; Ps. 49:8-10; 2 Kor.5:21; Rom. 5:6; Joh. 19:10; Jes. 53:4-6 en 

8-9; Hand. 4:27-28; Rom. 6:4. 

 

Lees saam 

 Die vraag na wie Jesus Christus is, is die kernvraag van die geskiedenis, en 

die antwoord van elke mens op hierdie vraag, bepaal sy ewige lot.  Die feit is net 

dat Jesus die één Persoon in die geskiedenis is, wat nie geïgnoreer kan word 

sonder ewige gevolge nie.  God se Woord het dit deur al die eeue duidelik 

gemaak, beide voor, en na Sy geboorte, dat Jesus die Seun van God, die 

langverwagte Messias, die Verlosser van die wêreld, is. 

Die woord ‘Eniggebore’ vertel ons iets unieks omtrent God en Jesus. Jesus 

Christus is uniek, enig in Sy ‘soort.’  Omdat Jesus dan die eniggebore Seun van 

God is, kon Hy sê: “Ek en die Vader is Een” (Joh. 10:30).  Jesus is ook Here, ‘n 

woord wat dikwels in die Romeinse Ryk gehoor was, en wat beteken ‘Absolute 

Heerser’, die Finale Gesag.  Daar is geen ander of groter gesag as die Here nie.  

Hy is ook God as synde die Tweede Persoon in die Drie-eenheid.  Rom. 10:9 

vertel ons hierdie waarheid en sy gevolge. 

Ons bely verder dat Jesus deur die Gees van God verwek is en uit ‘n maagd 

gebore is (Jes. 7:14; Mat. 1:20&23; Luk. 1:35).  Dit beteken eerstens dat Jesus 

gebore was deur ‘n direkte aksie van God Self.  Tweedens beteken dit dat geen 

man betrokke was by die proses van Jesus se geboorte nie.  Derdens beteken dit 

dat Jesus wel ‘n menslike moeder, maar geen menslike vader gehad het nie.  

Vierdens beteken dit dat Jesus dus ten volle mens, maar ook ten volle God was.  

Hy was/is nie half mens en half God nie, maar ten volle God en mens.  Vyfdens 

beteken dit dat Hy sonder ‘n sondige natuur gebore is.  Hy het nie Adam se 

sondige natuur geërf nie.  

 Ten einde Verlosser te kon wees, moes daar aan drie voorwaardes voldoen 

gewees het: 

• Hy moes ‘n mens gewees het—geen engel kon vir die mens se sondes betaal 

nie. 

• Hy moes ‘n Onsterflike mens gewees het—‘n gewone sterfling kon nie die prys 

betaal wat vereis was nie (Ps. 49:8-10). 

• Hy moes ‘n Onskuldige Man gewees het—geen sondaar kan betaal vir ‘n 

ander sondaar se sondes nie.  

Sonder die maagdelike geboorte sou Jesus se sterwe geen betekenis gehad het 

nie—net nog ‘n mens het aan ‘n kruis gesterf.  Die maagdelike geboorte toon juis 

dat Hy die Seun van God is en dit gee betekenis aan die kruisdood—as sondelose 

het Hy kom betaal vir ons sondes (2 Kor. 5:21; Rom. 5:6).  

Wanneer ons na die belydenisskrif kyk, dan sien ons ook dat direk van 

Jesus se wonderbaarlike geboorte gespring word na Sy kruisdood.  Niks word 

verklaar oor Sy lewe en wonderwerke nie.  Één mens word uitgesonder om iets 

van die kruisdood te sê: Pontius Pilatus.  Ons sou kon vra waarom nie Kajafas, 

Herodus, die Romeinse soldate, Judas of die gepeupel nie?  Die antwoord lê in die 

gesprek wat Pontius Pilatus met Jesus gehad het: “ Praat jy nie met my nie? 

Weet jy nie dat ek die mag het om jou los te laat nie en ook om jou te kruisig 

nie? (Joh.19:10). Pilatus was nie hier besig om te spog nie; hy het ‘n feit 

gekonstateer.  As goewerneur het hy die mag van lewe en dood oor al die 

inwoners van sy gebied gehad.  As die Joodse leiers dan die geweer gelaai het, 

was dit Pilatus wat die sneller getrek het.  Meer as eenmaal het Pilatus inderdaad 

bevind dat Jesus onskuldig was, maar nogtans, omdat hy ‘n swakkeling was, en 

meer na sy eie belange omgesien het, het hy Jesus onskuldig laat kruisig. 

 Ons moet nie verby die waarheid hier kyk dat Jesus vir ons gesterf het nie – 

dit was my en jou sonde wat Hom aan die kruishout laat vasspyker het (Jes. 53:4-

6).  Eers as jy en ek daardie grudood aan die kruis verstaan, verstaan ons die 

omvang van ons sondes.  Ons moet egter een verdere punt nie mis nie: die dood 

van Jesus was deel van God se plan.  God het vir my en jou en die wêreld so lief 

gehad dat Hy Sy eniggebore Seun doelbewus in jou en my plek laat sterf het, 

sodat ek en jy vir ewig mag lewe! (Hand. 4:27-28). Hierdie verskriklike sonde van 

die mens, toe hy sy Verlosser gekruisig het, het die hemelpoorte oopgemaak vir 

almal wat daar wil ingaan! 

 Verder sê die belydenisskrif iets om Jesus se dood te beskryf  Hy is 

gekruisig (die ‘hoe’), Hy het gesterf (die ‘feit’), Hy is begrawe (die ‘gevolg’) en Hy 

het ter helle neergedaal (die ‘resultaat’).  Hierdie gedeelte bevestig die feit dat die 

profete van God (o.a., Jesaja) al honderde jare voor die tyd verklaar het dat Jesus 

sou kom om te sterf.  As Jesus nie gesterf het nie, dan het Hy eenvoudig die doel 

van Sy koms gemis.  Dan kon Hy nie uitroep “Dit is volbring!” nie.  Deur te sê dat 

Hy begrawe is, sê ons baie meer as bloot dat Sy liggaam in ‘n graf weggelê was.  

Reeds 700 jaar voor Christus se sterwe, het Jesaja al gesê dat Hy begrawe sou 

word (Jes. 53:8-9).  Omdat die Romeine die kruisdood vir die ergste van kriminele 

en vyande van die staat gereserveer het, was daar ook nou nie veel oor die 

bestemming van die gekruisigdes se liggame bekommer nie.  Die gebruik was dat 

hulle van die kruise verwyder is en op die brandende ashoop gegooi is waar dit 

verbrand is.  Tog word gesê dat hierdie besondere Een Gekruisigde se liggaam nie 

op die ashoop sal beland nie, maar dat Hy begrawe sou word!  Ons lees in al vier 

die evangelies die feit dat Jesus wel begrawe is, en uit die vier weergawes vind 

ons veel detail van die begrafnis.  Weereens is dit om te wys dat Jesus wel gesterf 

het.  Hy is die dood in met jou en my sondes, en toe Hy opstaan, was ons sondes 

vir ewig weg.  Wat met Jesus gebeur het by Sy dood, sal ook met ons gebeur by 

ons dood.  Hy het die dood ingegaan en net so sal ons ook sterf.  Maar Hy het 

opgestaan en die dood oorwin sodat ons ook kan leef al het ons gesterwe.  Hy het 

die dood se mag verbreek, en die dood kan ons nie hou nie (Rom. 6:4). 

 

Dink saam (bespreek):  

1. Vertel vir mekaar wie Jesus vir elkeen van julle persoonlik is.  

2. Deel met mekaar wat hierdie gedeelte van die geloofsbelydenis wat ons 

vandag behandel vir julle beteken.  

3. Hoekom dink julle is dit vir mense moeilik om dikwels hierdie gedeelte oor 

Jesus in ons geloofsbelydenis te verstaan? 

 

Bid saam:  

Bid dat julle kennis oor, en verhouding met Jesus net elke dag sal toeneem.  

Bid dat ons meer en meer sal verstaan wat Jesus vir ons gedoen het en dat dit ons 

in ‘n dieper verhouding met die Here sal plaas. 

9 Ek glo in Jesus … “WAT OP DIE DERDE DAG WEER OPGESTAAN HET 

UIT DIE DODE; WAT OPGEVAAR HET NA DIE HEMEL EN SIT AAN DIE 

REGTERHAND VAN GOD, DIE ALGMAGTIGE VADER...” 

 

9.1 Wat op die derde dag weer opgestaan het uit die dode  

 Dit was Billy Graham wat gesê het dat as dit sy taak moes wees om die 

christendom aan te val, dan sou hy ongetwyfeld by die opstanding van Jesus begin 

en daar geëindig het.  Hy is reg.  Val die opstanding weg, dan val die christendom 

daarmee saam.  Dis onmoontlik vir die christelike geloof om te bestaan sonder die 

opstanding (1 Kor. 15:17).  Dr. Robert Funk, die stigter van die Jesus Seminaar, 

daardie groep wat die Bybel se inhoud ook aanval en ontken tot groot mate, het 

dan ook juis hier, met die opstanding, begin toe hy Jesus se Goddelike natuur 

ontken het. 

 Die feit is net dat deur die eeue verskeie teorieë aangebied was om dan die 

afwesigheid van Jesus se liggaam uit die graf, te probeer verduidelik.  Dit was 

teorieë wat dan beweer het dat die dissipels na die verkeerde graf gegaan het om 

Jesus se liggaam te soek, dat Jesus nooit werklik gesterf het nie, maar net in ‘n 

koma was en toe in die koue graf ‘bygekom’ het en self daar uit is, dat Jesus net 

‘geestelik’ opgestaan het, maar liggaamlik nog in die graf was.  Ander teorieë 

beweer dat hierdie opstanding niks anders as ‘n latere legende is nie, dat al Jesus 

se verskynings aan mense na Sy opstanding, eintlik hallusinasies was, en dat die 

liggaam gesteel is deur of die owerhede of die dissipels.  Wanneer mens die 

getuienis lees soos in die Bybel aangetref word, dan blyk al die teorieë hopeloos 

ongegrond te wees.  Daar word geen antwoorde verskaf oor die engel en of die 

dan ook by die verkeerde graf was.  Het die engel leuens vertel toe hy gesê het dat 

Jesus opgestaan het?  Wat van die Romeinse wagte by die geseëlde graf?  

Hoekom sou die dissipels die liggaam steel en dan daaroor lieg, tot so ‘n mate dat 

hul vir daardie leuen later ‘n martelaarsdood gesterf het?  As die owerheid die 

liggaam verwyder het kon hul mos net later die liggaam langs die Via Dolorosa 

geparadeer het en dit sou die einde van die christelike geloof gewees het.  Hoe 

kon 500 mense tegelykertyd hallusineer toe Jesus aan hulle verskyn het.  Hoe het 

Jesus self die graf wat geseël en bewaak was, oopgekry?  Onthou, Hy was 

volgens dié teorie ‘n gewone mens, en het die Romeinse wagte gelieg toe hulle vir 

Pilatus gaan sê het Jesus was werklik dood.   

 Daar is eenvoudig géén verduideliking vir die leë graf anders as sou Jesus 

uit die dood opgestaan het, soos die profete honderde jare vroeër, en Jesus Self 

ook, voorspel het.  Indien die opstanding nie waar was nie, dan was ons geloof 

nutteloos; dan was ons steeds in ons sondes en verlore.  Dan sou ons nooit weer 

ons geliefdes kon sien nie, en dan was ons die mees patetiese van alle mense.  

Omdat die opstanding waar is, het ons geloof in Christus betekenis, het ons 

vergifnis van ons sondes ontvang, sal ons ons geliefdes weer sien, sal ons tot in 

alle ewigheid in God se teenwoordigheid leef tot Sy eer.  

 

9.2 Wat opgevaar het na die hemel, en sit aan die regterhand van God, die 

Almagtige Vader 

Terwyl ons dan nou ‘n groot Hoëpriester het wat reeds deur die hemele 

gegaan het, Jesus, die Seun van God, laat ons vashou aan die geloof wat 

ons bely. Kom ons gaan dan met vrymoedigheid na die genadetroon, sodat 

ons genade en barmhartigheid ontvang en op die regte tyd gered kan word. 

(Hebr. 4:14&16) 

 Wat beteken dit as ons bely dat Hy aan die regterhand van die Vader sit?  

Om aan die regterhand van ‘n koning te sit, was die grootste eer wat jou 

aangedoen kon word in antieke tye.  Dit was nie net ‘n ere posisie nie, maar ook 

een wat net aan die koning se grootste vertrouelinge gegee was.  Die die een wat 

aan die regterkant van die koning sit, sit aan die swakste kant van die koning, sou 

hy die koning leed wou aandoen—jy moet jou noodwendig met jou linkerhand 

beskerm teen mense wat jou van jou onmiddellike regterkant aanval, omdat jy nie 

met jou regterhand spasie het om jou te verdedig nie.  Dit is juis om hierdie rede 

wat mense in baie lande aan die linkerkant van die pad ry, want in antieke tye, toe 

almal nog met perde gery het, kon jy jou beter met die regterhand verdedig as jy 

links ry en die aanvaller noodwendig van die regterkant moes kom.  Jesus beklee 

‘n ere posisie waar Hy nou langs die Vader op die troon sit. 

 Dit sê vir ons Hy het ook ‘n permanente posisie in die hemel.  Hy is terug in 

heerlikheid na waar Hy vandaan gekom het toe Hy na die aarde in die eerste plek 

gekom het.  Dit sê ook vir ons dat Sy werk van verlossing en versoening 

afgehandel is.  Geen hoëpriester sou dit gewaag het om in die Allerheiligste te 

gaan sit nie.  Net Jesus as ons ewige Hoëpriester kon gaan sit omdat Sy 

eenmalige versoeningstaak afgehandel is.  ‘Dit is volbring!’ (Hebr. 10:11-12).  Dit 

sê ook vir ons dat Jesus die hoogste posisie van eer in die heelal beklee (Fil. 2:9-

11).  Die Slagoffer het die Oorwinnaar geword.  Die doringkroon is vervang met die 

kroon van heerlikheid.  Die spies het die septer van koninklike heerskappy geword.  

Wat beteken die waarheid van Sy hemelvaart vir ons elke dag?  Omdat Hy as 

Mens ook aan ons lyding en versoekinge onderwerp was, weet Hy waardeur ons 

elke dag gaan, en verstaan Hy ons. Hy ken ons deur en deur en kan Stefanus se 

woorde voor die Sanhedrin [Joodse Hooggeregshof] toe hy homself verdedig, 

betekenis kry:  

Kyk, ek sien die hemel geopen en die Seun van mens aan die regterhand 

van God staan. (Hand. 7:56) 

 Tweedens beteken dit dat Hy vir ons daagliks by die Vader intree.  As ek 

moedeloos raak, weet ek Hy bid vir my.  As ek swak voel in versoekings, weet ek, 

Hy bid vir my.  As my geloof klein raak, weet ek, Hy bid vir my.  Wanneer dit vir my 

voel ek is besig om ‘n verlore stryd te voer teen my eie ek, dan weet ek, Hy bid vir 

my.  Wat ‘n wonderlike troos en bemoediging!  Soos die Gees my swak gebede te 

hulp kom (Rom. 8:26-27), so bid Jesus vir my voor die Vader (Hebr. 7:24-25)  

Omdat Jesus vir ewig bly, beklee Hy ‘n priesterskap wat nie nie op ‘n ander 

oorgedra word nie. Daarom kan Hy ook dié wat deur Hom na God gaan, 

eens en vir altyd verlos; Hy lewe vir altyd om vir hulle by God in te tree. 

(Hebr. 7:24-25) 

En as ons sondig – ons het Jesus Christus, die Regverdige, as ons 

voorspraak by die Vader. (1 Joh. 2:1) 

Dit was gebruik in daardie tyd dat die regter in die Romeinse howe opstaan as hy 

die uitspraak en vonnis gee.  Terwyl die aardse regters staan en hom oordeel, 

staan Jesus, wat aan die regterhand van God sit, op om Sy kind te ontvang as 

vrygespreekte deur God!  Jesus is in die hemel opgeneem met Sy verheerlikte 

mense liggaam.  Wanneer ek en jy by die wederkoms ons verheerlikte liggame sal 

ontvang, sal ons liggame soos Syne wees (1 Joh. 3:2).  Die hemelvaart bevestig 

ons ewige bestemming as kinders van God (Joh. 14:2-3). 

Week 9: 24-30 September 2023 

Bybelstudie: “Ek glo in Jesus … wat op die derde dag weer opgestaan het uit 

die dode; wat opgevaar het na die hemel en sit aan die regterhand van God, 

die almagtige Vader …” 

 

Teks: 1 Kor.15:17; Hebr. 4:14; Hebr. 10:11-12; Fil. 2:9-11. 

 

Lees saam 

 Dit was Billy Graham wat gesê het dat as dit sy taak moes wees om die 

christendom aan te val, dan sou hy ongetwyfeld by die opstanding van Jesus begin 

en daar geëindig het.  Hy is reg.  Val die opstanding weg, dan val die christendom 

daarmee saam.  Dis onmoontlik vir die christelike geloof om te bestaan sonder die 

opstanding (1 Kor. 15:17).  Die feit is net dat deur die eeue verskeie teorieë 

aangebied is om dan die afwesigheid van Jesus se liggaam uit die graf, te probeer 

verduidelik.  Wanneer mens die getuienis lees soos in die Bybel aangetref word, 

dan blyk al die teorieë hopeloos ongegrond te wees.  Was die engel dan ook by die 

verkeerde graf?  Het die engel leuens vertel toe beweer is dat Jesus opgestaan 

het?  Wat van die Romeinse wagte by die geseëlde graf?  Hoekom sou die 

dissipels die liggaam steel en dan daaroor lieg tot so ‘n mate dat hul vir daardie 

leuen later ‘n marteldood gesterf het?  As die owerheid die liggaam verwyder het, 

kon hul mos net later die liggaam langs die Via Dolorosa geparadeer het, en dit 

sou die einde van die christelike geloof gewees het.  Hoe hallusineer 500 mense 

tegelykertyd toe Jesus aan hulle verskyn het?  Hoe het Jesus self die graf wat 

geseël en bewaak was, oopgekry?  Onthou, Hy was volgens dié teorie ‘n gewone 

mens, en die Romeinse wagte moes gelieg het toe hulle vir Pilatus gaan sê het 

Jesus was werklik dood. 

 Daar is eenvoudig géén verduideliking vir die leë graf nie anders as sou 

Jesus uit die dood opgestaan het, soos die profete honderde jare vroeër, en Jesus 

Self ook, voorspel het.  Indien die opstanding nie waar was nie, dan was ons 

geloof nutteloos.  Dan was ons steeds in ons sondes en verlore.  Dan sou ons 

nooit weer ons geliefdes kon sien nie, en dan was ons die mees patetiese van alle 

mense.  Omdat die opstanding waar is, het ons geloof in Christus betekenis.  

Alleen daarom het ons vergifnis van ons sondes ontvang, sal ons ons geliefdes 

weer sien, sal ons tot in alle ewigheid in God se teenwoordigheid leef tot Sy eer. 

“… wat opgevaar het na die hemel en sit aan die regterhandvan God, die 

almagtige Vader, …” 

Wat beteken dit as ons bely dat Jesus aan die regterhand van die Vader sit?  

Om aan die regterhand van ‘n koning te sit, was die grootste eer wat jou 

aangedoen kon word in antieke tye.  Dit was nie net ‘n ere posisie nie, maar ook 

een wat net aan die koning se grootste vertrouelinge gegee is.  Dit sê vir ons Hy 

het ook ‘n permanente posisie in die hemel—Hy is terug in heerlikheid na waar Hy 

vandaan gekom het toe Hy in die eerste plek na die aarde gekom het.  Dit sê ook 

vir ons dat Sy werk van verlossing en versoening afgehandel is.  Geen hoëpriester 

sou dit gewaag het om in die Allerheiligste te gaan sit nie.  Net Jesus as ons ewige 

Hoëpriester kon gaan sit omdat Sy eenmalige versoeningstaak afgehandel is—‘dit 

is volbring!’ (Hebr. 10:11-12).  Dit sê ook vir ons dat Jesus die hoogste posisie van 

eer in die heelal beklee (Fil. 2:9-11).  Die Slagoffer het die Oorwinnaar geword.  

Die doringkroon is vervang met die kroon van heerlikheid.  Die spies het die septer 

van koninklike heerskappy geword. 

 Wat beteken die waarheid van Sy Hemelvaart vir ons elke dag?  Omdat Hy 

as Mens ook aan ons lyding en versoekinge onderwerp was, weet Hy waardeur 

ons elke dag gaan, en verstaan Hy ons.  Hy ken ons deur en deur.  Tweedens 

beteken dit dat Hy vir ons daagliks by die Vader intree.  As ek moedeloos raak, 

weet ek Hy bid vir my.  As ek swak voel in versoekings, weet ek Hy bid vir my.  As 

my geloof klein raak, weet ek Hy bid vir my.  Wanneer dit vir my voel ek is besig 

om ‘n verlore stryd te voer teen my eie ek, dan weet ek Hy bid vir my.  Wat ‘n 

wonderlike troos en bemoediging!  Soos die Gees my swak gebede te hulp kom 

(Rom. 8:26-27), so bid Jesus vir my voor die Vader (Hebr. 7:24-25). 

 

Dink saam (bespreek):  

1. Wat beteken Jesus se opstanding vir jou/julle?  

2. Deel met mekaar wat dit vir julle beteken as ons sê dat Jesus aan die 

regterhand van God sit.  

3. Lees saam uit Heb. 7:24-25 en 1 Johannes 2:1.  Wat beteken hierdie 

woorde vir julle? 

 

Bid saam:  

Dank die Here vir Jesus se opstanding en ereplek langs God die Vader.  

Bid vir mekaar dat julle elkeen sal vashou aan die waarheid van die opstanding 

van Jesus en aan Hom as voorspraak by die Vader.  

10 Ek glo in Jesus … VANWAAR HY SAL KOM OM TE OORDEEL DIE WAT 

NOG LEWE EN DIE WAT REEDS GESTERF HET, 

 

 Hierdie deel van die Belydenis vertel ons twee waarhede: Jesus gaan weer 

kom, en Hy gaan kom om te oordeel oor alle mense, lewend of dood.  Niemand 

gaan die wederkoms of die oordeel vryspring nie.  Die oordeel sal wees oor dit wat 

ons gedoen, gedink en gesê het, of nie gedoen of gesê het toe ons wel moes 

gedoen en gepraat het nie, terwyl ons op hierdie aarde geleef het.  Kyk ons na die 

wêreld om ons, en luister ons na wat hulle sê, dan is dit eenvoudig so dat vele 

mense leef asof hulle nie een van hierdie twee waarhede glo nie.  Al hoe meer 

ontken die waarheid van God se Woord, die feit van God se bestaan, die enigste 

weg na die Lewe, of die feit van ‘n lewe hierna.  Inderdaad wil dit voorkom of Satan 

besig is om die stryd te wen.  Die gevolge is daar vir almal om te sien: moord in die 

vorm van aborsies is wettig, homoseksuele kan met mekaar trou, valse profete 

(kerkleiers) voer hoogty, die kerk self bring deurentyd nuwe reëls en regulasies na 

vore wat dan oënskynlik na redding sal lei.   

 Meer as 300 keer in die Nuwe Testament, dis in een uit elke dertien verse, 

praat die Bybel van die wederkoms.  In Johannes 14:3 vind ons Jesus aan die 

woord oor hierdie saak van die wederkoms:  

“En as Ek gegaan het en vir julle plek gereed gemaak het, kom Ek  terug en sal 

julle na My toe neem, sodat julle ook kan wees waar Ek is.” 

Uit die voorgaande en ander tekste kan ons verstaan dat Jesus: 

• Persoonlik sal kom, en nie een of ander gesant of plaasvervanger gaan 

stuur nie. 

• Letterlik sal kom, en nie in ‘n droom of visioen nie. 

• Sigbaar sal kom, sodat almal Hom sal sien (Openb. 1:7). 

• Skielik sal kom, en nie oor ‘n tyd nie.  

• Onverwags sal kom, want niemand sal Hom verwag nie (1 Tess. 5:2). 

Die werklike historiese Jesus wat 2,000 jaar gelede opgevaar het, sal weer 

terugkom.  Niks wat oor al die afgelope duisende jare met die mensdom gebeur 

het, sal meer skouspelagtig wees as hierdie wederkoms nie. 

 Jesus sal nie net in heerlikheid verskyn nie, maar ook as Regter.  Alle 

mense wat Hom as Verlosser verwerp het, sal voor Hom as hul Regter verskyn om 

tot die ewige hel gevonnis te word, sonder enige moontlikheid dat daardie vonnis 

ooit weer in die ewige toekoms versag sal kan word.  Wanneer daardie dag sal 

wees, weet God alleen, maar ons weet wel dat God in groot genade daardie dag 

uitstel omdat Hy mense steeds ‘n kans wil gee om hul te bekeer (2 Petr. 3:3-10).  

Maar baie het al so voorspoedig geword, dat hierdie wêreld al hul hemel geword 

het en hulle stel nie meer belang in ‘n ander hemel nie.  Jesus sal wel kom op die 

dag wanneer alles gereed is volgens God se plan—nie ‘n dag vroeër of ‘n dag later 

nie! 

Week 10: 1-7 Oktober 2023 

Bybelstudie: “Ek glo in Jesus … vanwaar Hy sal kom om te oordeel die wat 

nog lewe en die wat reeds gesterf het …” 

 

Teks: Johannes 14:3 

“En as Ek gegaan het en vir julle plek gereed gemaak het, kom Ek  terug en sal 

julle na My toe neem, sodat julle ook kan wees waar Ek is.” 

 

Lees saam 

 Hierdie deel van die Belydenis vertel ons twee waarhede: Jesus gaan weer 

kom, en Hy gaan kom om te oordeel oor alle mense, lewend of dood.  Niemand 

gaan die wederkoms of die oordeel vryspring nie.  En die oordeel sal wees oor dit 

wat ons gedoen, gedink en gesê het, of nie gedoen of gesê het nie toe ons wel 

moes gedoen en gepraat het, terwyl ons op hierdie aarde geleef het.  Kyk ons na 

die wêreld om ons, en luister ons na wat hulle sê, dan is dit eenvoudig so dat vele 

mense leef asof hulle nie een van hierdie twee waarhede glo nie.  Dit is duidelik uit 

Joh. 14:3 en ander tekste dat Jesus... 

• Persoonlik sal kom , en nie een of ander gesant of plaasvervanger nie; 

• Letterlik sal kom, en nie in ‘n droom of visioen nie; 

• Sigbaar sal kom, sodat almal Hom sal sien – Openb.1:7; 

• Skielik sal kom, en nie oor ‘n tyd nie; Onverwags sal kom, niemand sal Hom 

verwag nie – 1Tess.5:2. 

 Hy sal nie net in heerlikheid verskyn nie, maar ook as Regter.  Alle mense 

wat Hom as Verlosser verwerp het, sal voor Hom as hul Regter verskyn om tot die 

ewige hel gevonnis te word, sonder enige moontlikheid dat daardie vonnis ooit 

weer in die ewige toekoms versag sal kan word.  Wanneer daardie dag sal wees, 

weet God alleen, maar ons weet wel dat God in groot genade daardie dag uitstel 

omdat Hy mense steeds ‘n kans wil gee om hul te bekeer (2 Petr. 3:3-10).  Maar 

baie het al so voorspoedig geword, dat hierdie wêreld hul hemel geword het.  Hulle 

stel nie meer belang in ‘n ander hemel nie.  Jesus sal wel kom op die dag wanneer 

alles gereed is volgens God se plan—nie ‘n dag vroeër of ‘n dag later nie. 

 

Dink saam (bespreek):  

1. Is jy/julle gereed vir die wederkoms?  

2. Wat beteken die wederkoms vir julle?  

3. Hoe dink julle interpreteer mense in ons dag en tyd die wederkoms 

verkeerd. Hoekom sê julle so?  

 

Bid saam:  

Dank die Here vir die wederkoms en spesifiek oor dit wat dit vir julle beteken.  

Bid dat elkeen van julle in die groep gereed sal wees vir die wederkoms en nie 

onseker of bang sal wees daarvoor nie.  

Bid vir julle gesinne en families dat hulle ook gereed sal wees.  

11 “Ek glo in DIE HEILIGE GEES.”  

 

Op die laaste dag, die groot dag van die huttefees, het Jesus daar gestaan en 

uitgeroep: ‘ As iemand dors het, laat hom na My toe kom en drink! Met die een 

wat in My glo, is dit soos die Skrif sê: ‘Strome lewende water sal uit sy binneste 

vloei.’ Hiermee het Hy na die Gees verwys, want die mense wat tot geloof in 

Hom kom, sou die Gees ontvang. Die Gees was egter nog nie uitgestort nie, 

omdat Jesus toe nog nie verheerlik was nie. (Joh. 7:37-39). 

 

 Dit is belangrik om nie net te bely dat ons glo aan die Heilige Gees, maar 

dat ons werklik sal weet wat die Gees se betrokkenheid is by God se kinders en 

wat dit vir elkeen van ons beteken.  Hy is nie gestuur bloot as Bron van klomp 

informasie nie, om ons bloot te herinner aan Jesus se woorde nie, maar juis as die 

Agent in ons transformasie.  Dit is die nuwe skepsel waarvan God in sy Woord 

praat, die een wat daagliks deur die Gees se werking in ons, in staat gestel word 

om meer en meer na Christus se beeld gevorm te word (2 Kor. 5:17-18; 2 

Kor.3:18). 

Die Heilige Gees is die direkte Agent tussen ons harte en die Vaderhart.  In 

God se goedheid het Hy ons dan twee Voorsprake gegee: eers Jesus as die 

Eerste wat ons Voorspraak by die Vader is, en dan die Gees wat ons inwonende 

Voorspraak is om ons elke dag hier te leer en te lei en vir ons intree (Rom. 8:26-

27).  Daar word vir ons drie duidelike aspekte van die Gees se betrokkenheid by 

God se kinders in die Bybel gegee: 

1. Sy inkom in die lewe van die gelowige:  

Dit verseker Ek jou: As iemand nie uit water en Gees gebore word nie, kan 

hy nie in die koninkryk van God kom nie. Wat uit die mens gebore is, is 

mens; en wat uit die Gees gebore is, is gees. Moenie verbaas wees dat Ek 

vir jou gesê het: julle moet opnuut gebore word nie. Die wind waai waar hy 

wil. Jy hoor sy geluid, maar jy weet nie waar hy vandaan kom en waar hy 

heen gaan nie. So gebeur dit met elkeen wat uit die Gees gebore is. (Joh. 

3:5-8) 

2. Die opborrelende fontein van die Gees in die gelowige: 

Elkeen wat van hierdie water drink, sal weer dors kry; maar wie van die 

water gedrink het wat Ek hom sal gee, sal in alle ewigheid nooit dors kry nie. 

Nee, die water wat Ek hom sal gee, sal in hom ‘n fontein wees met water 

wat opborrel en vir hom die ewige lewe gee. (Joh. 4:14) 

3. Die uitvloeiing van die Gees uit die gelowige: 

In Joh.7:37-39 hoor ons Jesus hieroor as volg verduidelik: 

Op die laaste dag, die groot dag van die huttefees, het Jesus daar gestaan 

en uitgeroep: ‘As iemand dors het, laat hom na My toe kom en drink! Met 

die een wat in My glo, is dit soos die Skrif sê: Strome lewende water sal uit 

sy binneste vloei.’ Hiermee het Hy na die Gees verwys, want die mense wat 

tot geloof in Hom kom, sou die Gees ontvang. Die Gees was toe nog nie 

uitgestort nie, omdat Jesus nog nie verheerlik was nie. (Joh. 7:37-39) 

 In hierdie verse sien ons dat die Gees nuutmaak, dat die Gees ons 

deurdrenk, en dat die Gees voed.  Die Gees vloei dus in die gelowige in, vloei dan 

deur die ganse wese van die gelowige, en vloei dan uit die gelowige uit na andere.  

Die Gees werk dan in die gelowige, met die gelowige en deur die gelowige.  Al drie 

hierdie aspekte verwys na drie baie belangrike aspekte van die christelike lewe: 

ons verlossing, ons heiligmaking, en ons diens op grond van ons verhouding met 

Christus. 

Week 11: 8-14 Oktober 2023 

Bybelstudie: “Ek glo in die Heilige Gees” 

 

Teks: 2 Kor. 5:17-18; 2 Kor. 3:18; Joh. 7:37-39; Rom. 8:26-27; Joh. 3:5-8; Joh. 

4:14 en Joh. 7:37-39 

 

Lees saam 

Dit is belangrik om nie net te bely dat ons glo in die Heilige Gees nie, maar 

dat ons werklik sal weet wat die Gees se betrokkenheid is by God se kinders en 

wat dit vir elkeen van ons beteken.  Hy is nie gestuur bloot as Bron van klomp 

informasie nie, om ons bloot te herinner aan Jesus se woorde nie, maar juis as die 

Agent in ons transformasie,  Dit is ‘n transformasie na die nuwe skepsel waarvan 

God in sy Woord praat, die een wat daagliks deur die Gees se werking in ons, in 

staat gestel word om meer en meer na Christus se beeld gevorm te word (2 Kor. 

5:17-18; 2 Kor. 3:18).  Die Heilige Gees is die direkte Agent tussen ons harte en 

die Vaderhart.  In God se goedheid het Hy ons dan twee Voorsprake gegee: eers 

Jesus as die Eerste wat ons Voorspraak by die Vader is, en dan die Gees wat ons 

inwonende Voorspraak is om ons elke dag hier te leer en te lei en vir ons intree 

(Rom. 8:26-27). 

In die Woord sien ons dat die Heilige Gees ons nuutmaak, ons deurdrenk, 

en in die ons voed.  Die Gees vloei dus in die gelowige in, vloei dan deur die ganse 

wese van die gelowige, en vloei dan uit die gelowige uit na andere.  Die Gees werk 

dan in die gelowige, met die gelowige en deur die gelowige.  Al drie hierdie 

aspekte verwys na drie baie belangrike aspekte van die christelike lewe: ons 

verlossing, ons heiligmaking en ons diens op grond van ons verhouding met 

Christus.  Die Heilige Gees is die direkte Agent tussen ons harte en die Vaderhart.   

 

Dink saam:  

1. Waarom is dit nodig dat ons die Heilige Gees ken en in Hom glo? (Fillipense 

2:12-13) 

2. Hoekom dink jy sukkel mense om Heilig te lewe?  

3. Hoe sou jou lewe gelyk het sonder die Heilige Gees? Motiveer jou 

antwoord. 

4. Wat beteken dit vir jou om te weet die Heilige Gees is met jou?  

 

Bid saam 

Bid vir mekaar dat die Heilige Gees julle in ‘n dieper verhouding met God sal bring.  

Bid ook dat julle die Heilige Gees sal kan hoor en herken as Hy met julle praat.  

12  “Ek glo aan DIE HEILIGE GEES…”  (vervolg)  

 

 Ons gaan nou in meer besonderhede kyk na die drie werkinge van die Gees 

en ons betrokkenheid daarby: (i) die Gees se inkom in die lewe van die gelowige, 

(ii) die opborreling van die fontein van die Gees, en (iii) die uitvloei van die Gees.  

1. Die Gees se inkom in die lewe van die gelowige 

… As iemand nie uit water en Gees gebore word nie, kan hy nie in die 

koninkryk van God kom nie. (Joh. 3:5) 

 Hier het ons te make met die Gees se aanvanklike werk, maar in ‘n sin ook 

sy finale werk.  As die mens se gees geopen is vir die inkoms van die Heilige 

Gees, dan is dit finaal.  Hy sal jou nooit weer verlaat nie.  Die Heilige Gees het 

gekom as Gawe van die opgevaarde Christus met die uitsluitlike doel om die 

kerk te vorm, die liggaam van Christus, en Hy sal met die kerk verbind wees tot 

met die wederkoms.  Die kerk is nie slegs die somtotaal van al die verlostes 

nie, maar is ook elke indiwiduele verloste waarin die Gees woon. 

Wat uit die mens gebore is, is mens; en wat uit die Gees gebore is, is gees. 

(Joh. 3:6) 

 Met die skepping was die mens ‘baie goed’ geskep na God se oordeel.  Die 

mens was in staat om in gemeenskap met God te leef, maar as gevolg van 

Adam se sonde is hierdie band van gemeenskap verbreek .  Adam en sy 

nageslag was geestelik dood.  Daar was geen sinvolle gemeenskap deur die 

mens se gees met die Gees meer moontlik nie.  Soos die mens sterf as 

liggaam en gees geskei word, so sterf die mens ook geestelik as sy gees van 

die Gees geskei word.  Daarom is dit net die Gees wat elke mens weer 

geestelik lewend maak, ‘n nuwe mens maak.  Daarom kan geen geestelik-

dooie mens homself weer geestelik lewend maak nie, net so min as wat ‘n 

fisies-dooie mens homself weer kan lewend maak.  Elke mens het Iemand 

nodig om hom op te wek, en dit is die werking van die Heilige Gees (Efes. 2:1-

7). 

 Gedurende die hele Ou Testamentiese tyd hoor ons die versugting van die 

mens: Hoe kan hy die brug tussen hom en God herbou word?  In Joh. 3 vind 

ons hoe God hierdie gaping vir die mens oorbrug het.  God het deur die 

werking van die Gees daardie dooie deel van die mens, sy gees, weer 

opgewek tot nuwe lewe.  Oorspronklik en fundamenteel beteken die doop met 

die Gees daardie koms van die Gees om daardie mistieke liggaam, die kerk 

van Christus te vorm: 

Omdat ons almal een liggaam geword het, is ons almal met die een Gees 

gedoop, of ons nou Jood of Griek is, slaaf of vry. Ons is almal van die een 

Gees deurdrenk.’ (1 Kor. 12:13) 

Letterlik, volgens die Grieks van 1 Kor. 12:13, staan daar: ‘ons is almal van een 

Gees gegee om te drink. Ons is almal deur die Gees gedoop in een liggaam in.’ 

Deur hierdie geloof in Christus Jesus is julle nou almal kinders van God, 

want julle almal wat deur die doop met Christus verenig is, [lett. in Christus 

ingedoop is], het nou deel van Christus geword. (Gal. 3:26-27) 

 Die doop met die Heilige Gees is, volgens ons menslike ervaring, ook 

gelykstaande aan ons nuutwording as God se kinders.  Deur die werk van die 

Gees is ons almal ingedoop in die liggaam van Christus, sy kerk.  Daarom 

meen ek, is diegene onder die gelowiges wat bid vir die doop met die Gees, 

verkeerd; daar is wel  net een doop, maar vele vervullings met die Gees.  Ons 

moet hierdie twee dinge omtrent die Gees onthou: Hy kom in die gelowige om 

nuut te maak.  As die Gees van lewe, kom Hy die nuwe lewe gee, en hierdie 

nuwe lewe is die basis vir alle verdere werk in die lewe van elke gelowige. 

 Verder het die Gees in ons kom woon met die doel om permanent in te 

woon, om ons nooit weer te verlaat nie.  Juis hieroor het Jesus in Joh.14:16 die 

volgende belofte aan die dissipels gemaak: 

Ek sal die Vader vra, en Hy sal vir julle ‘n ander Voorspraak stuur om vir 

ewig by julle te wees, naamlik die Gees van die waarheid.’ (Joh. 14:16) 

Hier kan ons dan nou ook Paulus beter verstaan waar hy in Rom. 8:16 vir die 

gemeentes in Rome die volgende skryf oor die Gees, wat elke gelowige 

ontvang, se taak in ons: 

Hierdie Gees getuig saam met ons gees dat ons kinders van God is. (Rom. 

8:16) 

 

2. Die opborreling van die fontein van die Gees 

…Elkeen wat van hierdie water drink, sal weer dors kry; maar wie van die 

water gedrink het wat Ek hom sal gee, sal in alle ewigheid nooit dors kry nie. 

Nee, die water wat Ek hom sal gee, sal in hom ‘n fontein wees met water 

wat opborrel en vir hom die ewige lewe gee. (Joh. 4:13-14) 

 Hier het ons te make met die rol van die Gees in ons daaglikse, konstante 

groei in heiligmaking soos ons as gelowiges Hom toelaat om in ons te werk en 

ons te deurdrenk met sy teenwoordigheid sodat ons kan groei na Jesus se 

beeld.  Die Gees is nie bloot tevrede om in die gelowige in te kom nie.  Nee, Hy 

wil elke gelowige, siel, liggaam, gedagtes en wil deurdrenk en in volle beheer 

daarvan wees.  Die rede?  Hy moet ons lei op die pad van heiligmaking, om 

meer soos Jesus te word.  Hier praat ons dan ook oor die vervulling met die 

Gees.   

Nee, laat die Gees julle vervul…’ (Efes. 5:18) 

Daar is, soos ons reeds gesien het, gelowiges wat meen dat ons die Gees 

‘in paaiemente’ kan ontvang.  Hy kom ons binne en dan moet ons bid vir ons 

doop met Hom, wat dan gepaard gaan met een of ander teken, soos die spreek 

in tale.  Eers dan is ons bruikbaar vir Hom.   

As iemand die Gees van Christus nie het nie, behoort hy nie aan Christus 

nie. Omdat Christus in julle is, gee die Gees aan julle die lewe op grond van 

God se vryspraak, hoewel die liggaam vir die dood bestem is as gevolg van 

die sonde. (Rom. 8:9-10) 

Daar word niks gese van eers ‘n doop met die Gees voor ons die lewe of 

vryspraak van God ontvang nie.  Maar ek het ‘n spesmaas dat diegene wat 

aandring op ‘n tweede of verdere doop met die Gees, dit verwar met die 

vervulling met die Gees.  Dit is hier waar die lering van Paulus, soos ons dit in 

Romeine hoofstukke 6 tot 8 aantref, inpas.  

 

3. Die uitvloei van die Gees; 

Met die een wat in My glo, is dit soos die Skrif sê: Strome lewende water sal 

uit sy binneste vloei. (Joh. 7:38 met verwysing na Jes. 58:11) 

 Ons sien hier die verdere en voller betekenis van die werk van die Gees 

soos Hy gelowiges vul en deur hulle werk nie net om geestelik te groei na 

Christus se beeld nie, maar ook om andere te bereik om tot geloof te kom.  Hy 

wil elke gelowige vul om so ook, soos Esegiël 47 se rivier, verder, breër en al 

hoe dieper deur elke gelowige in die wêreld in te vloei om al hoe meer mense 

tot geloof in Christus te bring.  Die inwoning deur die Gees, en om deur die 

Gees deurdrenk te word, is nie ‘n doel opsigself nie, maar ‘n ‘middel’ tot die 

bereiking van die uiteindelike doel: om meer en meer soos Jesus te word en 

dan meer en meer deur die Gees gebruik te word as God se instrument tot die 

uitbreiding van die evangelie van Christus.  Dit is waarom elke gelowige, soos 

ons hierbo reeds gesien het, ook ten minste een gawe van die Gees ontvang 

het om ander daarmee te dien en te bedien tot verheerliking van die Vader. 

 Jesus sê vir ons hieroor die volgende: 

Tog sê Ek vir julle die waarheid: Dit is tot julle voordeel dat Ek weggaan, 

want as Ek nie weggaan nie, sal die Voorspraak, die Heilige Gees, nie na 

julle toe kom nie; maar as Ek gaan, sal Ek Hom na julle toe stuur. En 

wanneer Hy kom, sal Hy bewys dat die wêreld skuldig is aan sonde, en dat 

die reg aan My kant is, en dat die oordeel al gekom het. Die wêreld is 

skuldig aan sonde, want die wêreld glo nie in My nie; die reg is aan My kant, 

want Ek gaan na die Vader toe, en julle sal My nie meer sien nie; die 

oordeel het al gekom, want die owerste van hierdie wêreld is klaar 

veroordeel. (Joh. 16:7-9) 

Lees ons bogemelde verse as ‘n eenheid, dan sien ons die volgende: Christus 

stuur die Gees, (a) na sy dissipels, [en dis nou ook ek en jy], en (b) sodat Hy 

deur jou en my as sy werktuie die wêreld kan oortuig van sonde, van Christus 

se geregtigheid, en dat die oordeel al gekom het met die oorwinning oor Satan 

aan die kruis.  Anders gestel, die doel is dat die Gees hoofsaaklik deur God se 

kinders in en met hierdie wêreld wil en sal werk.   

Ek sal die Vader vra, en Hy sal vir julle ‘n ander Voorspraak stuur om vir 

ewig by julle te wees, naamlik die Gees van die waarheid. Die wêreld kan 

Hom nie ontvang nie, omdat hulle Hom nie sien en Hom nie ken nie. Maar 

julle ken Hom, omdat Hy by julle sal bly en in julle sal wees. (Joh. 14:17) 

 Die Gees wil die bediening van Jesus, wat intussen opgevaar het, voortsit 

en daarom wil Hy inkom en ook ons hele wese deurdrenk om van ons 

bevoegde, geloofwaardige en bekwame getuies vir Hom te maak.  Dit is sodat 

Hy deur ons die bediening van Jesus in hierdie wêreld kan voortsit.  Daarom is 

dit so belangrik om dieselfde Gees, deur Paulus, te hoor sê in Rom.12:1-2: 

En nou doen ek ‘n beroep op julle, broers, op grond van die groot 

ontferming van God: Gee julleself aan God as lewende en heilige offers wat 

vir Hom aanneemlik is. Dit is die wesentlike van die godsdiens wat julle 

moet beoefen. Julle moet nie aan hierdie sondige wêreld gelyk word nie, 

maar laat God julle verander deur julle denke te vernuwe. Dan sal julle ook 

kan onderskei wat die wil van God is, wat vir Hom goed en aanneemlik en 

volmaak is.’ (Rom. 12:1-2)  

Indien ons hierdie verse saamlees met Kol.1:9-10, dan sal ons sien hoe God 

ons ‘denke vernuwe’: 

Ons vra God dat Hy deur al die wysheid en insig wat die Gees gee, julle sy 

wil duidelik sal laat ken, sodat julle tot die eer van die Here sal lewe deur net 

te doen wat Hy verlang. (Kol. 1:9-10) 

Ons moet ons onderwerp aan ‘al die wysheid en insig wat die Gees aan ons 

gee.’ 

 Wanneer ons dan hierdie verse saamlees dan sien ons dat daar geen wyse 

is hoe die mens (a) Goddelike wysheid en insig sal kan bekom, (b) God se wil sal 

kan ken, (c) hoe die mens tot die eer van die Here sal kan leef, en (d) hoe die 

mens sal kan leef deur te doen wat Hy verlang nie.  Los van die ingryping van die 

Heilige Gees kan die verlossing nie in ons werk om ons doel in God se skepping te 

bereik nie.  Ons moet die Gees toelaat om ons ganse lewens te deurdrenk sodat 

ons die Apostoliese Geloofsbelydenis met oorgawe kan spreek.  ‘n Wesensverskil 

tussen die wêreld en die gelowige is die afwesigheid van die Heilige Gees.  In die 

eerste groep se lewens (die wêreldling) is daar ‘n leemte aan die nuutmakende en 

lewegewende Gees van God.  In die gelowige is die Gees natuurlik deur God, in 

Sy genade en op grond van die mens se geloof in Jesus Christus as gawe gegee. 

 Nou is die groot tragedie dat sommige gelowiges geen probleem het om die 

Gees te ontvang nie, maar hulle weier om Hom toe te laat om hulle lewens te 

deurdrenk, of om vir Hom toe te laat om hul as instrument te gebruik waardeur sy 

krag na andere kan vloei.  Hulle is soos die Dooie See—hulle ontvang net, maar 

daar is geen uitvloei nie.  Die gevolg is geen lewe in daardie ‘see’ nie, met die 

verdere gevolg dat hulle ook geen nut het in God se koninkryk nie.  Hulle weier om 

die doel waarvoor God hul begenadig het as Sy kinders uit te leef en getuies te 

wees.  Soos die Jordaanrivier se water wat in die Dooie See beland het water wat 

eens goeie, gesonde water was, dooie water geword vat onbruikbaar is en geen 

lewe gee of instandhou nie—dit is onbruikbaar sout, en alles rondom die Dooie 

See gaan ook dood.  Net so min as wat die Dooie See se water enigsins van of oor  

lewe kan getuig, net so min kan so ‘n ‘Dooie See’-christen ook oor die ware lewe 

getuig. 

 Jesus is nie meer op hierdie aarde om, soos in die verlede, met ons elkeen 

persoonlik te praat, ons persoonlik te leer, persoonlik te wys hoe sy liefde lyk en 

werk nie.  Hy bid nie meer vir ons waar ons Hom kan sien en hoor nie.  Daarom 

het Hy die Heilige Gees in elke kind van Hom gegee sodat die Gees hierdie 

bediening van Jesus kan voortsit deur elke kind van Hom in wie die Gees woon en 

werk.  Ek en jy is veronderstel om soos ‘n kanaal te leef en te werk—beide kante is 

oop om die Gees-water te kan deurvoer.  Die kanaal self moet ook skoon wees 

van enige verstoppings sodat die Gees nie net ons van kant tot kant kan vul nie, 

maar ook vrylik en ongehinderd deur ons kan vloei. 

 Onthou: Jou en my ore is die ore waardeur Jesus die nood van die swakkes 

hoor.  My en jou mond is die mond waarmee Hy Sy liefde wil verkondig.  My en jou 

oë is sy oë waarmee Hy na hierdie wêreld kyk en die nood van die massas 

raaksien.  My en jou hande is Sy hande waardeur Hy diegene in nood, wil help.  

Ons voete is Sy voete waarmee Hy wil gaan na plekke om Sy evangelie van 

genade te verkondig.  Ons gebede is Sy gebede waarmee Hy wil intree vir diegene 

wat moeg en lewensmoeg geword het en hoop laat vaar het.  Ons harte is Sy hart 

wat gevul is deur die Gees met die liefde van God om voluit vir Hom te leef en 

daardie liefde te demonstreer teenoor andere. 

 Natuurlik hoor ek jou as jy vertel van al jou tekortkominge—jy kan nie goed 

praat nie, jy is nie ‘n goeie luisteraar nie, jy is ‘n introvert, en so meer.  Maar dink jy 

regtig God weet dit nie ook nie?  Nogtans het Hy jou en my uitgekies om sy kinders 

te wees met hierdie taak as Sy getuies.  Hy werk nie deur volmaaktes nie, maar 

deur getroues.  Juis daarom het Hy sy Gees in jou en my gegee sodat ons, 

nieteenstaande al ons natuurlike tekortkominge, in staat sal wees om sy ore, oë, 

mond, hande, voete en hart te kan wees (Fil. 2:12-13 & 4:13). 

Ten slotte, getuig ons die Heilige Gees is die derde Persoon in die Drie-eenheid.  

Hy is nie ‘n blote krag nie, maar ‘n Persoon—let wel, nie ‘n mens nie!  Ons kan dus 

die volgende oor die Gees weet: 

a. Die Gees beskik oor die volgende eienskappe:  

• Hy het ‘n wil (1 Kor. 12:11) 

• Hy beskik oor ‘n intellek en ondersoek dinge (Rom. 8:27) 

• Hy beskik oor volmaakte kennis (1 Kor. 2:10-12) 

• Hy beskik oor mag—Hy en Hy alleen laat mense verander, en gee aan hulle 

die vermoë om wel te verander (Hand. 1:8; Rom. 15:18-19) 

• Hy beskik oor liefde (Rom. 15:30) 

• Hy kan bedroef gemaak word (Efes. 4:30) 

b. Die Heilige Gees kan ook dinge doen wat slegs ‘n persoon kan doen: 

• Hy kan ondersoek instel (1 Kor. 2:10) 

• Hy kan praat (Openb. 2:7) 

• Hy kan namens jou optree (Rom. 8:26) 

• Hy kan getuig (Joh. 15:26) 

• Hy kan lei (Rom. 8:14) 

• Hy kan dinge verbied (Hand. 16:6-7) 

• Hy roep mense en gee take uit (Hand. 13:2) 

• Hyself was gestuur (Joh. 15:26) 

• Hy troos (Joh.14:16) 

c. Die Heilige Gees kan ook die volgende emosies ervaar 

• Hy kan bedroef word (Jes. 63:10) 

• Hy kan beledig word (Hebr. 10:29) 

• Hy kan teenoor gelieg word (Hand. 5:3)  

• Hy kan belaster word (Mat. 12:31-32) 

Wanneer ons hierdie Gees in ons ontvang, sal ons soos een wees waaruit strome 

lewende water vloei.  Ons sal wil getuig, wil aanbid, wil dien, en God wil eer.  Ons 

is nuwe mense.  As Gees-vervulde nuwe mense bely ons dan wat die Gees doen. 

 

• Hy verseker ons dat ons kinders van 

God is (Gal. 4:6) 

• Hy is ons Waarborg dat ons alles sal 

ontvang wat God aan Sy kinders beloof 

het (Rom. 8:11; 2 Kor. 1:22; Efes. 1:13-

14) 

• Hy woon in ons om ons te lei om ‘n 

oorwinnaarslewe in Christus te lei (Efes. 

5:18) 

• Hy sonder ons af vir Jesus sodat ons 

kan deel in Jesus se heerlikheid (2 

Tess. 2:13) 

• Hy inspireer ons in ons aanbidding van 

God (Joh. 4:23-24; Hand. 8:27-28 & 

13:2-4; Fil. 3:3) 

• Hy gee ons krag om God gehoorsaam 

te wees (Eseg. 36:27; 1 Petr. 1:22) 

• Hy leer ons bid en help ons in ons 

onvermoë hierin (Rom. 8:26; Judas 20) 

• Hy laat Jesus in ons lewens heers deur 

Sy krag (1 Kor. 12:3) 

• Hy gee ons innerlike krag (Efes. 3:16) 

• Hy troos ons in alle beproewing (Hand. 

9:31) 

• Deur Hom het ons vrye toegang tot die 

Vader (Efes. 2:18-19) 

 

• Hy oortuig die wêreld van sonde (Joh. 

16:8-11) 

• Hy help ons om ons sondige begeertes 

te weerstaan (Gal. 5:25; Efes. 4:30-32) 

• Hy staan ons by teen Satan se aanslae 

(Jak. 4:7) 

• Hy identifiseer aan ons alles wat vals is 

(Joh. 16:13) 

• Hy maak ons vry van die wet van sonde 

en dood (Rom. 8:2) 

• Hy is ons Helper: eerstens om ons 

sonde raak te sien, om ons eie 

verlorenheid te besef, om ons oordeel 

raak te sien, en om ons te lei na 

oorgawe aan God. 

 

• Hy het die skrywers van die Bybel gelei 

in wat hulle moes skryf (2 Petr. 1:20-21) 

• Hy is ook die Verklaarder van die 

Woord van God aan ons (Joh. 14:26) 

• Hy herinner God se kinders aan God se 

Woord (Joh. 14:26) 

• Hy is altyd en oral by ons om ons te leer 

(Joh. 14:6; Rom. 8:14) 

• Hy openbaar aan ons die dinge van 

Jesus en Hy leer ons die hele waarheid 

(Joh. 16:13-14) 

• Hy openbaar aan ons alles wat die 

Vader aan ons geskenk het (1 Kor. 

2:12) 

 

• Hy gee ons die krag om teenoor andere 

te getuig (Hand. 1:8; 1 Kor. 2:1-4) 

• Hy getuig voortdurend omtrent Jesus en 

openbaar God se wil aan ons (Joh. 

15:26) 

• Hy wil ons leer en lei om vrug te dra tot 

eer van God (Gal. 5:22&25) 

• Hy skenk ons gawes om God en 

mekaar te dien en op te bou tot God se 

eer (1 Kor. 12:4-11) 

Week 12: 15-21 Oktober 2023 

 

Bybelstudie: “Ek glo in die Heilige Gees” (vervolg) 

 

Teks: Joh. 3:5; Joh. 14:16; Rom. 8:16; Joh. 4:13-14; Efes. 5:18; Joh. 7:38; Fil. 2:12-13, 

en 4:13 

 

Lees saam 

 In Joh.3:5 het ons te make met die Gees se aanvanklike werking, maar in ‘n sin 

ook sy finale werk, want as die mens se gees geopen is vir die inkoms van die Gees, 

dan is dit finaal.  Hy sal dit nooit weer verlaat nie.  Ons moet hierdie twee dinge omtrent 

die Gees onthou: Hy kom in die gelowige om nuut te maak.  As die Gees van lewe, 

kom Hy die nuwe lewe gee, en hierdie nuwe lewe is die basis vir alle verdere werk in 

die lewe van elke gelowige.  Tweedens, die Gees het in ons kom woon met die doel om 

permanent in te woon, om ons nooit weer te verlaat nie.  Juis hieroor het Jesus die 

belofte in Joh.14:16 aan die dissipels gemaak.  Hier kan ons dan nou ook Paulus beter 

verstaan waar hy in Rom. 8:16 vir die gemeentes in Rome skryf oor die Gees, wat elke 

gelowige ontvang, se taak in ons. 

In Joh. 4:13-14 het ons te make met die rol van die Gees in ons daaglikse, 

konstante groei in heiligmaking soos ons as gelowiges Hom toelaat om in ons te werk 

en ons te deurdrenk met sy teenwoordigheid sodat ons kan groei na Jesus se beeld.  

Die Gees is nie bloot tevrede om in die gelowige in te kom nie.  Nee, Hy wil elke 

gelowige se siel, liggaam, gedagtes en wil deurdrenk en in volle beheer daarvan wees.  

En die rede? Hy moet ons lei op die pad van heiligmaking – om meer soos Jesus te 

word.  Hier praat ons dan ook oor die vervulling met die Gees.  Dit is wat Paulus in 

Efes. 5:18 bedoel het. 

Die inwoning deur die Gees, en om deur die Gees deurdrenk te word, is nie ‘n 

doel opsigself nie, maar ‘n ‘middel’ tot die bereiking van die uiteindelike doel.  Die doel 

is om meer en meer soos Jesus te word en dan meer en meer deur die Gees gebruik 

te word as God se instrument tot die uitbreiding van die evangelie van Christus.  Dit is 

waarom elke gelowige, soos ons hierbo reeds gesien het, ook ten minste een gawe van 

die Gees ontvang het: om ander daarmee te dien en te bedien tot verheerliking van die 

Vader.  Die Gees wil die bediening van Jesus, wat intussen opgevaar het, voortsit, en 

daarom wil Hy inkom, maar ook ons hele wese deurdrenk om van ons bevoegde, 

geloofwaardige en bekwame getuies vir Hom te maak, sodat Hy deur ons die bediening 

van Jesus in hierdie wêreld kan voortsit. 



 

 101 

Natuurlik hoor ek jou as jy vertel van al jou tekortkominge.  Jy kan nie goed praat 

nie, jy is nie ‘n goeie luisteraar nie, jy is ‘n introvert, en nog meer.  Maar dink jy regtig 

God weet dit nie ook nie?  Nogtans het Hy jou en my uitgekies om sy kinders te wees 

en toe te rus deur Sy Gees met hierdie taak as sy getuies.  Hy werk nie deur 

volmaaktes nie, maar deur getroues.  Juis daarom het Hy sy Gees in jou en my gegee 

sodat ons, nieteenstaande al ons natuurlike tekortkominge, in staat sal wees om sy ore, 

oë, mond, hande, voete en hart te kan wees (Fil. 2:12-13, 4:13). 

 

Dink saam (bespreek):  

1. Daar word vir ons drie duidelike aspekte van die Gees se betrokkenheid by God 

se kinders in die Bybel gegee: 

(a) Sy inkom in die lewe van die gelowige: Kyk en bespreek met mekaar hoe 

Jesus in Joh.3:5-8 dit stel. 

(b) Die opborrelende fontein van die Gees in die gelowige. Lees Joh.4:14 en 

bespreek met mekaar wat julle dink Jesus vir ons wil vertel. 

(c) Die uitvloeiing van die Gees uit die gelowige. Wat dink julle groep wil Jesus 

vir ons hier verduidelik in Joh.7:37-39? 

 

Bid saam:  

Bid vir elkeen, dat julle elkeen ‘n oop kanaal sal kan wees waardeur die Here kan werk.  

Bid dat elkeen vervul sal wees met die Gees en dat God daardeur in julle groep aan die 

werk sal wees.  

Bid dat die Heilige Gees ‘n opborrelende fontein sal wees in julle lewens, waaruit God 

se liefde en seëninge uit julle lewens vloei na die wêreld. 

13 “Ek glo aan ‘n HEILIGE, ALGEMENE, CHRISTELIKE KERK, DIE 

GEMEENSKAP VAN DIE GELOWIGES,...” 

 

Ek [sal] My kerk bou, en die magte van die doderyk sal dit nie oorweldig nie. 

(Mat. 16:18) 

 Baie mense stem nie saam met die Belydenisskrif nie, want sommiges sal jou 

vertel dat ‘Ek glo in God, maar nie in ‘n kerk nie’.  Andere sal weer sê ‘Ek is geestelik, 

maar nie godsdienstig nie’.  ‘n Derde groep sê weer ‘Ek gaan nie kerk toe nie, want die 

kerk is vol skynheiliges’.  Vir laasgenoemde kan mens seker sê soos Moody op sy tyd 

vir so ‘n mens gesê het: ‘Maar dan is jy besonder welkom, daar’s altyd plek vir nog 

een!’  Dis ongelukkig een feit wat alle eerlike Christene moet erken; die kerk was in die 

verlede, soos die kerkgeskiedenis maar te duidelik aantoon, nie altyd korrek en 

liefdevol in sy optrede en getuienis nie.  Om net één voorbeeld na te verwys kan ons 

kyk na die kruistogte.  Dit het meermale gewoon in moord en doodslag en erge 

kriminaliteite geëindig. 

 In die kerk vind ons juis mense wat bely dat hulle in hulself nie die vermoë het 

om te verander nie, om ‘beter’ mense te word nie.  Die kerk is juis dié instansie van 

God waaraan niemand kan behoort alvorens hy nie erken hy is ‘n verlore sondaar nie!  

Ek praat nie van mense wat bloot ‘op die boeke’ as lidmate genoem word nie.  Dit is 

eenvoudig net so, dat as ons die naakte, en volle waarheid omtrent elke ander 

kerkganger moes weet, en hulle ook die naakte en volle waarheid omtrent ons moes 

weet, ons almal, soos een skrywer opgemerk het, dalk al gillende uit die kerk sou 

storm!  Die feit is net eerstens dat die kerk nie ‘n predikant, pastoor, pous, priester, 

sinode of kerkraad se kerk is nie; dit is Jesus Christus se kerk (Kol. 1:18; Efes. 4:12-16; 

1 Kor. 12:12). 

 Om hierdie rede is dit onmoontlik om van ‘n kerk, soos die Bybel bedoel, te praat 

as Jesus misken word.  Dit is enigiets anders dalk, soos ‘n godsdienstige klub, 

vereniging, maatskappy, of wat ookal, maar één ding is dit nie, dit is nie ‘n kerk nie! Dis 

om hierdie rede dat ons bely dat ons glos in ‘n christelike kerk.  God se definisie van 

Sy kerk is baie eenvoudig: geen Christus wat bely word nie = géén kerk nie! 

 Verder moet ons ook daarop let dat ons ’n kerk bely (enkelvoud).  Daar is slegs 

één kerk van Jesus Christus.  Ja, daar mag meer as een gemeente wees as gevolg 

van doelmatigheidsredes soos taal verskille, akkommodasie van getalle, geografie en 

aanbiddingswyses, maar almal wat Jesus Christus as Verlosser en hul Heer bely, is 

slegs één kerk!  Ons is almal, waar ookal in die wêreld, slegs een liggaam van Christus 

(1 Kor. 3:11; Efes. 2:11-22 & 4:4-6).  Ons sien in die Bybel dat daar wel gemeentes 

was waaraan Griek, Jood, Romein en Turk behoort het, maar dit moet verstaan word 

teen die agtergrond dat al daardie volke, behalwe hul moedertaal, ook almal een ander 

taal gepraat en verstaan het, naamlik Grieks—dit was soos Engels vandag is.  

 Die woord ‘heilige’ beteken eenvoudig dat dit ‘n kerk is wat vir God afgesonder 

is—dit is ‘n liggaam, God se ‘nuwe volk’ wat Hy vir Hom afgesonder het.  Ons bely dus 

dat ons uit die wêreld geroep is vir God.  Dit is nie net apart geplaas van ander 

persone en liggame nie, maar ook afgesonder vir God.  Verder het die ou weergawe 

van die Belydenisskrif nog van ‘n heilige, ‘Katolieke kerk’ gepraat.  Die woord ‘katoliek’ 

beteken ‘algemene’, en het niks met die Rooms Katolieke kerk te make nie.  Dus wil die 

woord ‘algemene’ in die nuwe weergawe van die Belydenisskrif te kenne gee dat die 

kerk wêreldwyd bestaan, en nie per land of streek afgesonderd bestaan nie.  Die woord 

‘kerk’ self, is van die woord ‘ekklesia’, wat ook beteken uitgeroeptes uit die wêreld om 

Jesus te volg, afgelei.  Die kerk is daarom nie ‘n gebou nie.  Die blote feit dat Petrus 

van die kerklidmate as lewende stene praat sê alreeds dat die kerkgebou daarom nie 

die kerk kan wees nie (1 Petr. 2:5). 

 Die kerk moet dus vandag, soos die Jode van ouds gekies is om vir God te 

getuig, God se getuie wat in hierdie donker wêreld van Sy heerlikheid wees.  Die kerk 

is nie gestig met die doel om groot en mooi geboue op te rig nie, om duisende lidmate 

te hê, oral in die gemeenskap in sosiale en humanitêre aksies betrokke te wees, en 

finansieel sterk te wees nie.  Nee, die primêre taak van die kerk in hierdie wêreld is om 

as God se getuie op te tree tot Sy eer.  As die kerk hierin faal, dan, ongeag sy ledetal, 

sy finansiële status, sy eiendomme, al sy kommissies en rade, en aktiwiteite, is die kerk 

‘n mislukking en het hy sy roeping gemis (Openb. 3:1-2&15-18). 

 Met die uitdrukking gemeenskap van die gelowiges bely ons dat die kerk vir 

alle ware gelowiges, wat Jesus as hul Verlosser en Heer bely, bedoel is.  Verder bely 

ons daarmee dat alle ware christene aan die liggaam van Christus moet behoort.  Alle 

wêreldse koninkryke het geheime agente, maar die koninkryk van God erken nie 

geheime agente in Sy koninkryk nie.  Hier werk alles op die beginsel van getuies en 

getuienis. 

 Verder bely ons dat God nooit bedoel het dat ‘n christen sy christenskap in 

isolasie moet uitleef nie.  Ons is lewende stene wat in God se ‘gebou’ saam ingebou is.  

Ons moet mekaar tot eer van God opbou.  Hoe moet al die ‘mekaar-tekste’ in die 

Bybel—daardie tekste wat sê ons moet mekaar liefhê, verdra, troos, help, vergewe en 

so meer(daar is meer as 33 sulke opdragte wat ek laas getel het) dan nagekom word 

as elke christen niks met die ander te make wil hê nie?  God het die kerk gekies as Sy 

middel waardeur Hy die wêreld wil bereik en geen ware kind van God mag daarom 

hom of haar van die kerk distansieer nie.  Dit is ook as ons na onsself en ons mede-

gelowiges kyk en sien hoe ons optree, en ook sien hoe die Gees in en deur ons werk, 

dat ons kan sien hoe God in Sy gemeente werk tot Sy eer.  Op hierdie wyse word ons 

geloof en geloofsekerheid versterk en ontvang God die eer. 

 Dis tog ook wat die woord  gemeenskap van die gelowiges, [koinonia] onder 

andere beteken: om in ‘n intieme verhouding met mekaar te deel.  Ons deel in laste, 

seer, en vreugde.  Ons bou mekaar op, ons leer en wys tereg, ons waardeer mekaar se 

verskille, ons eer mekaar, en ons dien saam, ons groei saam, ons getuig saam, ons 

aanbid saam.  In en deur alles ontvang God die eer.  Die basiese beginsel is 

eenvoudig: ek behoort aan Christus, en daarom behoort elkeen, wat aan Christus 

behoort, ook aan my, en ek aan almal tot God se eer (1 Joh. 1:1-4&7). 

 As ons dan bely dat ons glo aan ‘n heilige, algemene, Christelike kerk, en die in 

die gemeenskap van die gelowiges kan ons ook weet wat ons moet doen met 

betrekking tot die kerk: 

• Bid vir die kerk 

• Word deel van die kerk 

• Dien in die kerk 

• Ondersteun die kerk 

• Wees lief vir die kerk 

• Getuig van die kerk 

Ons kan dan nie ‘n blote toeskouer wees nie. 

Week 13: 22-28 Oktober 2023 

 

Bybelstudie: “Ek glo aan ‘n heilige, algemene, Christelike kerk, …” 

 

Teks: Kol. 1:18; Efes. 4:12-16; 1 Kor. 12:12; 1 Kor. 3:11; Efes. 4:4-6; 1 Petr. 2:5; 

Openb. 3:1-2 en 15-18; 1 Joh. 1:1-4 en 7. 

 

“Ek [sal] My kerk bou, en die magte van die doderyk sal dit nie oorweldig nie.” 

(Mat. 16:18).  

 

Lees saam 

 Die kerk is dié instansie van God waaraan niemand kan behoort alvorens hy nie 

erken hy is ‘n verlore sondaar nie!  [Ek praat nie van mense wat bloot ‘op die boeke’ as 

lidmate genoem word nie.]  Dit is eenvoudig net so, dat as ons die naakte, en volle 

waarheid omtrent elke ander kerkganger moes weet, en hulle ook die naakte en volle 

waarheid omtrent ons moes weet, ons almal, soos een skrywer opgemerk het, dalk al 

gillende uit die kerk sou storm! 

 Die feit is net eerstens dat die kerk nie ‘n predikant, pastoor, pous, priester, 

sinode of kerkraad se kerk is nie.  Dit is dis Jesus Christus se kerk (Kol. 1:18; Efes. 

4:12-16; 1 Kor. 12:12).  Om hierdie rede is dit onmoontlik om van ‘n kerk, soos die 

Bybel bedoel, te praat as Jesus misken word.  Dis dalk iets anders soos ‘n 

godsdienstige klub, vereniging, maatskappy, of wat ookal.  Maar één ding is dit nie—dit 

is nie ‘n kerk nie!  Dis om hierdie rede dat ons bely dat ons glo in ‘n christelike kerk. 

God se definisie van Sy kerk is baie eenvoudig: geen Christus wat bely word = géén 

kerk!  Let tog verder op: ons bely dat ons glo in ‘n kerk (enkelvoud).  Daar is slegs één 

kerk van Jesus Christus.  Ons is almal, waar ookal in die wêreld, slegs een liggaam van 

Christus en deel van een kerk (1 Kor. 3:11; Efes. 4:4-6). 

 In die ou weergawe van die Belydenisskrif is gepraat van ‘n ‘heilige, Katolieke 

kerk’.  Al wat die woord ‘katoliek’ beteken het, was ‘algemene’ en dit het niks te make 

gehad met die Rooms Katolieke kerk nie.  Die woord is dus vervang met ‘algemene’ om 

daarmee te kenne te gee dat die kerk wêreldwyd bestaan en nie per land of streek 

afgesonderd bestaan nie.  Die woord ‘heilige’ beteken eenvoudig dat dit ‘n kerk is wat 

vir God afgesonder is.  Dis ‘n liggaam, Sy ‘nuwe volk’ wat God vir Hom afgesonder het.  

Dis uit die wêreld geroep, vir God.  Dis nie net apart geplaas van ander persone en 

liggame nie, maar ook afgesonder vir God.  Die woord ‘kerk’ self, is van die woord 

‘ekklesia’, wat ook beteken uitgeroeptes uit die wêreld om Jesus te volg, afgelei.  Die 

kerk is daarom nie ‘n gebou nie.  Die blote feit dat Petrus van die kerklidmate as 

lewende stene praat, sê alreeds dat die kerkgebou daarom nie ‘n gebou kan wees nie 

(1 Petr. 2:5). 

 Die kerk moet dus vandag, soos die Jode van ouds gekies is om vir God te 

getuig, God se getuie wees wat in hierdie donker wêreld van Sy heerlikheid moet 

getuig.  Die kerk is nie gestig met die doel om groot en mooi geboue op te rig, duisende 

lidmate te hê, oral in die gemeenskap in sosiale en humanitêre aksies betrokke te 

wees, en finansieel sterk te wees nie.  Nee, die primêre taak van die kerk in hierdie 

wêreld is om as God se getuies op te tree tot Sy eer.  As die kerk hierin faal, dan, 

ongeag sy ledetal, sy finansiële status, sy eiendomme, al sy kommissies en rade, en 

aktiwiteite, is die kerk ‘n mislukking en het hy sy roeping gemis (Openb. 3:1-2 en 15-

18). 

 Met die uitdrukking gemeenskap van die gelowiges bely ons dat die kerk vir alle 

ware gelowiges, wat Jesus as hul Verlosser en Heer bely, bedoel is.  Verder bely ons 

daarmee dat alle ware christene aan die liggaam van Christus moet behoort.  Alle 

wêreldse koninkryke het sy geheime agente, maar die koninkryk van God erken nie 

geheime agente in Sy koninkryk nie.  Hier werk alles op die beginsel van getuies en 

getuienis.  Ons bely verder dat God nooit bedoel het dat ‘n christen sy of haar 

christenskap in isolasie moet uitleef nie.  Ons is lewende stene wat in God se gebou 

saam ingebou is.  Ons moet mekaar tot eer van God opbou.  Hoe moet al die ‘mekaar-

tekse’ in die Bybel, (daardie tekse wat sê ons moet mekaar liefhê, verdra, troos, help, 

vergewe, ens. (meer as 33 sulke opdragte wat ek laas getel het)) dan nagekom word 

as elke christen niks met die ander te make wil hê nie?  God het die kerk gekies as Sy 

middel waardeur Hy die wêreld wil bereik en geen ware kind van God mag daarom 

hom van die kerk distansieer nie.  Dis ook as ons na onsself, en ons mede-gelowiges 

kyk, en sien hoe ons optree, en ook sien hoe die Gees in en deur ons werk, dat ons 

kan sien hoe God in Sy gemeente werk tot Sy eer. Op hierdie wyse word ons geloof en 

geloofsekerheid versterk, en ontvang God die eer. 

 Dis tog ook wat die woord  gemeenskap van die gelowiges, [koinonia] onder 

andere beteken—om in ‘n intieme verhouding met mekaar te deel.  Ons deel in laste, 

seer, vreugde, ons bou mekaar op, ons leer en wys tereg, ons waardeer mekaar se 

verskille, ons eer mekaar, ons dien saam, ons groei saam, ons getuig saam, ons 

aanbid saam.  In en deur dit alles ontvang God die eer.  Die basiese beginsel is 

eenvoudig: ek behoort aan Christus, en daarom behoort elkeen, wat aan Christus 

behoort, ook aan my, en ek aan almal, tot God se eer (1 Joh. 1:1-4 en 7). 

 Wat moet ons dan doen as ons bely ons glo aan ‘n heilige, algemene, 

Christelike kerk? 

• Bid vir die kerk 

• Word deel van die kerk 

• Dien in die kerk 

• Ondersteun die kerk 

• Wees lief vir die kerk 

• Getuig van die kerk 

• Moenie ‘n blote toeskouer wees nie 

 

Dink saam:  

1. Wat beteken die woorde “heilige en algemene Christelike kerk” vir julle? 

2. Vertel vir mekaar hoe julle deel is van die kerk van Christus en hierdie gemeente 

en hoe julle mekaar dien en ondersteun. 

3. Wat kan julle doen om meer te getuig oor julle liefde vir ons gemeente?  

4. Wat kan ons doen om nie net blote toeskouers in ons gemeente te wees nie? 

 

Bid saam: 

Bid vir mekaar dat elkeen van julle, die roeping wat die Here vir julle gegee het in ons 

gemeente, sal kan uitleef deur die gawes wat die Here vir julle gegee het.  

Bid vir ons gemeente leiers, leraars, personeel, lidmate en bedieninge.  

14 “Ek glo in ... “DIE VERGEWING VAN SONDES” 

 

Hy sal ons weer genade betoon, Hy sal ons sondes tot niet maak, U sal al hulle 

sondes in die diepsee gooi. (Miga 7:19). 

 Dit is van hierdie deel van die Belydenis wat Martin Luther gesê het dat dit vir 

hom die poort na die hemel is, want, het hy opgemerk, ‘wat help dit my om te glo dat 

God almagtig is, dat Hy die hemel en aarde geskep het, as ek nie vergifnis van my 

sondes kan verkry nie?’  Psalm 130:3-4 antwoord vir ons drie vrae oor vergifnis: 

1. Waarom het ons vergifnis nodig? 

As U ons sondes in aanmerking sou neem, Here, wie sou dan nog bestaan? 

(Ps. 130:3) 

 Die antwoord is voor-die-hand-liggend: Niemand nie!  God is heilig en haat 

sonde, en daarom het Hy bepaal dat die loon van die sonde die dood is (Rom. 

6:23).  Frans Kafka het op ‘n tyd opgemerk dat die moderne mens se probleem 

onder andere is dat hy soos ‘n sondaar voel, maar geen skuldgevoel daaroor ervaar 

nie.  Ons besef ons mis iets ernstigs, maar leef in ‘n wêreld wat ons leer dat ons van 

skuld ontslae raak deur van die reëls ontslae te raak.  Al daardie ‘jy moet’ en ‘jy mag 

nie’ van die Tien Gebooie maak mense onnodig senuagtig, meen hulle.  Nou gaan 

ons maar lustig aan met die sonde en gee rustig en lustig uiting aan ons luste.  

Maar ons eindig op as verslaafdes, geestelik siek, immorele wrakke, sosiaal-

wanaangepastes, en wonder waar dit alles vandaan kom.  Of erger nog, ons gee 

God die skuld vir die gemors wat ons aangevang het.  Maar God se ‘jy mag nie’ en 

Sy ‘jy moet’ bly steeds Sy ‘jy mag nie’ en Sy ‘jy moet’!  God sal nie Sy wette 

verander omdat die mens nie daarvan hou, of sodat hy ‘sy eie ding’ kan doen nie. 

 Ons is sondaars wat allerlei planne maak om die reëls wat God daargestel het, 

te verander, maar omdat die reëls eenvoudig nie kan verander nie, eindig ons as 

geestelike wrakke. Die basiese feit is dat alle mense vergifnis nodig het, en nie 

daarsonder die mens kan wees wat God bedoel het ons moet wees nie. 

 

2. Watter hoop het ons om vergewe te word? 

 Kyk na jou eie lewe, en oorweeg of jy dink jy verdien vergifnis.  Tog gee Ps. 

130:4 ons wonderlike hoop: Maar by U is daar vergifnis.  Vergifnis het niks met jou 

en my verdienste te make nie, [gelukkig nie!].  Om te vergewe, is deel van God se 

natuur.   Hy vergewe graag en dikwels. Dit beteken nie dat die mens daarom 

misbruik daarvan kan maak nie.   

Ek vergewe ongeregtigheid, oortreding en sonde, maar Ek spreek niemand 

sonder meer vry nie. (Eks. 34:7) 

Jesaja praat ook van God se vergifnis wanneer hy sê: 

Vra na die wil van die Here terwyl Hy nog te vinde is, roep Hom aan terwyl Hy 

nog naby is. Die goddelose moet sy verkeerde pad laat staan, die slegte mens 

sy slegte planne. Hy moet hom tot die Here bekeer, dan sal Hy hom genadig 

wees, hy moet hom tot ons God bekeer, Hy vergewe altyd weer. (Jes. 55:7) 

Die mens moet eers op die plek kom waar hy of sy kan erken dat jy goddeloos, 

sleg, en verlore is, en jou dan tot God bekeer, voordat jy op die plek kan kom waar 

jy sal hoor dat God jou genadig is en vergewe.  Daar is geen ander pad na vergifnis 

nie. 

 

3. Wat gebeur as ek vergifnis ervaar? 

...daarom word U steeds gedien. (Ps. 130:4b) 

Oorspronklik het hier gestaan ‘gevrees’ in die plek van die woord gedien, maar in 

ons nuwe vertaling is die woord gedien.  Dit geen wel ‘n ander betekenis aan die 

sin.  Ons kan sê dat die doel van vergifnis is dat ons God dan kan aanbid, dat ons 

na vergifnis in ‘n herstelde verhouding is met ons Skepper God.  Niemand kan voor 

God in eie geregtigheid gaan staan nie, maar God hou nie rekord van die sondes 

van enigeen wat Sy kind word nie.  Hy vergewe graag en weer, en dink nie meer 

aan ons sondes nie (Ps. 103:12; Jes. 38:17 & 44:22; Miga 7:19).  God vergewe ons 

op grond van wat Sy Seun aan die kruis betaal het vir elkeen wat in Hom glo en 

Hom aanneem as Verlosser en Heer. 

Week 14: 29 Oktober – 4 November 2023 

 

Bybelstudie: “Ek glo in ...die vergewing van sondes” 

 

Teks: Ps. 130:3-4; Rom. 6:23; Eks. 34:7; Jes. 55:7; Ps. 103:12, Jes. 38:17 en Jes. 

44:22; Miga 7:19 

“Hy sal ons weer genade betoon, Hy sal ons sondes tot niet maak, U sal al 

hulle sondes in die diepsee gooi.” (Miga 7:19) 

 

Lees saam 

 Dit is van hierdie deel van die Belydenis dat Martin Luther gesê het dit is vir hom 

die poort na die hemel, want, het hy opgemerk, ‘wat help dit my om te glo dat God 

almagtig is, dat Hy die hemel en aarde geskep het, as ek nie vergifnis van my sondes 

kan verkry nie?’  Psalm 130:3-4 gee vir ons drie antwoorde op drie vrae oor vergifnis: 

1. Waarom het ons vergifnis nodig? 

Vers 3 vra: “As U ons sondes in aanmerking sou neem, Here, wie sou dan 

nog bestaan?”  Die antwoord is voor-die-hand-liggend: Niemand nie!  God is 

heilig en haat sonde, en daarom het Hy bepaal dat die loon van die sonde die 

dood is (Rom. 6:23).  Frans Kafka het op ‘n keer opgemerk dat die moderne 

mens se probleem onder andere is dat hy soos ‘n sondaar voel, maar geen 

skuldgevoel daaroor ervaar nie.  Ons besef ons mis iets ernstigs, maar leef in ‘n 

wêreld wat ons leer dat ons van skuld ontslae raak deur van die reëls ontslae te 

raak.  Al daardie ‘Jy moets’ en ‘Jy mag nie’ van die Tien Gebooie maak mense 

onnodig senuagtig, meen hulle.  Mense tree dan op as verslaafdes, geestelik 

siekes, immorele wrakke, sosiaal-wanaangepastes, en wonder waar dit alles 

vandaan kom, of erger nog, ons gee God die skuld vir die gemors wat ons 

aangevang het.  Maar God se ‘Jy mag nie’ en Sy ‘Jy moet’ bly steeds Sy ‘jy mag 

nie’ en ‘jy moet’!  God sal nie Sy wette verander omdat die mens nie daarvan 

hou, of sodat hy ‘sy eie ding’ kan doen nie.  Ons is sondaars wat allerlei planne 

maak om die reëls wat God daargestel het, te verander, maar omdat die reëls 

eenvoudig nie kan verander nie, eindig ons as geestelike wrakke.  Die basiese 

feit is dat alle mense vergifnis nodig het, en nie daarsonder die mens kan wees 

wat God bedoel het ons moet wees nie. 

2. Watter hoop het ons om vergewe te word? 

Kyk na jou eie lewe, en oorweeg of jy dink jy verdien vergifnis.  Maar Ps. 130:4 

gee ons wonderlike hoop; “Maar by U is daar vergifnis.”  Vergifnis het niks 

met jou en my verdienste te make nie, [gelukkig nie!].  Om te vergewe, is deel 

van God se natuur.  Hy vergewe graag en dikwels.  Dit beteken nie dat die mens 

daarom misbruik daarvan kan maak nie.  Hoor wat God sê in Eks. 34:7: “Ek 

vergewe ongeregtigheid, oortreding en sonde, maar Ek spreek niemand 

sonder meer vry nie.”  En dan hoor ons Hom weer deur Jesaja praat in Jes. 

55:7: “ Vra na die wil van die Here terwyl Hy nog te vinde is, roep Hom aan 

terwyl Hy nog naby is. Die goddelose moet sy verkeerde pad laat staan, die 

slegte mens sy slegte planne. Hy moet hom tot die Here bekeer, dan sal Hy 

hom genadig wees, hy moet hom tot ons God bekeer, Hy vergewe altyd 

weer.”  Die mens moet eers op die plek kom waar hy erken hy’s goddeloos, 

sleg, en verlore, en hom tot God bekeer, voordat hy op die plek kan kom waar 

hy sal hoor dat God hom genadig is en vergewe.  Daar is geen ander pad na 

vergifnis nie. 

3. Wat gebeur as ek vergifnis ervaar? 

Psalm 130:4 se tweede deel antwoord hierdie derde vraag: “daarom word U 

steeds gedien.”  Oorspronklik het hier gestaan gevrees in die plek van die 

woord gedien, maar in ons nuwe vertaling is die woord gevrees in meeste 

gevalle, om een of ander rede, weg vertaal en vervang met die woord gedien, 

wat heeltemal ‘n ander betekenis aan die sin gee.  Ons kan sê dat die doel van 

vergifnis is dat ons God dan kan aanbid.  Niemand kan voor God in eie 

geregtigheid gaan staan nie, maar God hou nie rekord van die sondes van 

enigeen wat Sy kind word nie.  Hy vergewe graag en weer, en dink nie meer aan 

ons sondes nie (Ps. 103:12; Jes. 38:17; 44:22; Miga 7:19). God vergewe ons op 

grond van wat Sy Seun aan die kruis betaal het vir elkeen wat in Hom glo en 

Hom aanneem as Verlosser en Heer. 

 

Dink saam:  

1. Bespreek Frans Kafka se stelling.  

2. Hoekom dink jy het jy verlossing nodig?  

3. Wat beteken dit vir jou dat die Here jou sondes vergewe?  

4. Bespreek met mekaar hoe ons as Christene se getuienis tenoor die wêreld sou 

lyk as ons werklik soos Christus ons self en mekaar vergewe het?  Wat kan ons 

doen om mekaar aan te spoor tot erkenning van ons sondes en die vergifnis 

daarvan?  Hoekom dink julle sukkel mense om hulle sondes te erken en sien 

hulle eerder die balk in iemand anders se oë raak?  Hoekom dink julle sukkel 

mense om te vergewe?  

Bid saam:  

Bid vir mekaar dat julle lewens sal getuig van die genade van die Here en vergifnis van 

julle sondes.  

Bid vir die mense wat julle van weet wat sukkel om te vergewe en wat sukkel om God 

se genade te verstaan.  

Bid vir ons gemeente dat ons gemeente lede draers van God se genade sal wees.  

15 Ek glo in … “DIE OPSTANDING VAN DIE VLEES...” 

 

Kyk, ek maak aan julle ‘n geheimenis bekend: Ons sal nie almal sterwe nie, 

maar ons sal almal verander word. By die laaste trompet sal dit in ‘n oomblik, in 

‘n oogknip gebeur, want die trompet sal weerklink, en die dooies sal as 

onverganklikes opgewek word, en ons sal verander word. En wanneer hierdie 

verganklike liggaam met die onverganklike beklee is, en hierdie sterflike liggaam 

met die onsterflike, dan sal die woord wat geskrywe staan, vervul word: ‘Die 

dood is vernietig, die oorwinning is behaal. Dood, waar is jou oorwinning? Dood, 

waar is jou angel? (1 Kor. 15:51-52&54).  

 

 Dis die een deel van die Belydenisskrif wat die moeilikste verstaan en 

verduidelik word.  Dit gaan teen alles in wat ons elke dag hoor en om ons sien.  Daar is 

daagliks oor die wêreld heen duisende begrafnisse, maar die laaste opstanding uit die 

dood wat mense gesien het, was 2,000 jaar gelede!  Die dood is die enkele grootste en 

fundamentele probleem van die menseras en ook sy grootste vrees—dis so finaal, 

vreesaanjaend en skokkend vir elke mens se sintuie wat daarmee gekonfronteer word, 

dat ons dit selfs moeilik vind om die woord uit te spreek.  Nou praat ons van verhuis, 

vertrek, verlaat, en ander uitdrukkings om die skok te versag.  Maar na almal, vriende, 

familie, predikante en selfs die begrafnisondernemers hul bes gedoen het om te help 

en te troos en te versag, bly die dood as ononderhandelbare realiteit waarmee almal 

een of ander tyd gekonfronteer sal word. 

 Dan kom ons by die vraag wat so oud is soos die mens self, en waaroor 

filosowe, teoloë en treurende geliefdes wonder, en wat Job só bewoord het:  

As die mens sterf, sal hy weer lewe? (Job 14:14).  

Paulus het natuurlik ook hieroor gepraat, en het opgemerk:  

As die dooies nie opgewek word nie, ‘laat ons eet en drink, want môre sterf ons!’ 

(1 Kor. 15:32). 

Die Belydenisskrif is egter besonder spesifiek hieroor.  Ons glo in die opstanding van 

die vlees.  Die gees van die mens het nooit gesterf nie, en kan daarom nie opstaan nie.  

Dit bly vir ewig leef. 

 As jy gevra sou word of ons deel wil wees van die gewilde program bekend as 

‘Extreme makeover’, sal jy dit doen?  Sal jy jou totaal van voorkoms wil verander, of net 

sekere liggaamsdele bietjie wil aanpas?  Natuurlik word almal ouer en lyk en voel nie 

meer soos dit vroeër was nie.  Dit is ongelukkig so dat met of sonder die regte dieet, 

oefeninge en wat ook al ons almal op die punt gaan kom—sekeres gouer as andere—

dat alles gaan stop.  Die liggaam en gees gaan skei, om nooit weer presies in dieselfde 

vorm soos nou, herenig te word nie.  O ja, ons gaan nuwe, verheerlikte liggame 

ontvang, maar hierdie stryd teen siektes en agteruitgang sal nooit weer, soos nou, in 

ons liggame ervaar word nie. 

 Maar wat sê die Bybel oor die dood? 

• Dis seker—niemand loop dit mis nie (Hebr. 9:27) 

• Dis nie die einde nie—die oordeel volg daarna (Hebr. 9:27) 

• Christus het die dood oorwin (2 Tim. 1:10) 

• Die dood is egter steeds die finale vyand (1 Kor.15:26) 

Indien dit so is dat Christus die dood oorwin het, waarom sterf christene steeds?  Die 

antwoord lê in die verstaan van die basiese aard van die dood.  Bybels gesproke is die 

essensie van die dood niks anders as skeiding nie. 

 Dood is die onnatuurlike skeiding van liggaam en siel.  Daar is niks natuurliks, 

soos die wêreld ons wil wysmaak, aan die dood nie.  Dood is die mees onnatuurlike 

ding in die wêreld!  Die dood het die wêreld ingekom as gevolg van sonde—voor sonde 

daar was, was daar geen dood nie (Rom. 5:12).  Dood is onnatuurlik omdat sonde 

onnatuurlik is.  Wanneer sonde finaal verwyder is, sal daar daarom ook nie meer dood 

wees nie (Openb. 21:4).  Daar is inderdaad ‘n ‘wêreld’ waar daar nie sonde is nie.  Dit 

is die onsienlike wêreld waar God heers, en dis die ware wêreld.  Dit wat ons hier sien 

en beleef as realisties, is tydelik, en gaan verby.  Uiteindelik sal die dood ook—behalwe 

vir diegene wat Jesus as Verlosser verwerp het—self sterf.  Tot daardie dag wanneer 

die dood self sterf, beskryf die Prediker hierdie onnatuurlike situasie as volg:  

… die tyd wanneer die stof terugkeer na die aarde soos dit was, en die gees na 

God terugkeer wat dit gegee het. (Pred. 12:7) 

Vanuit ‘n suiwer menslike punt gesien, is dié beskrywing van wat by die dood gebeur, 

korrek, maar ons kan die Vader dank dat hierdie vers nie die einde van die verhaal is 

nie. 

 Die waarheid van die hele verhaal vind ons in 1 Korintiërs 15:51-55.  Soos ons 

by die aanvang van hierdie deel van die belydenis aangehaal het, leer ons daaruit dat: 

• Ons opstanding oombliklik sal wees.  Dit sal dus nie oor ‘n tydperk of ure wees 

nie.  Soos een kommentator sê, ‘As jy jou oogknip, sal jy dit mis!’ 

• Dit sal ‘n totale verandering wees.  Ons sal van sterflik na onsterflik en van 

verganklik na onverganklik verander.  Paulus het iets hiervan verduidelik in 1 

Kor. 15:35-37. 

• Dit sal ‘n opstanding wees, en geen reïnkarnasie soos sommige ander groepe 

glo nie.  Ons sal elkeen opstaan met dieselfde identiteit as nou.  Ek en jy sal nie 

iemand anders of iets anders wees nie, maar ek sal verlos wees van die straf 

van sonde, die mag van sonde en die aanwesigheid van sonde. 

• Die opstanding sal wees van die liggaam sodat ek weer siel en gees en liggaam 

sal wees, want dit is wat God deur Sy Seun se dood en opstanding bewerkstellig 

het: die hele mens is verlos!  Ek leef omdat Hy leef! (Joh. 11:25 & 14:19). 

 

 

 

 



 

 116 

 

Week 15: 5-11 November 2023 

 

Bybelstudie: “Ek glo in ...die opstanding van die vlees” 

 

Teks: 1 Kor.15:32, 51-52, 54; Job 14:14; Hebr. 9:27; Hebr. 9:27; 2 Tim. 1:10; 1 Kor. 

15:26; Rom. 5:12; Openb. 21:4; Pred. 12:7; 1 Kor. 15:51-55; 1 Kor. 15:35-37; Joh. 

11:25 en 14:19 

“Kyk, ek maak aan julle ‘n geheimenis bekend: Ons sal nie almal sterwe nie, 

maar ons sal almal verander word. By die laaste trompet sal dit in ‘n oomblik, in 

‘n oogknip gebeur, want die trompet sal weerklink, en die dooies sal as 

onverganklikes opgewek word, en ons sal verander word. En wanneer hierdie 

verganklike liggaam met die onverganklike beklee is, en hierdie sterflike 

liggaam met die onsterflike, dan sal die woord wat geskrywe staan, vervul 

word: ‘Die dood is vernietig, die oorwinning is behaal. Dood, waar is jou 

oorwinning? Dood, waar is jou angel?” (1 Kor. 15:51-52, 54) 

 

Lees saam 

 Dis die een deel van die Belydenisskrif wat die moeilikste verstaan en 

verduidelik word.  Dit gaan teen alles in wat ons elke dag hoor en om ons sien.  Daar is 

duisende begrafnisse elke dag oor die wêreld heen, maar die laaste opstanding uit die 

dood wat mense gesien het, was 2,000 jaar gelede!  Die dood is die enkele grootste en 

fundamentele probleem van die menseras en ook sy grootste vrees.  Dit is so finaal, 

vreesaanjaend en skokkend vir elke mens se sintuie wat daarmee gekonfronteer word, 

dat ons dit selfs moeilik vind om die woord uit te spreek.  Tog by die dood ‘n 

ononderhandelbare realiteit waarmee almal een of ander tyd gekonfronteer sal word. 

 Dit bring ons by die vraag wat so oud soos die mens self is, en waaroor filosowe, 

teoloë en treurende geliefdes wonder, en wat Job só bewoord het: “As die mens sterf, 

sal hy weer lewe?” (Job 14:14).  Paulus het natuurlik ook hieroor gepraat, en het 

opgemerk: “As die dooies nie opgewek word nie, ‘laat ons eet en drink, want môre 

sterf ons!’” (1 Kor. 15:32).  Die Belydenisskrif is besonder spesifiek hieroor; ons glo in 

die opstanding van die vlees want die gees van die mens het nooit gesterf nie, en kan 

daarom nie ‘opstaan’ nie.  Die gees bly vir ewig leef.  Dit beteken ons gaan nuwe, 

verheerlikte liggame ontvang, maar hierdie stryd teen siektes en agteruitgang sal nooit 

weer, soos nou,  in ons liggame ervaar word nie.  Wat sê die Bybel dus oor die dood? 

• Dis seker; niemand loop dit mis nie (Hebr. 9:27) 

• Dis nie die einde nie—die oordeel volg daarna (Hebr. 9:27) 

• Christus het die dood oorwin (2 Tim. 1:10) 

• Die dood is egter steeds die finale vyand (1 Kor. 15:26) 

 Indien dit so is dat Christus die dood oorwin het, waarom sterf christene dan 

steeds?  Die antwoord lê in die verstaan van die basiese aard van die dood.  Bybels 

gesproke is die essensie van die dood niks anders as skeiding nie.  Dood is die 

onnatuurlike skeiding van liggaam en siel.  Daar is niks natuurliks, soos die wêreld ons 

wil wysmaak, aan die dood nie.  Dood is die mees onnatuurlike ding in die wêreld!  Die 

dood het die wêreld ingekom as gevolg van sonde as sou daar voor die sonde geen 

dood wees nie (Rom. 5:12).  Dood is onnatuurlik omdat sonde onnatuurlik is.  Wanneer 

sonde finaal verwyder is, sal daar daarom ook nie meer dood wees nie (Openb. 21:4).   

 Daar is inderdaad ‘n ‘wêreld’ waar daar nie sonde is nie – die onsienlike wêreld 

waar God heers, en dis die ware ‘wêreld’.  Dit wat ons hier sien en beleef as realisties, 

is tydelik en gaan verby.  Uiteindelik sal die dood self ook sterf—behalwe vir diegene 

wat Jesus as Verlosser verwerp het.  Tot daardie dag wanneer die dood self sterf, 

beskryf Pred. 12:7 hierdie onnatuurlike situasie as volg: “… die tyd wanneer die stof 

terugkeer na die aarde soos dit was, en die gees na God terugkeer wat dit gegee 

het.”  

 Van ‘n suiwer menslike punt gesien, is dié beskrywing van wat by die dood 

gebeur, korrek.  Maar ons kan die Vader dank dat hierdie vers nie die einde van die 

verhaal is nie.  Die waarheid van die hele verhaal vind ons in 1 Kor. 15:51-55, soos ons 

by die aanvang van hierdie deel van die belydenis aangehaal het.  Daaruit leer ons dat: 

• Ons opstanding oombliklik sal wees.  Dit sal dus nie oor ‘n tydperk of ure wees 

nie.  Soos een kommentator sê: ‘As jy jou oogknip, sal jy dit mis!’ 

• Dit sal ‘n totale verandering wees.  Ons sal van sterflik na onsterflik en van 

verganklik na onverganklik verander.  Paulus het iets hiervan verduidelik in 1 

Kor. 15:35-37. 

• Dit sal ‘n opstanding wees, en geen reïnkarnasie nie, soos sommige ander 

gelowe glo.  Ons sal elkeen opstaan met dieselfde identiteit as nou—ek sal nie 

iemand anders, of iets anders wees nie, maar ek sal verlos wees van die straf 

van sonde, die mag van sonde en die aanwesigheid van sonde. 

Die opstanding sal wees van die liggaam sodat ek weer siel en gees en liggaam sal 

wees, want dit is wat God deur Sy Seun se dood en opstanding bewerkstellig het: die 

hele mens is verlos!  Ek leef omdat Hy leef! (Joh.11:25 en 14:19). 

 

Dink saam (bespreek):  

1. Hoekom is dit moeilik vir mense om oor die dood te praat?  

2. Watter versekering hou hierdie gedeelte van ons geloofsbelydenis vir ons in? 

3. Wat beteken dit vir julle dat jy ook die opstanding van die vlees gaan ervaar?  

4. Hoe sou julle vir iemand wat nie van ons christelike geloof weet nie, hierdie 

gedeelte van ons geloofsbelydenis verduidelik?  

 

Bid saam:  

Bid dat elkeen van julle in die groep die hoop sal ervaar wat hierdie gedeelte van die 

Belydenis vir ons inhou.  

Bid vir mekaar en vir ons gemeentelede wat hartseer is en treur oor die dood van ‘n 

geliefde.  

Vra vir die Here om ons te leer om mekaar te troos en te ondersteun in tye van verlies 

en hartseer. 

16  Ek glo in “… ‘n EWIGE LEWE.” 

 

Ons weet dat, solank as ons in die liggaam bly, ons nog nie by die Here woon 

nie, want ons lewe deur geloof, nie deur sien nie. Ons is vol moed en sou liewer 

ons verblyf in die liggaam wil verlaat en by die Here gaan woon. Maar, of ons 

hier woon of daar woon, ons het net een wens , en dit is om te lewe soos Hy dit 

wil. (2 Kor. 5:6-9). 

 

 As ons praat van die begrip ‘huis’, waar is jou huis?  Waar jou ouers woon, of 

waar jy grootgeword het, of waar jou familie nog bly, of dalk daar waar jou beste 

herinneringe is?  Daar is ook soms mense wat lyk of hulle eintlik nêrens ‘n plek het wat 

hulle ‘huis’ kan noem nie.  Hulle het op so baie plekke vir sulke kort tydjies gebly dat 

hulle nie weet waar hulle ‘huis’ is nie.  Andere weer wil, as gevolg van die gehalte lewe 

wat hulle gehad het as jongmens eenvoudig niks weet van ‘n ‘huis’ nie.  Vir hulle is dit 

‘n begrip wat hulle met ellende en seer verbind.  Hulle wil liewer daarvan vergeet. 

 Vir ons as kinders van God, het die begrip ‘huis’ nuwe betekenis gekry.  Vir baie 

is dit, as gevolg van hul ‘huise’ wat hulle hier geken het, deel van hul hoop op ‘n beter 

huis.  Hebreërs 11:16 en 13:14 praat van so ‘n nuwe tuiste vir God se kinders: 

Maar hulle het na ‘n beter vaderland, dit is die hemelse, verlang. Daarom is God 

nie skaam om hulle God genoem te word nie; trouens, Hy het vir hulle ‘n stad 

gereed gemaak.  

… want ons het in hierdie wêreld geen vaste verblyfplek nie, ons is op soek na 

die toekomstige.  

En in Efesiërs 2:19 hoor ons Paulus ons nuwe status beskryf as lede van die huisgesin 

van God.  

 Die ‘huis’ wat God gereed gemaak het, noem ons ook die ‘hemel’.  Die hemel is 

daar waar Jesus is, en as ons in die hemel is, sal ons vir ewig by Jesus.  Die begrip 

‘ewige lewe’ vertel ons dat dit nie hier op aarde kan wees nie, want niks hier gaan vir 

ewig bestaan nie.  Ons sal nooit werklik tuis in hierdie wêreld kan wees nie, want ons 

word gedurig daaraan herinner dat hierdie plek tydelik is.  Al die kere wat ons afskeid 

neem van dinge en mense sê mos eintlik ook maar vir ons dat hierdie plek tydelik is.  

 Op aarde is daar geen plek waar jy heen kan gaan waar jy nooit weer hoef te 

groet nie.  Wat is die ‘ewige lewe’ dan?  Dis iets wat net God se kinders beskore is, en 

dit bestaan daarin:  

… dat hulle U ken, die enigste ware God, en Jesus Christus, wat deur U gestuur 

is. (Joh. 17:3)  

Om hierdie rede het elke kind van God reeds nou al die ewige lewe ontvang, en hoef jy 

nie te wag tot na jou dood of tot die wederkoms nie.  Die ewige lewe is in sy essensie ‘n 

besondere verhouding.  Dit is nie om te leef sonder om weer te sterf nie.  Die ewige 

lewe wat jy en ek ontvang het, gaan regdeur ons aardse sterwe saam met ons na die 

Vaderhuis. 

 Sommige mense leef asof die hemel iets is wat eendag in die verre toekoms 

dalk mag gebeur, en leef daarom so dat hulle hul eie klein hemel op aarde probeer 

skep met rykdom, mag, besittings, en so meer.  Maar hierdie aardse hemel sal God 

eers moet wegneem, anders sal dit ons hel word.  Prediker vertel ons die treurrige en 

hopelose verhaal van iemand wat so sy eie hemel probeer skep het, en wat telkens 

moes erken “dit is alles tevergeefs!” 

Week 16: 12-18 November 2023 

 

Bybelstudie: “Ek glo in ...’n ewige lewe” 

 

Teks: 2 Kor. 5:6-9; Hebreërs 11:16 en 13:14; Efesiërs 2:19; Joh. 17:3 

“Ons weet dat, solank as ons in die liggaam bly, ons nog nie by die Here woon 

nie, want ons lewe deur geloof, nie deur sien nie. Ons is vol moed en sou liewer 

ons verblyf in die liggaam wil verlaat en by die Here gaan woon. Maar, of ons 

hier woon of daar woon, ons het net een wens , en dit is om te lewe soos Hy dit 

wil.” (2 Kor. 5:6-9). 

 

Lees saam 

 Vir ons as kinders van God, het die begrip ‘huis’ nuwe betekenis gekry, en vir 

baie is dit, as gevolg van hul ‘huise’ wat hulle hier geken het, deel van hul hoop op ‘n 

beter huis.  Hebreërs 11:16 en 13:14 praat van so ‘n nuwe tuiste vir God se kinders, en 

in Efesiërs 2:19 hoor ons Paulus ons nuwe status beskryf as “lede van die huisgesin 

van God.”  Die ‘huis’ wat God gereed gemaak het, noem ons ook die ‘hemel’.  Die 

hemel is daar waar Jesus is, en as ons in die hemel is, sal ons vir ewig by Jesus wees.  

Die begrip ‘ewige lewe’ vertel ons dat dit nie hier op aarde kan wees nie, want niks hier 

gaan vir ewig bestaan nie.  Ons sal nooit werklik tuis in hierdie wêreld kan wees nie, 

want ons word gedurig daaraan herinner dat hierdie plek tydelik is.  Al die kere wat ons 

afskeid neem van dinge en mense, sê mos eintlik ook maar vir ons dat hierdie plek 

tydelik is.  Op aarde is daar geen plek waar jy heen kan gaan waar jy nooit weer hoef te 

groet nie. 

 Wat is die ‘ewige lewe’ dan?  Dis iets wat net God se kinders beskore is, en dit 

bestaan daarin: “ … dat hulle U ken, die enigste ware God, en Jesus Christus, wat 

deur U gestuur is” (Joh. 17:3).  Om hierdie rede het elke kind van God reeds nou al 

die ewige lewe ontvang, en hoef hy nie te wag tot na sy dood of tot die wederkoms nie.  

Die ewige lewe is in sy essensie ‘n besondere verhouding.  Dis nie om te leef sonder 

om weer te sterf nie.  Die ewige lewe wat jy en ek ontvang het, gaan regdeur ons 

aardse sterwe saam met ons na die Vaderhuis.  Sommige mense leef asof die hemel 

iets is wat eendag in die verre toekoms dalk mag gebeur, en leef daarom so dat hulle 

hul eie klein hemel op aarde probeer skep met rykdom, mag, en so meer.  Maar hierdie 

aardse hemel sal God eers moet wegneem, anders sal dit ons hel word.  Prediker 

vertel ons die treurige en hopelose verhaal van iemand wat so sy eie hemel probeer 

skep het en wat telkens moes erken “Dis alles tevergeefs!” 

Dink saam (bespreek):  

1. Hoe sou julle vir iemand wat onlangs ‘n Christen geword het die ewige lewe 

beskryf?  

2. Watter impak het die wete dat julle die ewige lewe ontvang het, op die manier 

wat julle lewe? 

3. Vertel vir mekaar wat dit vir julle beteken dat ons by God ons tuiste kan vind, 

nou al, maar ook eendag as ons lewe hier op aarde verby is.  

 

Bid saam:  

Bid vir mekaar dat julle lewens reeds nou al getuig van die hoop van julle ewige tuiste 

en ewige verhouding met God.  

Bid vir mekaar vir spesifieke behoeftes wat julle het.  

17 AMEN 

 

 Wanneer ons dan aan die einde van die Belydenis “Amen!” sê, dan sê ons 

daarmee dat ons alles wat ons bely het, inderdaad as waar bevestig.  Ons glo met ons 

hele hart in die waarheid van die Belydenis se inhoud.  Ons as christene glo veel meer 

as die bondige opsomming van ons geloof soos in die Belydenis vervat, maar ons glo 

nooit minder as dit nie. 

 Geloof was reeds van die begin van die kerk se ontstaan, kontroversieel en 

Paulus het twee van sy briewe (Romeine en Galasiërs) hieraan gewy. In Romeine 3:28 

sit Paulus se siening duidelik en kort uiteen.  Honderde jare later was dit Martin Luther 

se beurt om geloof as basis van verlossing teenoor die kerk van sy tyd te verdedig, en 

hy het juis hierdie spesifieke teks uit Romeine gebruik.  Gedurende die Reformasie was 

die spreuk Sola fide—deur geloof alleen—dan ook een van die slagspreuke van die 

Reformiste.  

 

a. Wat is geloof? 

 Sommige mense sien geloof as ‘n soort obstinate optimisme: “jy moet net bly 

glo, dit sal beter gaan!”  Maar dis nie geloof nie.  Enige gesindheid van vertroue 

sonder dat daar ‘n objek van vertroue is, is nie Bybelse geloof nie.  Die Roomse 

Kerk leer weer dat geloof beteken om te glo in wat die Roomse Kerk leer, en 

onderskei dan tussen eksplisiete geloof—geloof in dinge wat mens verstaan—en 

implisiete geloof—geloof in dinge wat nie verstaan kan word nie, maar wat die 

kerk leer.  Die Roomse Kerk gaan dan verder en sê dat dit net laasgenoemde is, 

wat die gewone man hoef te hê om gered te word.  Geloof, volgens die Roomse 

Kerk is om die kerk te vertrou as jou leier, terwyl die Bybel leer dat geloof is om 

Jesus Christus te vertrou as jou Verlosser! 

 Geloof dan is om God te glo ten opsigte van Sy beloftes en die uitwerking 

daarvan in Sy verlossingsplan.  Ons moet Sy Seun aanvaar as die Volmaakte Offer 

vir ons sondes waarvoor ons nie self die prys kan betaal nie en dus verlore is.  Om 

jou lewe toe te vertrou aan die opgestane en lewende Here aan wie jy behoort 

omdat Hy jou met Sy bloed gekoop het, en om jouself volkome te stel onder die 

beheer van Sy Gees wat jou wil leer en lei in groei na Christus se Beeld.  Daar 

bestaan ‘n naamdig wat ten opsigte van die woord “faith” as volg lees: Forsaking All 

I Take Him! en hierdie uitleg sê dit perfek: op Hom plaas ek al my vertroue vir my 

verlossing! 

 

b. Wat is die bron van geloof? 

 Die Bybel hanteer geloof se oortuigings as sekerhede, en stel dit gelyk aan 

kennis.  Die stem van geloof sê  “Ek weet…”  Die dinge wat ons in glo kan nie met 

rede bevestig word of wetenskaplik getoets word nie.  Die mens is in geen posisie 

om enige onafhanklike toets te doen met betrekking tot dit wat hy omtrent sy God 

geleer word nie.  Ons sekerheid van geloof berus direk op die wete dat ons God nie 

kan lieg nie, en dat Sy openbarings deur Sy Woord dus onfeilbaar is (Tit. 1:2; 2 

Sam. 7:28).  Dit is waar geloof begin—daar waar God se Woord gehoor word en die 

realiteit dan in ons harte kom dat hierdie werklik die Woord van die ware God is.  

Die mens self is so deur sonde aangetas dat hy nie uit sy eie die waarheid van die 

Woord sal kan sien en besef nie.  Dit is eers as God in Sy genade, in jou hart die 

geloof kom skenk, dat die mens die waarheid van die evangelie sal kan besef en 

verstaan en glo (Efes. 2:7-9; Joh. 3:3-8; 2 Kor. 4:4-6).  Sonder God se geskenk van 

genade aan die individu, is daar geen hoop vir redding vir enige mens nie. 

 

c. Geloof en redding  

 Redding is slegs deur geloof moontlik en ons moet dit altyd beklemtoon sodat 

die eer en heerlikheid van Christus daardeur beskerm sal word.  Geloof beteken om 

in Jesus se arms te val.  Geloof verbind die mens aan Jesus sodat jy daarna die 

mens in Christus kan wees.   “In Christus”, want dis geloof in Wie Hy is en wat Hy 

gedoen het, wat jou en my red.  Kyk weer na Romeine 8 en sien net weer al die 

seëninge wat daar vir ons wat in Christus is.  Niemand kan ooit meer nodig hê as dit 

wat reeds ons s’n is in Christus nie.  Om meer te verwag is om Christus se 

genoegsaamheid as Verlosser te misken. 

 Ware geloof is ‘n heelhartige en eksklusiewe aflegging van jouself en om jou 

hele vertroue vir jou redding in God se genade te laat.  Dit is om jou eie 

verlorenheid en hopeloosheid as jou eie redder te besef en al jou vertroue in jouself 

as redder af te lê en jou geheel en al op Jesus se Persoon en werk aan die kruis te 

werp vir jou redding.  Soos John Berridge opgemerk het: “Jesus is óf ‘n volledige 

Verlosser óf géén Verlosser!”  Die mens wat meen dat hy deur eie werke gered kan 

word, het in effek eintlik daarmee te kenne gegee dat hy geen belang in Jesus as 

Verlosser het nie! 

 

d. Geloof en Werke  

 Dat werke jou nie kan red nie, beteken nie dat God daarmee niksdoen as heilig 

verklaar het nie!  Wat red, is geloof alleen, maar reddende geloof is nooit alleen nie!  

Geloof wat red, is geloof wat lewe.  Geloof wat lewe, is geloof wat werk!  Die bewys 

dat iemand reddende geloof besit, is juis geleë in die feit dat dit hom aan die werk 

sit vir God.  Hoekom is dit so?  Die liefde van Christus, wat Sy lewe opgeoffer het vir 

jou, dring jou tot werke om jou dank teenoor Christus te betoon.  Die Christen se 

redding is genade-gedrewe, en sy gesindheid is daarom dankbaarheid-gedrewe 

(Gal. 5:6). 

 

e. ‘n Lewe in geloof 

 Geloof red ons nie net nie, maar laat ons ook deel in die ware lewe, wat soms as 

‘n wandel maar ook as ‘n stryd aan ons voorgehou word.  As die lewe in geloof as ‘n 

stryd beskryf word, wat moet die arme mens sê van sy lewe sonder geloof?  Dit kan 

net ‘n nagmerrie wees!  Die klem in die lewe van geloof val altyd op die werklikheid 

van die Objek van die geloof, Jesus en Sy werk, en nie op wat die graad van ons 

gevoel daaroor is nie.   

• Geloof wat God se Woord, beloftes, belonings, getrouheid en gehoorsaamheid 

aan God se Woord sonder dat ons alles verstaan, eer, word hoog aangeslaan 

deur God.   

• Geloof laat ons toe om God opreg en met erns te nader in Jesus se Naam.  Dit 

is om krag te vind, lyding te verduur en oorwinnings in sy Naam te behaal.   

• Geloof help ons aanvaar dat teenslae, selfs as dit as dissipline na ons kom,  

getuienis is van God se liefde vir ons, maar ook dat Hy ons wil laat groei na Sy 

Beeld.  

• Geloof  laat ons moed skep waar ons andersins sou faal.  Ons leer deur geloof 

terugkyk na die voorbeelde van die skare geloofsgetuies wat ons bemoedig ons 

in die wete dat hul God ook ons God is.  

• Geloof leer ons om aanslae van versoekings teen te staan en om te volhard in 

ons weerstand teen Satan.   

• Geloof maak ons getrou teenoor God. 

 

f. Hoe moet ons ons geloof laat groei?  

 Ons sal dit nooit regkry deur introspeksie nie.  Ons sal net moedeloos raak as 

ons in onsself redes vir geloofsgroei probeer soek.  Ons kan dit netso min regkry 

met selfondersoek as wat ons ‘n plant beter sal laat groei deur sy wortels uit te trek 

en te ondersoek.  Ons geloof groei net as ons die doelstellings en hulpmiddels beter 

bestudeer en gebruik.  Dit is God se beloftes, God se getrouheid in die verlede, 

gesprekke met God, Bybelstudie, gemeenskap van die gelowiges, en ook om die 

hoop wat in ons lewe weer te oordink, en deur ons oë voortdurend op Jesus, en dit 

wat Hy vir ons voorberei het by die Vader, te vestig (2 Kor. 4:16&18; Hebr. 10:32; 

Ps. 77:2&11; Ps. 42:6; 2 Tim. 4:17; Hebr. 12:1-3, 12, 25).  Neem hierdie dinge, en 

oordink dit gereeld, drink dit in en laat dit soos medisyne vir jou siel wees, en dank 

God oor Sy getrouheid, en jy sal verstom wees om te sien wat God in jou lewe 

doen.  Jy kan dit nooit te veel kere op ‘n dag doen nie—daar is nie so-iets soos ‘n 

oordosis hiervan nie. 

Week 17: 19-25 November 2023 

 

Bybelstudie: Amen 

 

Teks: Tit. 1:2, 2 Sam. 7:28, Gal. 5:6. 

 

Lees saam 

 GELOOF was reeds van die begin van die kerk se ontstaan, kontroversieel, en 

Paulus het twee van sy briewe, Romeine en Galasiërs hieraan gewy.  Romeine 3:28 sit 

Paulus se siening duidelik en kort uiteen.  Honderde jare later was dit Martin Luther se 

beurt om geloof as basis van verlossing teenoor die kerk van sy tyd te verdedig, en hy 

het juis hierdie spesifieke teks uit Romeine gebruik.  Gedurende die Reformasie was 

die spreuk Sola fide, [deur geloof alleen], dan ook een van die slagspreuke van die 

Reformiste.  

1. Wat is geloof wat red?  

Ware geloof is ‘n heelhartige en eksklusiewe aflegging van jouself en om jou 

hele vertroue vir jou redding in God se genade te laat.  Dit is om jou eie 

verlorenheid en hopeloosheid as jou eie redder te besef en al jou vertroue in 

jouself as redder te verwerp en jou geheel en al op Jesus se Persoon en werk 

aan die kruis te werp vir jou redding.  Soos John Berridge opgemerk het: “Jesus 

is óf ‘n volledige Verlosser óf géén Verlosser!”  Die mens wat meen dat hy deur 

eie werke gered kan word, het in effek eintlik daarmee te kenne gegee dat hy 

geen belang in Jesus as Verlosser het nie! 

2. Wat is die bron van geloof? 

Die dinge wat ons in glo, kan nie met rede bevestig word of wetenskaplik getoets 

word nie.  Die mens is in geen posisie om enige onafhanklike toets te doen met 

betrekking tot dit wat hy omtrent sy God geleer word nie.  Ons sekerheid van 

geloof berus direk op die wete dat ons God nie kan lieg nie, en dat Sy 

openbarings deur Sy Woord dus onfeilbaar is (Tit. 1:2; 2 Sam. 7:28).  Dit is waar 

geloof begin—daar waar God se Woord gehoor word en die realiteit dan in ons 

harte kom dat hierdie werklik die Woord van die ware God is. 

3. Geloof en Werke;  

Dat werke jou nie kan red nie, beteken nie dat God daarmee niksdoen as heilig 

verklaar het nie!  Wat ons red, is geloof alleen, maar reddende geloof is nooit 

alleen nie!  Geloof wat red, is geloof wat lewe—en geloof wat lewe, is geloof wat 

werk!  Die bewys dat iemand reddende geloof besit, is juis geleë in die feit dat dit 

hom aan die werk sit vir God.  Hoekom is dit so?  Die liefde van Christus, wat Sy 

lewe opgeoffer het vir jou, dring jou tot werke om jou dank teenoor Christus te 

betoon.  Die Christen se redding is genade-gedrewe, en jou gesindheid is 

daarom dankbaarheid-gedrewe (Gal. 5:6). 

4. ‘n Lewe in geloof; 

Geloof red ons nie net nie, maar laat ons ook deel in die ware lewe, wat soms as 

‘n wandeling, maar ook as ‘n stryd aan ons voorgehou word.  As die lewe in 

geloof as ‘n stryd beskryf word, wat moet die arme mens sê van sy lewe sonder 

geloof?  Dit kan net ‘n nagmerrie wees!  

 Hoe moet ons ons geloof laat groei?  Ons geloof groei net as ons die 

doelstellings en hulpmiddels beter bestudeer en gebruik.  God se beloftes, God se 

getrouheid in die verlede, gesprekke met God, Bybelstudie, gemeenskap van die 

gelowiges, en ook om die hoop wat in ons lewe weer te oordink, en deur ons oë 

voortdurend op Jesus en dit wat Hy vir ons voorberei het by die Vader te vestig, kan 

ons geloof groei (2 Kor. 4:16, 18; Hebr. 10:32; Ps. 77:2, 11; Ps. 42:6; 2 Tim. 4:17; Hebr. 

12:1-3, 12, 25).  Neem hierdie dinge, en oordink dit gereeld, drink dit in en laat dit soos 

medisyne vir jou siel wees, en dank God oor Sy getrouheid, en jy sal verstom wees om 

te sien wat God in jou lewe doen.  Jy kan dit nooit te veel kere op ‘n dag doen nie, daar 

is nie so-iets soos ‘n oordosis nie. 

 

Dink saam (bespreek):  

1. Hoekom sukkel mense met geloof?  

2. Speel gevoel of emosies ‘n rol by geloof?  

3. Is daar ‘n verband tussen geloof en werke?  

 

Bid saam:  

Bid dat julle groep en ons gemeente sal groei in geloof.  

Bid ook dat ander deur ons lewens ons geloof sal sien en God sal verheerlik.  

18 AFSLUITING  

 

 Wanneer ons dan aan die einde van die Belydenis “Amen!” sê, dan sê ons 

daarmee dat ons alles wat ons bely het, inderdaad as waar bevestig – ons glo met ons 

hele hart in die waarheid van die Belydenis se inhoud. Ons as christene glo veel meer 

as die bondige opsomming van ons geloof soos in die Belydenis vervat, maar ons glo 

nooit minder as dit nie. 

 Daarom behoort Bybelstudie cir die Christen gelowige nooit te eindig nie.  Ons 

reis voortdurend saam met die Heilige Gees deur die Woord van God—dit hou nooit op 

nie.  Reflekteer oor wat die Bybelstudie reeks vir jou en medegelowiges beteken het.  

Bid vir mekaar vir spesifieke gebedsversoeke, maar ook spesifiek dat die Here elkeen 

van julle in hierdie Kersfees seisoen sal seën.  

Die Here sal julle seën 

en julle beskerm; 

die Here sal tot julle redding verskyn 

en julle genadig wees; 

die Here sal julle gebede verhoor 

en aan julle vrede gee! (Numerie 6:24-26) 

 

 Om ons gemeente te help om ‘n hoë kwaliteit Bybelstudies te voorsien wil ons 

vandag vra dat julle vir ons per e-pos terugvoer te gee oor julle groep se belewenis van 

die afgelope paar weke se Bybelstudies. Stuur die terugvoer so gou as moontlik aan 

Dr. Lizette van Rooyen, by lizvanrooyen@gmail.com. Indien julle nie ‘n e-pos wil stuur 

nie, kan julle skriftelik terugvoer gee by die kerkkantoor. Elkeen se insette word opreg 

waardeer.  

 

 

mailto:lizvanrooyen@gmail.com

19 BRONNE 

Hier volg enkele bronne wat julle aanvullend kan bestudeer om insig te verdiep en God 

te eer deur geloof.  

Ons Glo – Drie Formuliere van Eenheid; 

The Apologetics Study Bible; 

Taste and See – J. Piper; 

What Everyone needs to know about God – R.Booker; 

Biblica – The Bible Atlas – Beitzel et al; 

Discovering the God Who Is – R.C. Sproul; 

Knowing God – J. Packer; 

Beyond all You could Ask or Think – R. Pritchard; 

Holy Ambition – Ingram; 

Nothing but the Truth – J. MacArthur; 

The Sovereignty of God – A. Pink; 

Why the Universe is the Way it is – H. Ross; 

The Historical Jesus – G. Habermas; 

Why I am a Christian – N. Geisler; 

The MacArthur Bible Commentary; 

The New Bible Commentary; 

Seeing and Savoring Jesus Christ – J. Piper;  

When Skeptics ask – N. Geisler; 

Why the Ten Commandments matter – J. Kennedy. 

The Annals of the World – Ussher. 

Future Grace – J. Piper. 

World’s Bible Handbook – Boyd. 

Christ among other Gods – E. Lutzer. 

The Person and work of the Holy Spirit – R. Pache. 

 

 


